
ደብረ ብርሃን ... ወደ ገጽ 4 ዞሯል

«የመከላከያ ሠራዊት ... ወደ ገጽ 4 ዞሯል

ፋንታነሽ ክንዴ

አዲስ አበባ፡- ደብረ ብርሃን ኢንዱስትሪ ፓርክ በ2016 
በጀት ዓመት የመጀመሪያ ሩብ ዓመት 9 ሚሊዮን ዶላር 
የሚያወጣ ተኪ ምርት ማምረቱን የኢንዱስትሪ ፓርኮች 
ልማት ኮርፖሬሽን አስታወቀ፡፡ ፓርኩ በተጠናቀቀው በጀት 

ደብረ ብርሃን ኢንዱስትሪ ፓርክ በሩብ ዓመቱ 
9 ሚሊዮን ዶላር የሚያወጣ ተኪ ምርት አምርቷል

- በ2015 በጀት ዓመት ከሀገር ውስጥ ገበያ ከ2ነጥብ3 ቢሊዮን ብር በላይ ገቢ አግኝቷል

ዓመት በሀገር ውስጥ በተፈጠረ ገበያ ትስስር ከ2 ነጥብ 3 
ቢሊዮን ብር በላይ ገቢ ማግኘቱም ተገልጿል፡፡

በኢንዱስትሪ ፓርኮች ልማት ኮርፖሬሽን የማርኬቲንግና 
ኮሙኒኬሽን መምሪያ ኃላፊ አቶ ዘመን ጁነዲ ለኢትዮጵያ 
ፕሬስ ድርጅት እንደገለጹት፤ ደብረ ብርሃን ኢንዱስትሪ 

ፓርክ በሥራ ዕድል ፈጠራ፣ በውጭ ምንዛሪ ግኝት፣ ተኪ 
ምርት በማምረትና በገበያ ትስስር ውጤታማ ተግባራትን 
እያከናወነ ነው፡፡ በ2016 በጀት ዓመት የመጀመሪያ ሩብ 
ዓመት 15 ሚሊዮን ዶላር የሚያወጣ ተኪ ምርት ለማምረት

አስቴር ኤልያስ

አዲስ አበባ፡- የባሕር በር ለኢኮኖሚ እድገት፣ 
ለብሔራዊ ጥቅም እና ለደህንነት ጭምር አስፈላጊ 
እንደመሆኑ እነዚህን ለማስጠበቅ የምንጠቀምበት አንዱ 
መሣሪያ ነው ሲሉ በውጭ ጉዳይ ኢንስትቲዩት መሪ 

«የባሕር በር ለኢኮኖሚ እድገት፣ 
ለብሔራዊ ጥቅም እና ለደህንነት 

አስፈላጊ ነው»
-  አማረ ቀናው (ዶ/ር)
   በውጭ ጉዳይ ኢንስቲትዩት መሪ   
   ተመራማሪ

«የባሕር በር ... ወደ ገጽ 4 ዞሯል

ሳሙኤል ወንደሰን 

አዲስ አበባ፦ የሠራዊት ቀንን የምናከብረው የሀገርን 
ሉዓላዊነትና የሕዝቡን ሰላም ለመጠበቅ ሁሌም ዝግጁ 
መሆናችንን በማሳየት ነው ሲሉ የኢፌዴሪ መከላከያ ሠራዊት 
አባላት ገለጹ። የጦር ኃይሎች ጠቅላይ ኤታማዦር ሹም ፊልድ 
ማርሻል ብርሃኑ ጁላ የመከላከያ ሠራዊት የመረጃ  ማዕከልን  
ትናንት መርቀው አገልግሎት አስጀምረዋል።

በመከላከያ መሐንዲስ መምሪያ የኢ ደብሊው ሳይት 
ኤሌክትሪክ ባለሙያ ምክትል መቶ አለቃ ሀብታሙ ከተማ 
ለኢትዮጵያ ፕሬስ ድርጅት እንደተናገሩት፤ የኢትዮጵያ 
መከላከያ ሠራዊት በዘመናት ውስጥ የፀና የሀገር ምሶሶ 
ነው። ኢትዮጵያ እንደ ሉዓላዊት ሀገር፣ ሕዝቧ እንደነፃ ዜጋ 
ፀንተው የመኖራቸው ዐቢይ ምክንያት ለሀገራቸው ክብር፣ 
ለሰንደቅ ዓላማቸው ከፍታና ለዜጎች ነፃነት የሚዋደቁ ጀግኖች 
ወታደሮች በመኖራቸው ነው።

እንኳን በዚህ በዘመናዊው ዓለም፣ በጥንቱም ጊዜ የሀገርን 
ክብር ሊነኩ የሚመኙ ባዕዳን ሊወሩን ሲሞክሩ፣ ጀግኖች ጦር 
ጨብጠው፣ ደረታቸውን ለጥይት ሰጥተው እሳት ከሚተፉ 
ዘመናዊ መሣሪያዎች ጋር ለመተናነቃቸው ታሪክ ምስክር 
መሆኑን ገልጸዋል።  

የሠራዊት ቀን መከበሩ ለሠራዊቱ ትልቅ ትርጉም አለው። 

«የመከላከያ ሠራዊት ቀንን የምናከብረው የሀገርን ሉዓላዊነት 
ለመጠበቅ ሁሌም ዝግጁ መሆናችንን በማሳየት ነው»

- የመከላከያ ሠራዊት አባላት

እለቱ ሠራዊቱ ለኢትዮጵያ ያለውን ፍቅር ለመግለጽ እና 
ለሕዝቡ በሰላም ውሎ በሰላም መግባት የሠራዊቱ ሚና ምን 
እንደሆነ ኢትዮጵያውያን እንዲገነዘቡ ያደርጋል ብለዋል። 

የእለቱ መከበር ኢትዮጵያ የጀግና ሀገር መሆኗን ለማሳየት 
እና ሠራዊቱ የሕዝቡን አንድነትና ሰላም ለመጠበቅ ሁሌም 
ዝግጁ መሆኑን ለመግለጽ እና ለሀገር ደህንነት፣ ሰላምና 
አንድነት መስዋዕት የከፈሉ የሠራዊቱ አባላትን ለማስታወስ 
የሚያግዝ እንደሆነ ገልጸዋል። 

በመከላከያ መሐንዲስ መምሪያ የኢ ደብሊው ሳይት 
ሎጀስቲክስ አስተባባሪ ሻምበል ታሪኩ አይከሶ በበኩላቸው፤

ሻምበል ታሪኩ አይከሶ ምክትል መቶ አለቃ ሀብታሙ ከተማ

የኑሮ ውድነቱን 
ለማረጋጋት ሰላም ማስፈንና 

ሕገ-ወጥ ነጋዴዎች ላይ 
ርምጃ መውሰድ ይገባል



         አዲስ ዘመን    እሁድ ጥቅምት 11 ቀን 2016 ዓ.ምገጽ 2

አዲስ አበባ∶- ኢትዮጵያ ይበልጥ እንድትታወቅ 
የሚረዳ ሳቢ የቱሪዝም ዐውደ ርዕይ አዘጋጅታለች ሲሉ 
በኢትዮጵያ የፈረንሳይ አምባሳደር ሬሚ ማርሾ ተናገሩ። 

በሳይንስ ሙዚየም የተዘጋጀውን ሀገር አቀፍ 
የቱሪዝምና ሆስፒታሊቲ ዐውደ ርዕይን የጎበኙት 
አምባሳደር ሬሺ ማርሾ ለኢትዮጵያ ፕሬስ ድርጅት 
እንደገለጹት፤ ዐውደ ርዕዩ የኢትዮጵያን የቱሪዝም አቅም 
ለተቀረው ዓለም ለማሳወቅ አይነተኛ ጠቀሜታ አለው።

ዐውደ ርዕዩ ኢትዮጵያ ያሏትን የቱሪስት መዳረሻዎች 
በዝርዝር ለይቶ ለማሳየት የሚረዳ መሆኑን አመላክተው፤ 
ኢትዮጵያ በዘርፉ ያላትን እምቅ ሃብት ለማሳየትና 
ቱሪስቶችን ለመሳብ የሚረዳ መሆኑን አስረድተዋል።  

ኢትዮጵያ ልዩ ጥበቃ የሚያስፈልጋቸው የዱር 
እንስሳትና የተለያዩ ቅርሶች እንዳሏት ያመላከቱት 
አምባሳደር ሬሚ፤ ቅርሶቹን በመጠበቅና በስፋት 
በማስተዋወቅ የቱሪዝም ገቢን ማሳደግ የሚቻልበት 
ዕድል እንዳለ ተናግረዋል።   

ፈረንሳይ የቱሪዝም መዳረሻዎቿን አልምታ በሚገባ 
በማስተዋወቋ በርካታ ሚሊዮን ጎብኚዎችን በየዓመቱ 
ታስተናግዳለች ያሉት አምባሳደሩ፤ ኢትዮጵያም 
በተመሳሳይ የቱሪስት መዳረሻዎቿን በሚገባ 
የምታስተዋውቅበትን መንገድ በማስፋት ይበልጥ 
ተጠቃሚ መሆን ትችላለች ሲሉ ሃሳብ ሰጥተዋል።

ኢትዮጵያና ፈረንሳይ በቱሪዝም ዘርፍ በተለይም 
በቅርስና በዱር እንስሳት ጥበቃ ሥራዎች ለረጅም ጊዜ 
የቆየ ትብብር እንዳላቸው ያመላከቱት አምባሳደር ሬሚ፤ 
ፈረንሳይ የላሊበላ ውቅር አብያተ ክርስቲያናት ዕድሳትና 
የታላቁ ቤተመንግሥት ሙዚየም ግንባታን በገንዘብ 
እየደገፈች መሆኗን አስታውቀዋል።

የኢዮቤልዩ ቤተመንግሥትን ወደሙዚየምነት 
ለመቀየር በሚደረገው ጥረት አብዛኛው ሥራ ያለቀ 
በመሆኑ በቅርቡ ይመረቃል ተብሎ እንደሚጠበቅ 
ጠቁመው፤ ኢትዮጵያ የቱሪዝም ሃብቷን ለማሳደግ 
የምታደርገውን ጥረት ማጠናከር እንዳለባት ገልጸዋል።  

የቱሪዝም ዘርፉን አቅም ለማሳደግ በሚደረገው ጥረት 
ፈረንሳይ የኢትዮጵያ ዋነኛ አጋር ሆና እንደምትቀጥልም 
አምባሳደሩ አረጋግጠዋል።  

ጠቅላይ ሚኒስትር ዐቢይ አሕመድ (ዶ/ር) 
መስከረም 29 ቀን 2016 ዓ.ም በሳይንስ ሙዚየም 
የተዘጋጀውን ሀገር አቀፍ የቱሪዝምና ሆስፒታሊቲ ዐውደ 
ርዕይን መክፈታቸው የሚታወስ ነው።

ለአንድ ወር በሚቆየው ዐውደ ርዕይ በኢትዮጵያ 
የሚገኙ የተለያዩ ቅርሶችና የዱር እንስሳት እንዲሁም 
በርካታ የቱሪስት መዳረሻዎች በምስለ ቅርጽና በዲጂታል 
አማራጮች ለዕይታ ቀርበዋል። 

«ኢትዮጵያ 
ይበልጥ እንድትታወቅ 
የሚረዳ ሳቢ የቱሪዝም 

ዐውደ ርዕይ አዘጋጅታለች»
- ሬሚ ማርሾ
በኢትዮጵያ የፈረንሳይ አምባሳደር 

ዘላለም ግዛው 

ቢሾፍቱ:- ዜጎች በሕጋዊ መንገድ ሥራ ስምሪት 
ወደ ውጭ ሀገር ተጉዘው ራሳቸውንና ቤተሰቦቻቸውን 
እንዲጠቅሙ እንዲሁም በሀገር ኢኮኖሚ እድገት 
የበኩላቸውን አስተዋፅዖ እንዲያበረክቱ የስምሪት 
ሂደቱን ሕጋዊነት የማስፈን እና ቀልጣፋ እንዲሆን 
የማድረግ ተግባር ትኩረት መሰጠቱን የሥራ እና 
ክህሎት ሚኒስቴር ገለፀ። 

የሥራና ክህሎት ሚኒስቴር የሩብ ዓመት አፈጻጸም 
ግምገማ እና ተጎጂ ከፍልሰት ተመላሽ ዜጎችን መልሶ 
ለማቋቋም በወጡ መመሪያዎች ዙሪያ የግንዛቤ 
ማስጨበጫ መድረክ ተካሂዷል።

የሥራና ክህሎት ሚኒስቴር ዴኤታ አቶ ንጉሡ 
ጥላሁን ፍልሰትን፣ በሰው መነገድና ሕገወጥ የሰዎች 
ዝውውርን የመከላከል ኃላፊነት አለብን። ሲከሰትም 
ተመላሾችን የማቋቋም፣ ወደ ሥራ የማሠማራት፣ 
የመደገፍ ተግባር ማከናወን ይገባል ብለዋል። 

ሥራውን በቅርብ ለመከታተል እና ለመምራትም 
ብሔራዊ ምክር ቤት መኖሩን እና ምክር ቤቱም ብሔራዊ 
የትብብር ጥምረት እንዳለውም አመልክተዋል።

ጥምረቱ መንግሥታዊና መንግሥታዊ ያልሆኑ 
ተቋማትን በማስተባበር ከስደት ተመላሾችን 
የማቋቋም፣ የማደራጀት፣ ወደ ሥራ የማሠማራት፣ 
ሕጋዊነትን የማስፈን፣ ለግንዛቤ ፈጠራና መሰል 
ሥራዎች የተለያዩ የሥራ ቡድኖች ማደራጀቱን 
ጠቁመዋል።

ለውጭ ሀገር ሥራ ስምሪት ሕጋዊነት የማስፈን 
ተግባር ትኩረት ተሰጥቷል

 በኢትዮጵያ በየዓመቱ የሥራ ዕድል ፈጠራ 
ሲታቀድ በአብዛኛው ሽፋን እንዲያገኝ የሚደረገው 
በሀገር ውስጥ ሥራ ፈጠራ ነው። በተጨማሪም 
ሕጋዊና ሥርዓት ባለው ሁኔታ የውጭ ሀገር ሥራ 
ዕድል እንደሚፈጠርም ጠቁመዋል።

በተያዘው በጀት ዓመት ከ500 ሺ በላይ ዜጎችን 
በውጭ ሀገር ሥራ ዕድል እንዲያገኙ በታቀደው 
መሠረት 60 ሺህ ገደማ ለሚሆኑት ሥልጠና መሰጠቱን 
በመድረኩ ላይ ተጠቁሟል።

በሚሰማሩባቸው ሀገራት ከሚገኙ የኢትዮጵያ 
ኤምባሲዎች ጋር በመተባበር የደህንነታቸው ሁኔታ 

ክትትል የሚደረግበት ሥርዓት ለመዘርጋት እየተሠራ 
ነው ብለዋል።

ባለፈው ዓመት ሦስት ነጥብ አምስት ሚሊዮን 
የሥራ ዕድሎች መፈጠራቸውን በማስታወስም፤ 
ከእነዚህ መካከል የውጭ ሀገር የሥራ ዕድል 
የተፈጠረው 106 ሺህ መሆኑንም በአብነት አንስተዋል።

አሠራሩን በሕግ፣ በአግባቡና በሥርዓት ለመምራት 
የሕግ ማዕቀፉ ከፍተኛ አስተዋፅዖ እንዳለውም ነው 
የተናገሩት። 

ሕገወጥ የሰዎች ዝውውር አደገኛና በስፋት 
ከሚሠሩ ወንጀሎች መካከል አንዱና ፈተና ሆኖ 
መቀጠሉን ተናግረዋል። ዜጎችን ከፍልሰት ለመታደግ 
16 መሥሪያ ቤቶች አባል የሆኑበት ብሔራዊ ምክር 
ቤት ተቋቁሞ በጋራ እየተሠራ መሆኑን እና ሥርዓት 
ለማስያዝ እየተሠራ እንደሚገኝም አመልክተዋል። 

በሱዳን የእርስ በእርስ ጦርነት ምክንያት 45 
ሺህ 111 የገቡ ተመላሽ ዜጎች ተገቢውን አገልግሎት 
አግኝተው ወደ ትውልድ ቦታቸው እንዲመለሱ 
መደረጉ በመድረኩ ተመልክቷል። ከተመላሾቹ ውስጥ 
37 ሺ ገደማ ኢትዮጵያውያን መሆናቸው ተጠቁሟል። 

ከ2015 ዓ.ም ጀምሮ ለሳዑዲ ዓረቢያ ተመላሾች  
858 ሚሊዮን ብር ገደማ ድጋፍ መደረጉን ተነስቷል። 

በሩብ ዓመቱም በድምሩ አንድ ሺህ 139 ከፍልሰት 
ተመላሾች በተለያዩ ሙያዎች ሥልጠና መሰጠቱን 
የተለያዩ ክልሎች ስድስት ሺህ 585 ለሚሆኑ ተመላሾች 
ሥራ እንዲፈጥሩ ዕድል መመቻቸቱም ተጠቁሟል። 
የሥነ ልቦና ድጋፍ መሰጠቱም ተነስቷል።

አቶ ንጉሡ ጥላሁን

ማርቆስ በላይ

አዲስ አበባ፡-በኦሮሚያ ክልል ባለፉት ሦስት 
ወራት በጤናው ዘርፍ ከሦስት ነጥብ ስድስት ቢሊዮን 
ብር በላይ የሚገመት የዜግነት አገልግሎት መሰጠቱን 
የክልሉ ጤና ቢሮ አስታወቀ።

ቢሮው ለ17 ሚሊዮን በላይ ዜጎች የተመላላሽ 
ሕክምና አገልግሎት መስጠቱንና 285 ሺህ በላይ 
እናቶች በጤና ተቋማት መውለዳቸውም ተገልጿል። 

የኦሮሚያ ክልል ጤና ቢሮ ኃላፊ ዶክተር 
መንግሥቱ በቀለ ከትናንት በስቲያ ለመገናኛ ብዙኃን 
በሰጡት መግለጫ፤ በክልሉ  ባለፉት ሦስት ወራት 
በጤናው ዘርፍ ሦስት ነጥብ ስድስት ቢሊዮን ብር 
የሚገመት የዜግነት አገልግሎት ሥራዎች ተሠርተዋል። 
በእናቶችና ሕጻናት የጤና አገልግሎት 285 ሺህ 
በላይ እናቶች በባለሙያ ተደግፈው በጤና ተቋማት 
መውለዳቸውን ገልጸዋል፡፡

በጤና ቢሮው ባለፋት ሦስት ወራት የጤና 
አገልግሎት ተደራሽነትን ለማሻሻል 44 ፕሮጀክቶችን 
ተገንብተዋል ያሉት ዶክተር መንግሥቱ፤ በክልሉ 
የሚገኙ የጤና አገልግሎት ሰጪ ተቋማትን 14 ሺህ 
279 ማድረስ ተችሏል ብለዋል፡፡ 

ባለፉት ሦስት ወራት የተመላላሽ ሕክምና 
አገልግሎት ለ17 ሚሊዮን 691 ዜጎች የተሰጠ 
መሆኑን ጠቅሰው፤ እየተገነቡ ያሉ የጤና ተቋማት 
የኅብረተሰቡን የጤና አገልግሎት አጠቃቀምን 
በማሳደግ ላይ መሆናቸውን አስገንዝበዋል፡፡

በተመላላሽ ሕክምና አገልግሎቱ 418 ሺህ ዜጎች 
የነፃ ሕክምና ማግኘታቸውን የገለጹት ኃላፊው፤ 
የሕክምና ክፍያን መክፈል ለማይችሉ ዜጎች ቤት ለቤት 
በመሄድ መሰጠቱንም ተናግረዋል፡፡

የፀረ አምስት ሦስተኛ ዙር ክትባት 361 ሺህ 216 

ሕጻናት ተጠቃሚ መሆን መቻላቸውን ጠቅሰው፤ 
በክልሉ የታቀደውን ሙሉ በሙሉ ማሳካት መቻሉንም 
ገልጸዋል፡፡

የክረምቱ ወራትን ተከትሎ በሚከሰቱ ተላላፊ 
በሽታዎችን ለመቆጣጠር የሚያስችል ሥራ ተሠርቷል 
ያሉት ዶክተር መንግሥቱ፤ ኮሌራ ተከስቶ ከነበረባቸው 
16 ዞኖች ውስጥ 13 ዞኖችን ሙሉ በሙሉ ነፃ ማድረግ 
መቻሉን ገልጸዋል። 

የወባ በሽታን  ለመቆጣጠር የትንኝ መራቢያ 

በኦሮሚያ ክልል በሦስት ወራት በጤናው ዘርፍ ከሦስት ቢሊዮን ብር 
በላይ የዜግነት አገልግሎት ተሰጥቷል

-285 ሺህ በላይ እናቶች በጤና ተቋማት ወልደዋል

ቦታዎችን 7 ነጥብ 5 ሚሊዮን ሜትር ስኩየር መሬት 
ማጽዳት መቻሉን ጠቅሰው 7 ነጥብ 2 ሚሊዮን አጎበር 
ማሰራጨት መቻሉንም ተናግረዋል፡፡

ለአገልግሎት ተደራሽነት የመድኃኒትና የሕክምና 
ግብዓትን ለማሻሻልም  ባለሙያዎችና የተለያዩ 
አካላትን የዜግነት አገልግሎት ላይ እንደተሳተፉ 
በመግለጽ ከሁለት ቢሊዮን ብር በላይ የሚገመት 
የሕክምና መሣሪያዎችና መድኃኒት ስርጭት እየተደረገ 
መሆኑንም አመላክተዋል፡፡

ዶክተር መንግሥቱ በቀለ

የገበያ ልማትና ፕሮሞሽን ዘርፍ

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው። በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም። 

ማከፋፈያ :- ስልክ ቁጥር - 011-157-02-70

የኮንትሮባንድ ንግድ እንደ ሀገር መሻገር ያልቻልነው ችግር ሆኖ ዘመናትን ከማስቆጠሩም በላይ፤ ችግሩ 
አሁን ላይ የብዙ ሀገራዊ ፈተናዎቻችን ምንጭ እየሆነም ይገኛል። ችግሩ በወጪም ሆነ በገቢ ምርቶች ላይ 
የሚስተዋል እንደመሆኑ እንደ ሀገር ሊያሳድር የሚችለው ኢኮኖሚያዊ ቀውስ ከፍተኛ እንደሆነ ይታመናል።

አሁን አሁን ችግሩ ከተለመዱ ሸቀጣ ሸቀጦች፤ ከኤሌክትሮኒክስ፣ ልባሽ ጨርቆች …ወዘተ አልፎ ወሳኝ 
የሚባሉ መድኃኒቶች   እና የጦር መሣሪያዎችን ሳይቀር እያካተተ መጥቷል፤ በዚህም ከኢኮኖሚ ችግርነት 
ባለፈ፣ በጤና እና በሀገር ደኅንነት ላይ   አደጋ መፍጠር የሚያስችል ደረጃ ላይ እየደረሰ ይገኛል።

የጉምሩክ ኮሚሽን ሰሞኑን እንዳስታወቀው፤ ከመስከረም 26 ቀን እስከ ጥቅምት 1 ቀን 2016 ዓ.ም 
ድረስ ባደረገው ክትትል  ፤ ከ155 ነጥብ 2 ሚሊዮን ብር በላይ የሚያወጡ የኮንትሮባንድ እቃዎች ሲይዝ፤ 
በአጠቃላይም  ባለፈው ዓመት ብቻ  80 ቢሊዮን ብር የተገመቱ የተለያዩ የኮንትሮባንድ ሸቀጦችን ይዟል። 
አኃዙ ችግሩ ምን ያህል አሳሳቢ እንደሆነ በተጨባጭ የሚጠቁም ነው ።  

በዚህ መልኩ በሚደረግ የኮንትሮባንድ ቁጥጥር ሥራ በተደጋጋሚ ከተያዙ የኮንትሮባንድ ሸቀጦች 
መካከል አልባሳት፣ ነዳጅ፣ የቁም እንስሳት፣ ኤሌክትሮኒክስ፣ ቡና፣ መድኃኒት፣ ተሽከርካሪዎች፣ የመዋቢያ 
እቃዎች፣ የጦር መሣሪያዎች፣ አደንዛዥ እፆች፣ የምግብ ዘይትና የተለያዩ ሀገር ገንዘቦች እንደሚገኙበትም 
ነው የኮሚሽኑ መረጃ ያመላከተው።

በእነዚህና ሌሎችም ባልተገለጹ የኮንትሮባንድ ዝውውሮች ምክንያት በተለያዩ የሀገሪቱ ጠረፎች ወደ 
ውጭ የሚወጡ ምርቶችና በርካሽ ወደ ሀገር ውስጥ የሚገቡ የኮንትሮባንድ ምርቶችና ሸቀጦች ምክንያት 
የሚታጣው የታክስ ገቢ እጅጉን ከፍ ያለ ነው። ይሄም ጉዳዩ ምን ያህል አሳሳቢ ስለመሆኑ የሚያስገነዝብ 
ነው።

ችግሩም ሀገርን ከሚያስከፍለው ኢኮኖሚያዊ ዋጋ ባሻገር፤ ለሀገር ሰላም እና ማኅበራዊ ችግሮች የቱን 
ያህል ፈተና እየሆነ እንደመጣ አመላካች ነው። በተለይም በጦር መሣሪያና በአደንዛዥ እፅ ዝውውር ዙሪያ 
የሚስተዋለው እውነታ ሀገርን እንደ ሀገር ምን ያህል ዋጋ ሊያስከፍላት እንደሚችል ለማሰብ የሚከብድ 
አይሆንም።

ኮንትሮባንድ የአገር ኢኮኖሚ ነቀርሳ ስለመሆኑ፤ በተለይም በሕጋዊ ግብር ከፋይ ነጋዴ ላይ ሊያሳድር 
የሚችለው አሉታዊ  ተፅዕኖ፤ ከሸቀጣሸቀጥ ንግድ ባለፈ፤ በሀገር ውስጥ ኢንዱስትሪዎች ላይ የሚኖረው 
የገዳይነት ባሕሪ ለአፍታም ሊዘነጋ የሚገባ አይደለም ። 

ይህ አሳሳቢ ችግር በጊዜ ፈር ካልያዘ በተለያዩ ተግዳሮቶች ውስጥ ሆኖ የሚያመርተው የሀገር ውስጥ 
አምራች በኮንትሮባንድ በሚገባውና በዝቅተኛ ዋጋ መሐል ከተማ ላይ እየተሸጠ በሚገኘው ምርት 
ሕልውናውን ማጣቱ የማይቀር ነው ።

የሀገር ውስጥ አምራች ኢንዱስትሪው በዚህ መልኩ ፈተና ውስጥ እንዲገባ መሆኑም በራሱ ከሚፈጥረው 
ሀገራዊ ፈተና  ባለፈ፤ በውጪ ኢንቨስትመንት ፍሰት ላይ ይዞት ሊመጣ የሚችለው ተግዳሮት እንደሀገር 
የጀመርነውን ልማት ከፍተኛ  አደጋ ውስጥ ሊከተው የሚችል ነው ።

በርግጥ  ለዓመታት ስር ሰዶ የቆየውን የኮንትሮባንድ እንቅስቃሴ ከቁጥጥር እንዳይወጣ በማድረግ 
ሀገርን ለመታደግ በየወቅቱ ፤ ወቅቱን የሚመጥኑ ሥራዎች  ተሠርተዋል፤ እየተሠሩም ነው። እየተገኘ ያለው 
ውጤትም አበረታች ነው። 

የኮንትሮባንድ ንግድ የሚያደርሰውን የምጣኔ ሀብት ጫና፣ ማኅበራዊና ፖለቲካዊ ችግሮች ለመቅረፍ 
በመንግሥት በኩል  ወቅቱን የሚመጥኑ ሕጎችና መመሪያዎችን ከማውጣት ጀምሮ አዳዲስ የቁጥጥር 
ኬላዎችን ከፍቶ በመሥራቱ አበረታች ውጤት ተገኝቷል። 

ያም ሆኖ ከችግሩ ውስብስብነትና ስፋት አንፃር በቂ ነው ለማለት የሚያስደፍር አይደለም። ችግሩ 
በባሕሪው ተለዋዋጭ ከመሆኑ አንጻር ያሉ አሠራሮችን በየጊዜው መገምገምና ክፍተቶችን አውቆ ፈጥኖ 
መድፈን፤ አዳዲስ አሠራሮችንና የቴክኖሎጂ ግብዓቶችን መጠቀም ፤ በመስኩ የተሰማሩ ባለሙያዎችን ንቁና 
ብቁ ማድረግ ያስፈልጋል።

የኮንትሮባንድ ንግድ በሀገር ላይ እያሳደረ ያለውንም ሆነ ወደ ፊት ሊያሳድር የሚችለውን ፈርጀ ብዙ 
አሉታዊ ተፅዕኖ ለመከላከል በመንግሥት/በጉምሩክ ኮሚሽን በኩል የሚደረጉ ጥረቶች እንዳሉ ሆኖ፤ 
የባለድርሻ አካላትና የኅብረተሰቡ ኃላፊነት የተሞላበት የተነቃ ተሳትፎ ወሳኝ ነው።

የኮንትሮባንድ ንግድን ለመቆጣጠርና
ተፅዕኖውን ለመግታት

በ2015 ዓ.ም የ12ኛ ክፍል ብሔራዊ መልቀቂያ ፈተና 
የወሰዱ ተማሪዎች ውጤት ይፋ ከሆነ ቢሰነባብትም 
የፈተናውን ውጤት መሠረት በማድረግ የሚሰጡት 
የተለያዩ አስተያየቶችና መላምቶች ግን አሁንም 
እንደቀጠሉ ናቸው። ገሚሱ ስለተማሪው ስንፍና፣ ሌላው 
ያስተማሪውን የአቅም ማነስ፣ የትምህርት ሥርዓቱ ችግር 
እንዳለበትም በመተቸት ሁሉም እያነሳ እየጣለ የመሰለውን 
ሀሳብ ይሰጣል። በዚህ መሐል አንድ የሀገራችን አባባል 
ትዝ አለኝ። ‹‹ከበሮ በሰው እጅ ሲያዩት ሲያምር፣ ሲይዙት 
ያደናግር›› የሚለው። ሥራ መሥራቱ እንጂ አቀበት 
የሚሆነው፣ ሌላውን መተቸትማ ለአፍ አይዳግትም።

አንዳንዱ አስተያየት ሰጪማ ነገሩን ሁሉ የዓለም 
ፍጻሜ አድርጎ ነው የሚያወራው። በትምህርታቸው 
የወደቁ ተማሪዎች ሌላ ዕድልና አማራጭ የሌላቸው 
እስኪመስል ድረስ ነው ነገሩን እያጋነኑ የሚያወሩት። 
በእርግጥ በትምህርት ዘመኑ የተመዘገበው ውጤት 
አስደንጋጭ ነው። ካስፈተኑት ትምህርት ቤቶች ውስጥ 
አንድም ያለፈ ተማሪ የሌለው ትምህርት ቤት መኖሩ 
ደግሞ የበለጠ ግራ ያጋባል።

በአንድ ወቅት ላይ ብዙ ተማሪ በማሳለፍ ስማቸው 
ከፍ ብሎ እንዲነገር ያደርጉ የነበሩ ትምህርት ቤቶች 
መኖራቸው አይዘነጋም። ዛሬ በተገላቢጦሽ መሆኑ 
ጥያቄ ያስነሳል። እንደ ሐሜት ይነሱ የነበሩ ነገሮች 
እውነት ናቸው ብለን እንድንቀበል እያደረጉንም ጭምር 
ነው። አንዳንድ ትምህርት ቤቶች ተማሪዎቻቸውን 
ለማሳለፍ የሚጠቀሙት ዘዴ እንዳላቸው በሐሜት ደረጃ 
ይነሳባቸው ነበር።

እንዲህ እንዲህ ያሉ ነገሮች መጥራት አለባቸው። 
በዝምታ ሊታለፍ የሚገባ ጉዳይ አይደለም። ችግሩን 
ከሥር መሠረቱ መፈተሽ ይገባል። እንደሀገር ቁጭት 
ውስጥ የሚከት ጉዳይ በመሆኑ በቀጥታም ሆነ በተዘዋዋሪ 
ሁሉንም ይመለከታል። 

ለውድቀቱ ተማሪዎችን፣ መምህራንን፣ የትምህርት 
ቤቶችን የተሳሳተ አካሄድ፣ የትምህርት ሥርዓቱን ተጠያቂ 
አደረግን። የወላጅና የአሳዳጊስ ሚናስ? ለልጅ አስፈላጊ 
ነገሮችን አሟልቶ ትምህርት ቤት መላክ ብቻውን በቂ 
ነው? ራስንም መፈተሽ አይገባም ትላላችሁ?

ችግሩ የተወሰነ አካል ብቻ እንደሆነ አድርጎ መውሰድ 
ተገቢ ነው ብዬ አላምንም። መቼም ከአብራካችን የተገኙ 
ልጆችን ባናስተምርም፣ እህትና ወንድሞቻችን፣ የዘመድ 
ልጅም ያስተማርን እንኖራለን። የጎረቤቶቻችንንም ቢሆን 
ለመታዘብ እድሉ አለን። እንዴት ነው የየእለት የትምህርት 
ሁኔታቸውን የምንከታተለውና ልጆቹ ውጤታማ 
እንዲሆኑ የምናግዛቸው? እስኪ ሁላችንም ወደየቤታችን 
ተመልሰን እንቃኝ።

ተደጋግሞ እንደሚባለው ልጆች በትምህርታቸውም 
ሆነ በሥነምግባር መልካም የሆኑ ዜጎች ሆነው አድገው 
ሀገር እንዲረከቡ ከሕፃንነታቸው ጀምሮ ኮትኩቶ ማሳደግ 
ይገባል። ይሄን ለማለት ብቻ ሳይሆን፣ በተግባር ሆኖ 
መገኘት ያስፈልጋል። ወላጆችም ሆኑ አሳዳጊዎች ከሥር 
ከደከሙ ልጆቹ መሠረት ይዘው ስለሚያድጉ ችግሮችን 
መቅረፍ ባይቻል እንኳን መቀነስ እንደሚቻል ነው ምክረ 
ሀሳብ የሚሰጠው። 

ምክንያቱም ልጆቹ የሚገኙበት እድሜ ቁምነገር 
እንዲሠሩ የሚጠበቁበት አይደለም። ልጆቹ ባሉበት 
እድሜ የሚያስደስታቸው ጨዋታ ነው። ከጨዋታ 
የሚከለክላቸው፣ ጊዜያቸውን ለትምህርት እንዲያውሉ 
የሚገፋፋቸውን ለመቀበል ዝግጁ አይደሉም። ወደዚህ 
መሥመር ላለማምጣት ብዙ ሰበብ ያቀርባሉ። ታግሎና 
መሥመር ማስያዙ ፈታኝ በመሆኑ አብዛኛው ወላጅና 
አሳዳጊ ሲሰላች ይስተዋላል።

ግን ስንቶቻችን በትዕግሥት ልጆችን ወደ መሥመር 
ለማምጣት ጥረት እናደርጋለን ስንል ምክንያታዊ 
የሆነ መረጃ ለመሥጠት ጥናት የሚያስፈልግ ቢሆንም 
ከምንታዘበው በመነሳት ግን የሚደክሙት ጥቂቶች 
ናቸው። እነዚህ በልጆቻቸው ወይንም በሚያሳድጓቸው 
ልጆች ላይ የሚደክሙ ቤተሰቦች የየእለት የትምህርት 
ሁኔታቸውን ለመከታተል ደብተራቸውን ይፈትሻሉ። 
ስለውሎአቸውም ይጠይቃሉ።

ትምህርት ቤት በመሄድም ስለትምህርት 
አቀባበላቸውና ባሕሪያቸው ይጠይቃሉ። ምክርና 
ተግሳፅም ይሰጣሉ። ከቻሉም አስጠኚ በመቅጠር 
በትምህርታቸው የበለጠ እንዲተጉ ያግዟቸዋል። በዚህ 
መንገድ ጥቂት የማይባሉ የድካማቸውን ፍሬ ያፈሩና 
ለሌሎችም አርአያ የሆኑ ቤተሰቦች አሉ። 

በተቃራኒው ደግሞ እንኳን በዚህ መንገድ 
ለመከታተል ልጆቹ ትምህርት ቤት ውለው 
ስለመምጣታቸው እንኳን የማያውቁ ወላጆችና 
አሳዳጊዎች መኖራቸውን ማንሳት ይቻላል። እዚህ ላይ 
እኔም የታዘብኩትን ለአብነት ላንሳላችሁ። በምኖርበት 
መንደር በተለያየ እድሜ ላይ የሚገኙ ልጆች ሲጫወቱ 
አያለሁ። እነዚህ ልጆች የተለያየ ቤተሰብ ነው ያላቸው። 
በወላጆች፣በአያቶች፣ በቅርብ ዘመድ የሚያድጉ እንደሆኑ 
በቆዬታዬ ለመገንዘብ ችያለሁ። 

ታዲያ አብዛኞቹ ለልጆቻቸው የሚያደርጉት ክትትል 
ስታዘብ ልጆቹ የጨዋታና የጥናት ጊዜ እንዳልተሰጣቸው 
ነው። ከትምህርት ቤት መጥተው እስከ ምሽት በጨዋታ 
ነው የሚያሳልፉት። አንዳንዶችም ሰዓቱን ሳይሆን 
የምሽቱን ሁኔታ በማየት ነው ጠርተው ወደ ቤት 
የሚያስገቧቸው። እንዲህ ያለው ልማድም በአንዳንድ 
ቤተሰብ ላይ የተደጋገመ ሆኖ ነው የታዘብኩት። 

በተለይም በትምህርት ቤት ውሎአቸው ላይ 
የሚያደርጉት ድጋፍም ሆነ ክትትል አናሳ እንደሆነ 
የታዘብኩት ደግሞ በጣም ቅርብ ከሆንኩት 
ጎረቤት ነው። በየዓመቱ ልጆቹ ከክፍል ወደ ክፍል 
ሲዘዋወሩ የሚያመጡት ውጤት አጥጋቢ አይደለም። 
ተንጠልጥለው ነው የሚያልፉት። ታች ላይ ባለው 
የትምህርት ሥርዓት ተማሪዎች ከክፍል ወደ ክፍል 
እንዲዘዋወሩ የሚፈቅድ በመሆኑ ወላጆችም ተማሪዎቹ 
የሚያመጡት ውጤት ላይ ሳይሆን አለመውደቃቸውን 
ነው የሚያዩት። 

ይሄ ደግሞ ተማሪዎቹ በትምህርታቸው ከፍ 
እያሉ ሲሄዱ ትምህርቱ እየጠነከረና ከክፍል ወደ 
ክፍል ለመዘዋወርም እንደሚቸገሩ እንዳያስተውሉ 
አድርጓቸዋል። ልጆች ጨዋታ እንደሚወዱ ይታወቃል። 
ግን ለጨዋታና ለትምህርት ጊዜ እንዲሰጡ ማድረግ 
ደግሞ የወላጅ ኃላፊነት ነው። ግን ልጆች እስከ 
ምሽት በጨዋታ ሲያሳልፉና የየእለት የትምህርት 
ሁኔታቸውን በመከታተል መሠረት ማስያዝ ሲገባው 
የሚጠበቅባቸውን ኃላፊነት ሲወጡ አይስተዋልም። 

ትምህርት ቤቶች ስለተማሪዎቹ ሥነምግባርና 
የትምህርት ውጤታቸው ከወላጆች ጋር የሚመክሩበት 
መድረክ ያመቻቻሉ። ይሁን እንጂ የሚመቻቸውን 
መድረክ በአግባቡ ተጠቅመው ወደ ተግባር የሚለውጡ 
ወላጆችና አሳዳጊዎችም እንዲሁ ጥቂት እንደሆኑ ነው 
የታዘብኩት። ትምህርት ቤቶች ከወላጆች ጋር ምክክር 
የሚያደርጉበት ዓመታዊ መድረክ አላቸው። 

እንደአስፈላጊነቱም በተናጠል ወላጆችን ጠርተው 
ያነጋግራሉ። ግን ምክክሩ ለውጥ ሲያመጣ አይስተዋልም። 
ከዓመት ዓመት ተመሳሳይ ከሆነ ምክክር መርሐ ግብርን 
ከማሟላት ያለፈ አይሆንም። በሚኖራቸው ውይይት 
ወቅትም ስለልጆቹ የሚነግሯቸውን መሠረት አድርገው 
ልጆቻቸውን ለማስተካከል ጥረት ከማድረግ ይልቅ 
በትምህርት ቤቱ አስቸጋሪ የሆኑ ልጆች ያደረጓቸውን 
መጥፎ ነገሮች መልሰው ሲያወሩ ነው የምሰማቸው። 

የሚገርመው ደግሞ ሁሉም ስለሌላው ተማሪ 
ሥነ ምግባር መጓደል እንጂ ስለራሱ ልጅ አይደለም 
የሚያወራው። የእነርሱ ልጆች በባሕሪ ብልሹ ከሆኑ 
ልጆች ጋር እየተማሩ እንደሆኑ ይዘነጉታል። ይሄ 
ነገር ሲደጋገም አስተውላለሁ። ሀሳብም ለመስጠት 
ሞክሪያለሁ። ግን ሲሻሻል አላየሁም።

ዛሬ በትምህርት ውጤት ላይ እየታየ ያለው 
ድክመትና ደውል መሆኑ መዘንጋት የለበትም። 
እንደአጠቃላይ የሀገር ሸክም ነው ብንልም። ቤተሰብ 
የሚከፍለው ዋጋ ደግሞ ልጅ ሆኖ ካሳደገው በላይ 
ሊሆን እንደሚገባ መገንዘብ ይገባል። ከትምህርት 
በኋላ ወደሚቀጥለው የማይሸጋገር ልጅ ፍላጎቱ የተለያየ 
ስለሚሆን አደጋው የከፋ ነው። ስለዚህ ወላጆችም ሆኑ 
አሳዳጊዎች ቆም ብለው ማሰብ ይኖርባቸዋል። ከዚህ 
በኋላ ያለውን ለማትረፍ መረባረብ የሁሉም ድርሻ 
ይሆናል።  

የትምህርት ስብራትን ለመጠገን የወላጆችና 
የአሳዳጊዎች ድርሻ ከፍ ያለነው  

ለምለም መንግሥቱ

ዜና

አስቴር ኤልያስ

አዲስ አበባ፡- ለሀገራዊ ምክክር ኮሚሽን ሥራዎች 
ውጤታማነት የኢትዮጵያ ዜጎች ለማኅበራዊ ፍትሕ 
(ኢዜማ) ፓርቲ የበኩሉን ሚና ይጫወታል ሲሉ የፓርቲው 
ሥራ አስፈጻሚ ኮሚቴ አባል አቶ ግርማ ሰይፉ አስታወቁ። 

የኢዜማ ሥራ አስፈጻሚ ኮሚቴ አባል እና የአዲስ አበባ 
ከተማ አስተዳደር የኢንቨስትመንት ኮሚሽን ኮሚሽነር 
አቶ ግርማ ሰይፉ ከኢፕድ ጋር ባደረጉት ቃለ ምልልስ 
እንደተናገሩት፤ ከፓርቲያቸው አባላትም ሆነ ከሁሉም 
አካላት የኮሚሽኑ እንቅስቃሴ ስኬታማ ይሆን ዘንድ ከፍተኛ 
ፍላጎት አለ፡፡ ለምክክሩ ስኬታማነት ሁሉም የሚጠየቀውንና 
የሚችለውን ሊያደርግም ይገባል፡፡ 

ሀገራዊ የምክክር ኮሚሽኑ ሥራውን ከጀመረበት ጊዜ 
አንስቶ እስካሁን ድረስ የፓርቲያቸው ድጋፍ እንዳልተለየው 
የተናገሩት አቶ ግርማ፣ በቀጣይም ምክክሩ ስኬታማ 
እንዲሆን የበኩላቸውን የሚያደርጉ እንደሆነ ተናግረዋል፡፡ 

እርሳቸው እንዳሉት፤ እየታየ ያለው ትልቁ ችግር 
አንዱ ሲደክመው ሀገር ሁሉ የደከመው መምሰሉ ነው፡፡ 
አንዱ እንቅልፉ ስለመጣ ብቻ ሁሉም መተኛት ያማረው 
የሚመስለው መኖሩ ነው፡፡ የደከመው ካለ ወይም እንቅልፉ 
የመጣበት ካለ ማድረግ ያለበት ማረፍ ወይም መተኛት 
ነው። ሌላውን ይዤ ልረፍ አሊያም ልተኛ ማለት የለበትም። 
ስለሆነም ለሀገራዊ ምክክሩ የሚያበረክተው ነገር ከሌለው 
እጁን መሰብሰብ ይጠበቅበታል፡፡ ጊዜው የሚተኛበት 
ወይም ደግሞ የሚበጠበጥበት አይደለም፡፡ 

ከዚህ አኳያ አብዛኛው ሰው ወይም ባለድርሻ አካል 
ሚናውን መለየት አለበት ያሉት አቶ ግርማ፣ በማያገባው 
ነገር አለመግባት እንደሚያስፈልግ አስረድተዋል፡፡ የምክክር 
መድረኩ ሰላማዊ ሆኖ መጓዝ የሚችለው ሁሉም የሚችለውን 
መልካም ነገር ማበርከት ሲችል እንደሆነ አመልክተው በዚህ 
ረገድ እንደ ፓርቲ የበኩላቸውን እንደሚወጡ ገልጸዋል፡፡

እንደ አቶ ግርማ ገለጻ፤ ሰው በማያገባው ከመግባት 
አልፎ በአሁኑ ወቅት አብዛኛው ፖለቲከኛ ሆኗል።  ሁሉም 
ሰው ፖለቲከኛ መሆን ስለማይጠበቅበት ፖለቲካውን 
ለፖለቲከኞች መተው ተገቢ ነው፡፡ ፖለቲከኛ መሆን 
ሀገርን ለተሻለ እድገት ማሻገር የሚጠይቅ በመሆኑ ዋጋ 
መክፈልንም የሚጠይቅ ነው፡፡ ለዛ የሚመጥንም እውቀትና 
ብቃትም የግድ የሚል ነው። ሀገር በአዋቂ ፖለቲከኞች 
እንጂ በደፋሮች መመራት የለባትምና ደፋሮች እንዲመጣ 
ከሚፈልጉት ትርምስ ለመውጣት እየተደረገ ያለውን 
የኮሚሽኑን እንቅስቃሴ በሚቻለው ሁሉ መደገፍ ወሳኝ 
ነው፡፡

ቁርሾውም ሆነ ትርክቱና ሌላ ሌላውም ነገር የሚፈታው 
በመነጋገር እንጂ ‹‹ዘራፍ!›› በማለት አይደለም። ቁጭታችን 
መሆን ያለበት ለሀገር ከፍታ ነው። ያጨቃጨቀንን ነገር 
መፍታት የምንችለው ‹‹ዘራፍ!› ሳይሆን ምክንያቱን አውቀን 
በዚያ ላይ መነጋገር ስንችል ነው ብለዋል፡፡  

እኛ እንደ ኢዜማ ፓርቲ የፀጥታ መዋቅር የለንም፡፡ 
በጣም ትልቁ የምናደርገው ነገር ቢኖር የፓርቲያችን አባላት 
በምንም መልኩ የሀገርን ሰላም በሚያደፈርስ ተግባር ውስጥ 
እንዳይሳተፉ ማድረግ ነው፡፡ ይህን እንዳያደርጉ ምክርም 
እንሰጣለን ሲሉ ተናግረዋል፡፡

የኢትዮጵያ ሀገራዊ ምክክር ኮሚሽን በ2016 በጀት 
ዓመት አጋማሽ ላይ ምክክሩን ለመጀመር ዝግጅት እያደረገ 
መሆኑ የሚታወቅ ነው፡፡  

«ለምክክር ኮሚሽኑ 
ሥራዎች ውጤታማነት 

ፓርቲያችን የበኩሉን ሚና 
ይጫወታል»

  - አቶ ግርማ ሰይፉ 
  የኢዜማ ሥራ አስፈጻሚ ኮሚቴ አባል

ሄለን ወንድምነው

አዲስ አበባ፡- የኑሮ ውድነቱን ለማረጋጋት በሀገሪቱ 
እየተስተዋሉ ያሉ ግጭቶችን በሰላማዊ መንገድ መፍታትና 
ሕገ-ወጥ ነጋዴዎች ላይ የተደራጀ ርምጃ መውሰድ ይገባል 
ሲሉ የጎንደር ዩኒቨርሲቲ የኢኮኖሚክስ መምህር ይንገስ 
ዓለሙ (ዶ/ር) ገለጹ፡፡

ዶክተር ይንገስ ዓለሙ ለኢትዮጵያ ፕሬስ ድርጅት 
እንደተናገሩት፤ የመሠረታዊ ሸቀጦች በተለይ ደግሞ የምግብ 
ዋጋ ከጊዜ ወደጊዜ እየጨመረ በመምጣቱ ኅብረተሰቡን 
ለኢኮኖሚ ጫና አጋልጦታል።

ተቆጣጣሪ አካላት ያለምክንያት ዋጋ በሚጨምሩ 
ሕገ-ወጥ ነጋዴዎች ላይ አስተማሪ ርምጃ በመውሰድና 
ኢኮኖሚው ላይ ጉዳት እያደረሱ የሚገኙ ግጭቶችን 
በማስቆም የኑሮ ውድነቱን ማረጋጋት ይገባል ብለዋል፡፡ 

በሀገሪቱ አንዳንድ አካባቢዎች ያለው የጸጥታ ሁኔታ 
ለኑሮ ውድነቱ መጨመር ምክንያት ሆኗል ያሉት ዶክተር 
ይነገስ፤  አምራቾች በሚፈለገው ልክ እንዳያመርቱ፣ ከሌሎች 
ሀገራት ጋር ያለው የንግድ ልውውጥ እንዲዳከም፣ ምርቶች 
በሚፈለጉበት ቦታ እንዳይደርሱና ሕገወጥ ነጋዴዎች 
እንዲስፋፉ ማድረጉን አስረድተዋል፡፡

የፀጥታ መደፍረስ ችግሩ ለዜጎች መፈናቀል ምክንያት 
በመሆን ጤናማ የግብርና ሥራ እንዳይከናወንና የምርት 
እጥረት እንዲከሰት እያደረገ መሆኑን የጠቀሱት ዶክተር 

«የኑሮ ውድነቱን ለማረጋጋት ሰላም ማስፈንና ሕገ-ወጥ 

ነጋዴዎች ላይ ርምጃ መውሰድ ይገባል»
- ይንገስ ዓለሙ (ዶ/ር) 
የጎንደር ዩኒቨርሲቲ የምጣኔ ሀብት መምህር

ይንገስ፤ ምርት ያለበት አካባቢም ቢሆን ወደ ገበያ ለማቅረብ 
የጸጥታ ችግሩ ማነቆ እንደሆነበት ተናግረዋል።

ችግሩ በእንዲህ ዓይነት ሁኔታ ከቀጠለ ሀገሪቱ ለከፋ 
የኑሮ ውድነት መጋለጧ አይቀሬ መሆኑን በመግለጽ፤ 
ኢኮኖሚው ላይ ቀጥተኛ ተፅዕኖ ስላለው ለፀጥታው ችግር 
ቀዳሚ ትኩረት ሊሰጥ እንደሚገባ አስገንዝበዋል፡፡

ከፀጥታው መደፍረስ በተጨማሪ ዘመናዊ የገበያ 
ሥርዓት በሀገሪቷ ባለመስፋፋቱና በሕገወጥ ነጋዴዎች 

የተነሳ የሚደርሰው የዋጋ ጭማሪ ችግሩን አባብሶታል፤ 
በተለይ ዝቅተኛ ገቢ ባላቸው የኅብረተሰቡ ክፍሎች ላይ 
ጉዳቱ ከባድ ሆኗል ብለዋል።

ምንም እንኳ ከውጭ የሚገቡ የሸቀጦች ዋጋ በዓለም 
ገበያ የሚወሰን ቢሆንም በአስመጪና ላኪነት የተሰማሩ 
ባለሀብቶች የዋጋ ግሽበቱንና የኑሮ ውድነቱን እንዳያባብሱ 
በሕግ አግባብ ጠንካራ ቁጥጥር ማድረግ ይገባል ሲሉ 
ገልጸዋል።

በሌላ በኩል የነዳጅ ዋጋ መናር ለኑሮ ውድነት 
ተጨማሪ ምክንያት መሆኑን አመልክተው፤ በዚህም 
ምርቶችን ለማጓጓዝ የሚከፈለው ጭማሪ ሸማቹ በተዘዋዋሪ 
እንዲከፍለው ስለሚደረግ ለዋጋ ግሽበቱ አንዱ ምክንያት 
መሆኑን ጠቁመዋል።

የኑሮ ውድነቱን ማረጋጋት ካልተቻለ የሀገሪቱ 
ኢኮኖሚና ኢንቨስትመንት እየተጎዳ ይሄዳል ያሉት ዶክተር 
ይንገስ፤ የኑሮ ውድነቱንና የዋጋ ግሽበቱን በዘላቂነት 
ለመፍታት መንግሥት፣ ማኅበረሰቡ እና ሁሉም ባለድርሻ 
አካላት በሀገሪቱ አንዳንድ አካባቢዎች ያለው የፀጥታ ሁኔታ 
በሰላማዊ መንገድ እንዲፈታ ጥረት ማድረግ አለባቸው 
ብለዋል።

በተጨማሪም ያለምክንያት የዋጋ ጭማሪ በሚያደርጉ 
ሕገወጥ ነጋዴዎች ላይ የሚደረገው ቁጥጥር በተደራጀና 
በቴክኖሎጂ በታገዘ መንገድ መከናወን እንዳለበት 
አስገንዝበዋል። 

አቅዶ 9 ሚሊዮን ዶላር የሚያወጣ ተኪ ምርት ማምረት 
ችሏል ብለዋል፡፡

ፓርኩ በተጠናቀቀው በጀት ዓመት በሀገር ውስጥ 
በተፈጠረ ገበያ ትስስር ከ2 ነጥብ 3 ቢሊዮን ብር በላይ ገቢ 
ማግኘቱን ያስታወሱት መምሪያ ኃላፊው፤ በኢንዱስትሪ 
ፓርኩ ተመርተው ወደ ውጭ ከተላኩ ምርቶችም ከ3 
ነጥብ 6 ሚሊዮን ዶላር በላይ ገቢ አግኝቷል፡፡

በ2016 በጀት ዓመትም ካለፈው በጀት ዓመት የተሻለ 
ውጤት ለማስመዝገብ እየተሠራ መሆኑን ጠቁመው፤ 
በመጀመሪያው ሩብ ዓመት 9 ሚሊዮን ዶላር የሚያወጣ 
ተኪ ምርት ማምረት መቻሉን አስታውቀዋል፡፡

እንደ ኃላፊው ገለጻ፤ ኢንዱስትሪ ፓርኩ በ2015 
በጀት ዓመት ለ3 ሺህ 568 ዜጎች አዳዲስ የሥራ እድል 
ፈጥሯል። በፓርኩ  ውስጥ የሚሠሩ ኩባንያዎችም ከ100 
ሺ በላይ ከሚሆኑ የአካባቢው አርሶ አደሮች ጋር ከአንድ 

ደብረ ብርሃን ኢንዱስትሪ ፓርክ...
ነጥብ 5 ቢሊዮን ብር በላይ የገበያ ትስስር ፈጥረዋል። 
ይህም በዋናነት የቢራ ገብስ አምርቶ ለኩባንያዎች 
በማቅረብ የተገኘ ነው ብለዋል፡፡

በኢንዱስትሪ ፓርኮች ያለውን የኢንቨስትመንት 
ፍሰት ለመጨመር የሚያስችሉ በርካታ ዝግጅቶች 
መከናወናቸውን የጠቀሱት አቶ ዘመን፤ መሠረተ ልማት 
የተሟላላቸው ሼዶችንና የለማ መሬትን በማዘጋጀት 
ባለሃብቶችን በሀገሪቱ በሚገኙ ኢንዱስትሪ ፓርኮች 
ለማስተናገድ ኮርፖሬሽኑ የቅድመ ዝግጅት ሥራዎችን 
አጠናቆ ባለሀብቶችን በመጠባበቅ ላይ እንደሚገኝ 
ገልጸዋል፡፡

እነዚህ ሥራዎችም ደብረ ብርሃን ኢንዱስትሪ ፓርክን 
ጨምሮ በሌሎችም ኢንዱስትሪ ፓርኮች ያለውን የሥራ 
ዕድል ፈጠራ፣ የውጭ ምንዛሬ ግኝት፣ ተኪ ምርት 
ማምረትና የገበያ ትስስር የሚያሳድጉ መሆናቸውን አቶ 
ዘመን ጨምረው ገልጸዋል፡፡

ከ1ኛው ገጽ የዞረ

ተመራማሪና የመካከለኛው ምሥራቅ ጉዳዮች ጥናትና 
ምርምር ዳይሬክተር ጀኔራል ዶክተር አማረ ቀናው 
አስታወቁ፡፡ 

ዶክተር አማረ በተለይ ለኢፕድ እንዳስታወቁት፤ ወደብ 
አልባ መሆን ከባድ ነው፡፡ ኢትዮጵያ የምታስገባቸው ነገሮች 
ላይ ቁጥጥር ስለሚደረግ ብሔራዊ ምስጢርን መጠበቅ 
አያስችልም፡፡ ማግኘት የሚገባትንም ኢኮኖሚያዊ ጥቅምን 
አያስገኝም።

ኢትዮጵያ የራሷ የሆነ ወደብ የሌላት ሀገር መሆኗን 
ያስታውሱት ዶክተር አማረ፤ በዚህም ከሚቻለው በላይ 
በተፈለገው ጊዜ ዋጋ ሊጨመርባት እንደሚችል ተናግረዋል። 

ከዚህ ጎን ለጎን መዘግየቶች ስለሚኖሩ የምትፈልገውን 
አይነት ግብዓት በፈለገችው ጊዜ ልታስገባ እንደማትችል 
ጠቁመው፤  የምትፈልጋቸው ግብዓት ወደወደብ ከደረሱም 
በኋላ በመጋዘን የሚቆዩበት አጋጣሚ በመኖሩ ኪራይ 
መክፈል የሚከተል ይሆናል ብለዋል፡፡ እነዚህ ነገሮች 
ተደማምረው በኢኮኖሚዋ ላይ ቀላል የማይባል አሉታዊ 
ተጽዕኖ እንደሚያሳድርባት አስረድተዋል፡፡

ዶክተር አማረ እንዳሉት፤ የወደብ አልባነት ጉዳይ 
ከኢኮኖሚ ተጠቃሚነት አንጻር እና እድገቱን ከማቀላጠፍ 
አኳያ የራሱ የሆነ አሉታዊ ሚና ይኖረዋል፡፡ በመሆኑም 
የባህር በር አስፈላጊነቱ አያጠያይቅም፡፡ 

የባህር በር ለኢኮኖሚ እድገት፣ ለብሔራዊ ጥቅም 

እንዲሁም ለደህንነትም ጭምር አስፈላጊ እንደመሆኑ 
እነዚህን ለማስጠበቅ የምንጠቀምበት አንዱ መሣሪያ ነው 
ሲሉ አመልክተዋል፡፡ 

እኛ የራሳችን የሆነ ወደብ የለንም፡፡ እየተገለገልን 
ያለነው የሌሎችን ወደብ ተከራይተን ነው፡፡ ስለዚህ ጥያቄው 
ቀድሞም ቢሆን በውስጣችን ያለ ነው ያሉት ዶክተር አማረ፣ 
ይህ ጥያቄ የማይመለስ ከሆነም ወደፊትም የሚቀጥል ነው 
ብለዋል፡፡

እንደ እርሳቸው ገለጻ፤ የአንድን ሀገር ብሔራዊ 
ጥቅም ሊያስጠብቁ ከሚችሉ መሣሪያዎች ውስጥ አንዱ 
እንደመሆኑም ርዕሰ ጉዳዩ መቼም ቢሆን ሊነሳ የሚችል 
ነው፡፡ የባሕር በርን ጉዳይ መንግሥት በሚፈልገው ሰዓት 
ብቻ ስላነሳው ሳይሆን ጥያቄው በሕዝብም ልብ ውስጥ የኖረ  
ነው፡፡

ስለዚህም የኢኮኖሚያችን እና የእድገታችን አንዱ ጉዳይ 
የሆነውና ብሔራዊ ምስጢራችንን የምንጠብቀበት መሣሪያ 
የሆነው የባሕር በር ጥያቄ ጊዜ የሚገደብለት ሳይሆን 
በማንኛውም ጊዜ  ሊነሳ የሚችል ነው ብለዋል፡፡ 

ጥያቄው መጠየቅ ያለበት በዚህና በዚያኛው ጊዜ ነው 
የሚባል አይደለም፤ ሊለያይ የሚችለው እንዴት ተደርጎ 
ነው ምላሽ ሊያገኝ የሚችለው የሚለው ነው ሲሉም 
አስረድተዋል፡፡ 

የኢፌዴሪ ጠቅላይ ሚኒስትር ዐቢይ አሕመድ(ዶ/ር) 
በቅርቡ “ከጠብታ ውሃ እስከ ባሕር ውሃ” በሚል ርዕሰ ጉዳይ 
ለፓርላማ አባላት ገለጻ ማድረጋቸው የሚታወስ ነው፡፡ 

«የባህር በር ለኢኮኖሚ እድገት...
ከ1ኛው ገጽ የዞረ

ኢትዮጵያ በታሪኳ የሚዋደቁላት፣ ከጠላት 
የሚተናነቁ ጀግኖች አጥታ ባታውቅም፣ በዘመናዊ 
መልኩ የራሷን ሠራዊት በአዋጅ በሚኒስቴር መሥሪያ 
ቤት ደረጃ ያቋቋመችበትንና የጦር ሚኒስቴር 
የሾመችበትን ጥቅምት 15 ቀን 1900 ዓመተ ምሕረት 
መነሻ በማድረግ በየዓመቱ ጥቅምት 15 ቀን የሠራዊት 
ቀን ሆኖ እንዲከበር መወሰኑን አንስተዋል። 

በዚህ ለኢትዮጵያ ሕልውና ምሶሶ የሆነው 
የሠራዊታችን ቀን፣ የኢ.ፌ.ዴ.ሪ መከላከያ ሠራዊትን 
የፀና ኢትዮጵያዊነትና፣ ለሀገርና ለወገን የከፈለውንና 
እየከፈለ ያለውን ሕያው መስዋዕትነት ይዘከራል 
ያሉት ሻምበል ታሪኩ፤ “በእለቱ የሀገር ሰንደቅ ዓላማ 
ከፍ ብሎ እንዲወለበለብና የወደቁ ጀግኖችን ታሪክ 
በክብር እናነሳለን” ብለዋል። 

“ሠራዊቱ የውስጥና የውጭ ጠላቶቻችንን 
በአስደናቂ ፍጥነትና ብቃት አደብ ማስገዛቱን በታላቅ 
አድናቆት እንዘክራለን” ያሉት ሻምበል ታሪኩ፤ 
“ሠራዊታችንን መደገፍ ኢትዮጵያን መደገፍ ነውና 
በማንኛውም ጊዜ፣ ቦታና ሁኔታ ከመከላከያ ሠራዊት 
ጎን በመቆም ኢትዮጵያን በክብር እናስቀጥላለን” 
ብለዋል።

በሌላ በኩል የጦር ኃይሎች ጠቅላይ ኤታማዦር 
ሹም ፊልድ ማርሻል ብርሃኑ ጁላ የመከላከያ 
ሠራዊት የመረጃ  ማዕከልን መርቀው አገልግሎት 
አስጀምረዋል። 

የመከላከያ ሠራዊት የመረጃ ማዕከል የምረቃ 
ሥነ - ሥርዓት በትናንትናው እለት የተከናወነ 
ሲሆን ግንባታው አንድ ዓመት ከዘጠኝ ወር 
ወስዷል። ማዕከሉ በጥራት በመገንባቱ ረጅም ጊዜ 
ማገልገል እንደሚችል የተገለጸ ሲሆን ለግንባታው 
ዘመናዊ ቴክኖሎጂዎች ጥቅም ላይ መዋላቸው እና 
ለእያንዳንዱ የግንባታ ሂደት ሳይንሳዊ ዘዴዎች 
ተግባራዊ እንደተደረጉም ተገልጿል። 

በምረቃ ሥነሥርዓቱ የጦር ኃይሎች ጠቅላይ 
ኤታማዦር ሹም ፊልድ ማርሻል ብርሃኑ ጁላ፣ 
የመከላከያ ሚኒስትር ዴኤታ ማርታ ሊዊጂ እና 
የሠራዊቱ ከፍተኛ አመራሮች ተገኝተዋል።

«የመከላከያ 
ሠራዊት ቀንን...
ከ1ኛው ገጽ የዞረ



በ21ኛው ክፍለ ዘመን 
አንድን ሉዓላዊ ሀገር ሌላ 
ሀገር በወረራ ሊይዝ ነው 
ቢባል አስተሳሰቡ በራሱ 
ዘመኑን የማይመጥን 

ከመሆኑም ባለፈ  ይህን 
የሚሉ  ኢትዮጵያ 

በተባበሩት መንግሥታት 
ድርጅት ምስረታ ወቅት 

ከኃያላን ሀገራት ጋር 
ያደረገችውን እልህ 
አስጨራሽ የሙግት 

ታሪክ የማያውቁ ናቸው

ነፃ ሃሳብ
ፖለቲካ እና ልዩ ልዩ 

ዓለም ከተፈጠረች ጊዜ ጀምሮ ሁሉ ነገሯ በሰጥቶ 
መቀበል መርህ ላይ የተመሠረተ ነው። ሁሉም 
ነገሯ ሲባል ተፈጥሮንም ይጨምራል። ለምሳሌ 
ገበሬ ለመሬት ውሃ እና ዘር ባይሰጣት  ኖሮ መሬት 
ለአርሶአደሩ ፍሬ ልትሰጠው አትችልም ነበር።  ገበሬ 
ከመሬት የተሻለ ፍሬ ለማግኘት ሲል ለመሬት የተሻለ 
ምርጥ ዘር እና ማዳበሪ ይሰጣል። በሰጠው የዘር እና 
ማደባሪያ ልክም ፍሬ ያገኛል።  

 ከጥንት ጀምሮ ያለው የፖለቲካው ዓለምም 
እንደዚሁ ነው ። አንድ ነገር ትሰጣለህ በምትኩ 
ሌላ ነገር ትቀበላልህ። በተለይ በዘመናዊት ዓለም 
የሰጥቶ መቀበል መርህ የተሻለ ውጤት እንዲያስገኝ 
በመሳብ ሀገራት በጥናት ላይ የተመሠረተ የውስጥ 
እና የውጭ  ህግጋቶች እና  ፖሊሲዎች ይነድፋሉ።  
የሚያደርጓቸውን  እንቅስቃሴዎች በንድፉ መሠረት 
በጥንቃቄ ያከናውናሉ። 

 ዓለም በሰጥቶ የመቀበል መርህ ስለምትዘወር 
እንጂ  ሃያላን ሀገራት  እንዴት አድርገው   በጂቡቲ 
፣ በሶማሊያ ፣ በኬንያ ወዘተ በመሰሉ  ሉዓላዊ 
ሀገራት የባህር በር መሬት ላይ የባህር ሃይላቸውን 
ቤዝ መመሥረት ይችሉ ነበር? በነገራችን ላይ ሰጥቶ 
መቀበል በራሱ በቂ አይደለም። የሰጥቶ መቀበል 
መርህ  አክሳሪ እንዳይሆን ጥብብ  የታከለበት አመራር 
እና አስተዳደር ያስፈልገዋል።

 ጥበብ የሌለው ሰጥቶ መቀበል ከትርፉ ኪሳራው 
ያመዝናል። ኪሳራ ሲባል እንዲሁ ኪሳራ ብቻ 
አይደለም። ምን አልባትም  አንድን ሀገር ከነመፈጠሯ 
ሊያስረሳ የሚችል ኪሳራ ያመጣል። ስለሆነም የሰጥቶ 
መቀበል  መርህ ሁልጊዜም በጥብብ ሊከናወን ግድ 
ነው። ምክንያቱም ስለሰጠን ብቻ ጥሩ ነገር ማግኘት 
አንችልምና። 

ሰጥቶ መቀበል በጥብበ ካልተመራ ሊያደርሰው 
የሚችለው ኪሳራ ሳስብ ሁሌም በአእምሮዬ ቀድሞ 
የሚመጣው አጼ ዮሐንስ አሟሟት ነው ። እኤአ 
ሰኔ 3 ቀን 1884 በዓድዋ ከተማ አጼ ዮሐንስ በአንድ 
ወገን  እንግሊዝ  እና ግብጽ ደግሞ በሌላኛ ወገን አንድ 
ስምምነት አደረጉ።   ይህ ስምምነት የሕይወት  ወይም 
የዓድዋ ስምምነት (Hewett Treaty or Treaty of 
Adwa) እየተባለ ይጠራል። 

እንግሊዝ እና ግብጽ ከአጼ ዮሐንስ ጋር ይህን 
ስምምነት ያደረጉበት  ሰጥቶ መቀበልን መርህ 
ተጠቅመው ነበር። ነገሩ አንዲህ ነው ፡- የሕይወት  
ወይም የዓድዋ ስምምነት (Hewett Treaty or Trea-
ty of Adwa)  እስኪደረግ ድረስ እንግሊዝ እና ግብጽ 
በጥምረት ሱዳንን በቅኝ ግዛት ያስተዳድሩ ነበር። ይህ 
በእንዲህ እያለ የእንግሊዝ እና የግብጽ  ጦር በሱዳን 
ጦር የኃይል የበላይነት ተወስዶበት ተከበበ። 

በዚህ ሰዓት ብቸኛ መውጫ የነበረው በኢትዮጵያ 
በኩል ነበር።  ይሄን ብቸኛ መውጫ ለመጠቀም  
የእንግሊዝ እና የግብጽ መንግሥታት ከአጼ ዮሐንስ 
ጋር  በሰጥቶ መቀበል መርህ ተጠቅመው ድርድር 
ጀመሩ። ድርድሩም ሰምሮ ስምምመት ላይ ደረሱ። 
ስምምነቱም የእንግሊዝ እና ግብጽ ጦር በኢትዮጵያ 
በኩል አድርጎ ከከበባው እንደወጣ ሲሆን በአንጻሩ 
ደግሞ ኢትዮጵያም በግብጽ በወረራ ከተያዘባት 
የምጽዋ ወደብ በኩል የጦር መሣሪያዎችን ጨምሮ 
ከቀረጥ ነጻ ንግድ ማካሄድ እንድትችል  ፤ ለበርካታ 
ዓመታት በግብጽ ተይዞ የነበረው “የቦጎስ” ወደብ 
ለኢትዮጵያ እንዲመለስ  የሚል ነበር። 

ስምምነቱን እውን ለማድረግ ኢትዮጵያ በራስ 
አሉላ አባነጋ የሚራ ጦሯን ወደ ሱዳን አስገብታ  
እንግሊዞችን  እና ግብጾችን ከከበባ ለማወጣት ኩፊት 
ላይ ከሱዳኞች ጋር ተፋለመች። በሱዳን ጦር ተከበው 
በሞት እና በሕይወት መካከል የነበሩ የእንግሊዝ እና 
የግብጽ ቅኝ ገዢዎች  ከሞት መንጋጋ ወጡ። በዚህም  

ሱዳኖችም በአጼ ዮሐንስ አስተዳደር ክፉኛ ቂም ያዙ። 

ይህ በእንዲህ እንዳለ አጼ ዮሐንስ የተከተሉት 
የሰጥቶ መቀል መርህ ጥብብ ያልታከለበት ስለነበር 
እንግሊዞች የገቡትን ቃል አጥፈው ቀይ ባህርን 
ለጣሊያኖች አሳልፈው ሰጡ። የ Hewett Treaty or 
Treaty of Adwa ሰነድ በእንግሊዞች መሰሪነት ከቆሻሻ 
ቅርጫት ተወረወረ።   

በተመሳሳይ ሰዓት በ Hewett Treaty or Trea-
ty of Adwa   ስምምነት የኢትዮጵያ ጣልቃ ገብነት 
ያስቆጣት ሱዳን  አጼ ዮሐንስን ለመበቀል በመተማ 
በኩል ኢትዮጵን ወረረች። አጼ ዮሐንስም ለሞት 
በቁ። ይህ ሰጥቶ መቀበል መርህ በጥብብ ያልታጀለ 
እና ያልታሸ ስለነበር ኢትዮጵያ ጀግና ንጉሠ ነገሥቷን 
ከመንጠቋም ባለፈ የዚህ ስምምነት ጦስ ዛሬ ላይ 
ለደረሰው የወደብ ይገባኛል ውዝግብ  መነሻ የሆነውን 
የመጨረሻው መጀመሪያ  ችግርን   ወለደ። 

እዚህ ላይ ሁሉም ሰው ሊገነዘበው የሚገባው 
የሰጥቶ መቀበል መርህ በጥብብ ሳይታጀል እና 
ሳይታሽ   የሚደረግ ከሆነ የሚያደርሰው ኪሳራ 
ለመጪው ትውልድም የሚተርፍ ችግር ይዞ የሚመጣ 
መሆኑን ነው። ከሰጥቶ መቀበል ጋር ተያይዞ  የሚነሳው 
ሌላው ነገር ራስን መቻል (independant)  የሚለውን  
አመለካከት ነው። ከዚህ ጋር ተያይዞ   አንድ ሀገር 
ወይም ሰው ራሱን የቻለ ነው ( independant) 
ማለት ምን ማለት ነው? የሚለውን   በወፍ በረር 
እንመልከት።  

አንድ ሀገር ወይም ሰው ራሱን የቻለ ነው ( in-
dependant)  ነው ሲባል ፍጹም ምንም ከማንም 
ምንም ነገር አይፈልግም ፤ ሁሉንም ነገር ራሱ ሰርቶ 
ራሱ  የሚያሟላ የሚመስለው አለ። ይህ ትክክል 
አይደለም። ራስን መቻል ማለት ABSOLUTE INDE-
PENDENCY ማለት አይደለም። ልዕለ ኃያሏ አሜሪካ 
እንኳን ህልውናዋን ለማስቀጠል በጣም ደሃ ከሚባሉት 
የምስራቅ አፍሪካ ሀገራት ሳይቀር  በርካታ ድጋፍ ስትሻ 
ይታያል። የዓለማችን ቁጥር አንድ ባለሀብቱ ቢልጌት 
የቱንም ያህል ሀብታም ቢሆን እንኳን ሁሉንም በራሱ 
ሰርቶ ይወጣዋል ማለት አይደለም። ለዚያም ነው 
በስሩ በርካታ ሠራተኞችን መቅጠሩ። 

ከዚህ መረዳት እንደሚቻለው አንድ ሀገር ወይም 
ግለሰብ ራሱን የቻለ (independant) ነው ሲባል  
absolute independat  ማለት እንዳልሆነ እና 
ራሱን የቻለ ሰው ወይም ሀገር  ራሱን የቻለ ቢሆንም 
የሚጎድለውን ነገር ለማሟላት ሰጥቶ መቀበል መርህ 
እንደሚጠቀም መገንዘብ ያስፈልጋል።  ስለሆነም 
ማንም ግለሰብ ይሁን ቡድን እንዲሁም ሀገር ሁሉ 
ነገሩን በራሱ ማሟላት ስለማይችል በሰጥቶ መቀበል 
መርህ  ሰው ሰራሽ እና የተፈጥሮ ሀብቶችን ሲጋራ 
ይታያል። 

ከዚህ ጋር አያይዘው ከሰሞኑ ጠቅላይ ሚኒስትር 
ዐቢይ አሕመድ (ዶ/ር) ኢትዮጵያ  የባህር በር 
እንደሚያስፈልጋት ተናግረዋል። ይህንን ተከትሎ  
ቁጥራቸው ቀላል የማይባሉ ሰዎች ጉዳዩን አጀንዳ 
አድርገውታል። ግማሹ በጥሩ ጎኑ ሲደግፍ ግማሹ 
ደግሞ የጠቅላይ ሚኒስቴሩን ሃሳብ ሲተች ይስተዋላል። 

በተለይ ትችት ሲያቀርቡ የነበሩ ቡድኖች ጠቅላይ 
ሚኒስትሩ የተናገሩበትን አውድ በማጣመም አንድ 
ሉዓላዊ ሀገርን ሌላ ሉዓላዊ ሀገር ለመውርር ዝግጅት 
እያደረገች በማስመሰል የ21ኛውን ክፍለ ዘመን 
የማይመጥን ፕሮፓጋንዳ ሲያሰራጩ ይስተዋላል። 
ይህ ትክክል አይደለም። ትችት አቅራቢዎች ትክክል 
ያለመሆናቸውን ለማሳየት ጠቅላይ ሚኒስትሩ ለህዝብ 
ተወካዮች ካቀረቧቸው ሃሳቦች የተወሰኑትን በወፍ 
በረር እንመልከት። 

“የባሕር በር ለኢትዮጵያ የሕልውና ጉዳይ 
በመሆኑ ጉዳዩ ከሚመለከታቸው አካላት ጋር ተገቢ 

ውይይት ማድረግ ያስፈልጋል።” የሚለው አንደኛው 
ነው። ሁለተኛው  ሀገራችን በዙሪያዋ ለሚገኙ ሀገራት 
የውሃ ምንጭ መሆኗን እና በዚህም  ወደ ኤርትራ እና 
ሱዳን ተከዜ፣ ወደ ግብፅ እና ሱዳን አባይ፣ ወደ ደቡብ 
ሱዳን ባሮ፣ ወደ ኬንያ ኦሞ፣ ወደ ሶማሊያ ደግሞ ገናሌ 
ዳዋ እና ዋቢ ሸበሌ ከኢትዮጵያ ተነስተው የሚሄዱ 
ወንዞች  ስለመሆናቸው ነው። ከዚህ በተጨማሪም  
ወደ ጂቡቲ የሚሄድ የውሃ መስመር በኢትዮጵያ 
ወጪ የተገነባ መሆኑን  ነው። ይህ ተጨባጭ በሆነበት 
ሁኔታ   የእናንተን እንካፈል የእኛን አትጠይቁ የሚሉ 
ጎረቤት ሀገር ካሉ ትክክል እንዳልሆኑ  የጠቆሙበት 
ነው። 

ሌላው ሶስተኛው ጉዳይ  ጠቅላይ ሚኒስትር ዐቢይ 
የተናገሩት ፤ የምስራቅ አፍሪካ ሀገራት ካላቸው የታሪክ 
ቁርኝት በተጨማሪ ከሕዝብ አሰፋፈር አኳያ የባሕር 
በርን አስፈላጊነትን የተመለከተ ነበር።  በዚህም 
በኤርትራና ጅቡቲ ያሉ የአፋር ብሔር እንዲሁም 
በሶማሊያ፣ በኬንያ እና በጅቡቲ የሚገኙ የሶማሌ 
ብሔር አባላት የውቅያኖስ ውሃን እንደሚያገኙ 
አንስተው “ኢትዮጵያ ያለው ሶማሊያ እና አፋር  
ምን በድሎ ነው? የባህር በር የሚከለከለው” ሲሉ 
ጠይቀዋል። 

ጠቅላይ ሚኒስትሩ ኢትዮጵያ ለመጠቀም 
ከምትፈልጋቸው የወደቦች  አማራጮች መካከል 
በቀዳሚነት ያስቀመጡት ዘይላን ነው፤ ዘይላ ወደብ 
በሶማሌ ላንድ ግዛት በምዕራባዊ አውደል ግዛት 
ውስጥ የሚገኝ ነው ፣ የኤደን ባሕረ ሰላጤን መሠረት 
ያደረገ ነው። ይህም አሁን ላይ ኢትዮጵያ በኤርትራ 
ላይ ወረራ ልትፈጽም ነው በሚል በኢትዮጵያ 
እና በኤርትራ መካከል ጦርነት ሊቀሰቀስ ይችላል 
የሚለውን  አስተሳሰብ ውድቅ ያደርገዋል።  

በ21ኛው ክፍለ ዘመን አንድን ሉዓላዊ ሀገር ሌላ 
ሀገር በወረራ ሊይዝ ነው ቢባል አስተሳሰቡ በራሱ 
ዘመኑን የማይመጥን ከመሆኑም ባለፈ  ይህን የሚሉ  
ኢትዮጵያ በተባበሩት መንግሥታት ድርጅት ምስረታ 
ወቅት ከኃያላን ሀገራት ጋር ያደረገችውን እልህ 
አስጨራሽ የሙግት ታሪክ የማያውቁ ናቸው። 

ነገሩ እንዲህ ነው፡- የተባበሩት መንግሥታት 
ድርጅት በሚመሠረትበት ወቅት መሥራች የነበረችው 
ኢትዮጵያ በልጅ አክሊሉ ሐብተ ወልድ ተወክላ ነበር። 
ልጅ አክሊሉ ሐብተ ወልድን የወከለችው ኢትዮጵያም  
“አንድ ጠንካራ ሉዓላዊ ሀገር   በኢኮኖሚ እና በሰው 
ሃይል ዝቅተኛ በሆነች  ሌላ ሉዓላዊት ሀገር ላይ ወረራ 
ብትፈጽም ምን መደረግ  አለበት ? የሚለው ቻርተር 
በመንግሥተታቱ ድርጅት እንደ ሕግ ሆኖ  ሊካተት  
ይገባል” ስትል  ጠየቀች።

ኃያላን ሀገራትም የኢትዮጵያን ጥያቄ ውድቅ 
ለማድረግ ተጋጋጡ።  ነገር ግን ኢትዮጵያን የወከሉት 
ልጅ አክሊሉ ሐብተ ወልድ  የሃያላኑን ሃሳብ አሸንፈው 
የጠየቁት ጥያቄ ብሎ የመላው የዓለም መዳኛ  ሕግ 
ለመደረግ በቃ ። ይህ ሆኖ ሳለ ኢትዮጵያ ራሷ 
ያወጣችውን ሕግ ራሷ ትቃረናለች ብሎ ማሰብ 
ትክክል አይመስለኝም።

በመጨረሻም ከሰጥቶ መቀበል መርህ በተጨማሪ 
ለጋራ ጥቅም በጋራ መስራት (Common Good) 
የሚባለውን መርህ በግለሰብ ሆነ በሀገር ደረጃ መከተሉ 
አትራፊ ይመስለኛል። ከወደብ ጋር ተያይዞ ኢትዮጵያ 
ላነሳችው ጥያቄ  ለጋራ ጥቅም በጋራ መስራት 
(Common Good)  ሁነኛ መፍትሄ ይመስለኛል።   
ስለሆነም በታቀደው ልክ በሰላማዊ መንገድ የባህር  
በር ለማግኘት  ከሰጥቶ መቀበል መርህ  በተጨማሪ 
ለጋራ ጥቅም በጋራ መሥራት (Common Good)     
የሚባለውን መርህ ላይ ከፍተኛ ሥራዎችን መሥራት 
ያስፈልጋል ባይ ነኝ። 

ሰላም!!!

በሰጥቶ መቀበል ላይ  የተመሠረተ የወደብ 
አማራጭ እና የባህር በር ጥያቄ 

አሸብር ኃይሉ

የሕይወት ገጽታ 
            አዲስ ዘመን   እሁድ ጥቅምት 11 ቀን 2016 ዓ.ም

ማህበራዊ

ወደ ገጽ 7 ዞሯል

ከአስቸጋሪ ኑሮ ለመውጣት የእንስቷ ትግል
ለምለም መንግሥቱ 

በአዳራሹ መግቢያ በሰፊ ረከቦት ላይ የተደረደረው 
ሲኒ ቀልብ ይስባል። ለእንግዶች አቀባበል 
የተካሔደው  የቡና መስተንግዶ አስደሳች ብቻ 

ሳይሆን፤ የቡና ጠዓሙም ልዩ ነበር። በተለይ ቡናው፤ 
የቡና ቁርስ ቆሎና ዳቦው ብቻ ሳይሆን የሀገር ባህል 
በለበሱ ትሁት ወጣቶች መስተንግዶው የሚቀርብ 
መሆኑ የሚያስደስት ነበር። 

የተቆላ፣ የተፈጨና በጥሬ፣ ለናሙና በተለያየ ሀገር 
የተመረተ ቡናም በየጠረጴዛው ለእይታ ቀርቧል። 
የቡና ጣዕም በመለየቱ ላይም ቢሆን ባለሙያዎች ብቻ 
ሳይሆኑ፣ በስፍራው የተገኘው እንግዳ ጭምር ተጋብዞ 
ነበር። 

ምንም እንኳን ታዳሚዎቹ እንደባለሙያዎቹ 
ዝርዝር ነገሮችን ለመግለጽ ባይቻላቸውም፤ የተሻለ 
ጣዕም ያለውን ቡና በመለየት ስለቡናው የጣዕም ሁኔታ 
በመጠየቅ ለመረዳት ጥረት ሲያደርጉ ነበር። አቅራቢዎቹ 
ለታዳሚው ምላሽ የሰጡት የየራሳቸውን በማስረዳት 
ነበር። አንዳንድ አቅራቢዎች የየአካባቢያቸው 
መገለጫ የሆነውን በእጅ ጥበብ የተሰሩ አልባሳት፣ 
የእጅ ቦርሳዎችና ጌጣጌጦችም ከጎን ይዘው ቀርበዋል። 
እንዲህ ተዘጋጅተው የቀረቡት ብቻ ሳይሆኑ፣ በስፍራው 
የነበሩ  ተጋባዥ  እንግዶችም የየአካባቢያቸውን ባህል 
የሚያንፀባርቅ አልባሳት በመልበሳቸው ለዝግጅቱ 
ድምቀት ከመስጠታቸው በተጨማሪ ቀልብን የሚስብ 
ሆኖ ነበር። 

ከሀገር ውስጥም ከውጭም የተጋበዙ የተለያየ ቋንቋ 
ተናጋሪዎች ስለነበሩ፤ የቋንቋ ብዝሃነቱም ሌላው ገጽታ 
ነበረው። የቋንቋ ብዝሃነቱ የጋራ በሆነው ጉዳያቸው 
ላይ ከመሰባሰብና ምክክር ከማድረግ አላገዳቸውም፤ 
በጋራ ከመምከር በተጨማሪ፤ ተገበያይተዋል። ድባቡ 
የሚያስደስት ነበር። እንዲህ ደመቅ ያለውን ድባብ 
ለማየት የቻልነው በቡና ከልማት እስከ ግብይት በተሳተፉ 
ሴቶች ነው። አዘጋጆችም፣ ተሳታፊዎችም ሴቶች ስለነበሩ 
ደመቅ አድርገውታል። ዝግጅቱ የምክክር መርሃግብርም 
ስለነበረው በአዳራሹ የታደመው ከፍተኛ ቁጥር ያለው 
ሰው ነበር። መርሃግብሩ በሴቶች የተዘጋጀና በሴቶች ላይ 
የሚመክር ቢሆንም፤ ወንዶችም በአጋርነት ታድመዋል።

አዲስ አበባ ከተማ በሚገኘው ስካይ ላይት ሆቴል 
በተካሄደው በዚህ መርሃግብር ላይ ቡና አብቃይና 
ቡና ገዥ ከሆኑ ኢትዮጵያን ጨምሮ ከተለያዩ የዓለም 
ሀገራት  የተውጣጡ ሴቶች የተሳተፉበት ነበር። በሆቴሉ 
በተለያየ ዝግጅት ለሶስት ቀናት የተካሄደው መርሃግብር 
የተዘጋጀው ደግሞ ከልማት እስከ ግብይት በቡና ዘርፉ 
ላይ የሚገኙ ሴቶችን በመደገፍ ላይ ትኩረት አድርጎ 
የሚሠራው ኢንተርናሽናል ዊሜን ኢን ኮፊ አልያንስ 
ኮንቬንሽን በዘርፉ ላይ ከሚሠሩና አጋር ከሆኑ ድርጅቶች 
ጋር በመተባበር ነው።

በዚህ መርሃግብር ላይ በአካባቢያቸው የኤሌክትሪክ 
ኃይል፣ የቧንቧ ውሃ የሌለበት፣ ለእለት ምግባቸው 
የሚሆነውንም እህል በእጃቸው ፈጭተው የሚያዘጋጁ፤ 
በአጠቃላይ የኑሮ ጫና ያለባቸው የማህበረሰብ ክፍሎች 
ከሚኖሩበት ከገጠሪቱ የኢትዮጵያ አካባቢ የመጡ 
በቡና ልማት ላይ የተሠማሩ ሴቶችም ተሳታፊ ነበሩ። 
ተሳታፊዎቹ ‹‹ሰደንኖኖ ቡና አምራች›› በሚል ስያሜ 
ማህበር መሥርተው በቡና ልማቱ ላይ የሚገኙ ሴቶች 
ናቸው። 

ለእነዚህ የማህበር አባላት ሁሉ ነገር አዲስ ነው። 
ስብሰባው የተዘጋጀበት ሆቴል፣ አካባቢው ብቻ ሳይሆን፣ 
ከተለያየ አህጉርና ዓለምአቀፍ የተገኙ ተሳታፊዎች፣ 
የቀድሞው የኢትዮጵያ ጠቅላይ ሚኒስትር አቶ 
ኃይለማርያም ደሳለኝን ጨምሮ ከፍተኛ የሥራ ኃላፊዎች 
በመርሃግብሩ ላይ መገኘታቸው ተሳታፊ ሴቶቹን 
አስደስቷቸዋል። በዚህ የመጀመሪያ ተሞክሯቸው ደግሞ 
ግር መሰኘት ግድ ነው። ዝግጅቱን እንደትልቅ እድል 
ጭምር ሊያዩት እንደሚችሉም መገንዘብ ይቻላል።

በሌላ በኩል ለኑሮ አስቸጋሪ ከሆነ የገጠሪቱ ክፍል 
መጥተው የታደሙት እነዚህ ሴቶች ግን የየራሳቸው 
ብዙ የኑሮና የሕይወት ተሞክሮ ያላቸው ናቸው። 

የልፋታቸውንና የድካማቸውን ዋጋ አለማግኘታቸው ሳያንስ፤ 
የሚያግዛቸው አካል በማጣታቸው፣ እንዲህ ባሉ ተሞክሮዎች 
ላይ ለመሳተፍ እድሉን ባለማግኘታቸው ወደኋላ ቀርተው 
እንጂ የሚኖሩት ከራሳቸው አልፈው በሀገር ኢኮኖሚ 
እድገት ላይ  ከፍተኛ ሚና እንዲጫወቱ በሚያስችላቸው ልዩ 
ተፈጥሮን በታደሉ አካባቢዎች ነው ። 

በተለይ ደግሞ በኢትዮጵያ የኢኮኖሚ እድገት ውስጥ 
የአንበሳውን ድርሻ በያዘው ቡና መገኛ በሆኑ አካባቢዎች 
የሚኖሩ ናቸው። ብዙ ድካም ሳይጠይቅ አነስ ያለ እንክብካቤ 
በማድረግ ሀብት ማፍራት የሚያስችል የጫካ ቡና ከሚለማበት 
ኦሮሚያ ክልል ኢሉባቦር ዞን ሰሌኖኖ ወረዳ የመጡት ሴቶች 
ከተሳታፊዎቹ መካከል የሚጠቀሱ ናቸው።

በዚህ አጋጣሚ ከአባላቱ መካከል ስለኑሮዋና የሕይወት 
ተሞክሮዋ፣ ስለገጠሯ ሴት ያጫወተችን ወይዘሮ ሲቲና 
ኡስማን ነች። ወይዘሮ ሲቲና ለሶስት ቀናት የተሳተፈችበት 
መርሃግብር  ብዙ ነገር እንድትገነዘብ አስችሏታል። ወደ 
ሀብት ሊቀይር በሚችል የኢኮኖሚ ምንጭ ላይ ቁጭ ብለው 
ግን ደግሞ በኑሮ ውጣ ውረድ ውስጥ ማለፍ እስከ መቼ? 
የሚል ቁጭት እንዲያድርባትም አድርጓታል።  መርሃግብሩ 
አእምሮዋን እንደለወጠውና ተግታ ኑሮን ለማሸነፍ ብቻ 
ሳይሆን በሀገር ኢኮኖሚ እድገት ውስጥም አበርክቶ 
እንዲኖራት አነሳስቷታል።

ወይዘሮ ሲቲና በአካባቢዋ በተለያዩ ስብሰባዎች ላይ 
የመካፈል እድሉን ብታገኝም እንዲህ ሰፊ በሆነ መርሃግብር 
ላይ ስትሳተፍ የመጀመሪያዋ ነው። መርሃግብሩን  በአድናቆት 
ያየችው ሲሆን፤ እርስዋ እንዳለችው አዲስ አበባ ከተማ 
ስትመጣም የመጀመሪያዋ ነው። በሶስት ቀናት ቆይታዋም 
የቡና ግብይት የሚካሄድብትን ኢሴክስ የመጎብኘት እድሉን 
አግኝታለች። ገበሬው ለፍቶ ያመረተው ቡና በምን ሂደት 
ውስጥ አልፎ ለገበያ እንደሚቀርብ ለመገንዘብ ችላለች።  ይሄን 
ሁሉ በማየቷ በቡና ልማትና ግብይቱ ላይ ጠንክራ እንድትሠራ 
ጥሩ መሠረት እንዳሆናትም ትገልጻለች።

ወይዘሮ ሲቲና የምክክር መድረኩንም ቢሆን ጠቃሚ 
ሆኖ እንዳገኘችው ነው የነገረችን። በመርሃግብሩ ላይ 

ተሞክሯቸውን ሲያቀርቡ የነበሩ የሌሎች ሀገሮች 
በቡና ዘርፉ ላይ የሚገኙ ሴቶች ቋንቋቸውን 
ለመረዳት ባትችልም ሃሳቡን ከሌሎች በመረዳት 
መልካም የሆኑ ነገሮች ማግኘት መቻሏንና ለወደፊቱ 
የሚጠቅማትን ነገር እንዳገኘችበት አስረድታናለች።  

ወይዘሮ ሲቲና ገና በ30ዎቹ እድሜ ውስጥ 
የምትገኝ በመሆኑ፤ ዘርፉ ላይ ከፍተኛ ተሳትፎ 
በማድረግ ዕድሜዋን በአግባቡ ለመጠቀም 
እንዳሰበች ትገልጻለች። የእርስዋ ወላጆችና 
የአካባቢዋ ነዋሪዎች ያለፉበት የኑሮ ውጣ 
ውረድና የሕይወት ዘይቤ በእርስዋና በተተኪው 
ትውልድ መደገም የለበትም የሚል ድምዳሜ 
ላይ ደርሳለች። እርስዋ ተለውጣ ለሌሎችም 
አርአያ መሆን እንዳለባት ከአጭር ጊዜ ቆይታዋ 
ትምህርት አግኝታለች። እኛም ትልቅ መነቃቃት 
እንደተፈጠረባትም ከሃሳቧ መረዳት ችለናል።

ወይዘሮ ሲቲና እንዳጫወተችን፤ አካባቢያቸው 
ለእርሻ ሥራ ምቹ ነው። የተለያዩ አዝእርቶችና 
ሰብሎች ይለማሉ። በቡና እና በማር ልማት ፤ 
በተለም በጫካ ቡና የታወቃል። ከዚህ የተፈጥሮ 
ፀጋ ተጠቃሚ ለመሆን ብዙ ልፋት አይጠይቅም። 
የሚያስፈልገው ጥቂት እንክብካቤ ማድረግ ብቻ 

ነው። ይሁን እንጂ ብዙ ሳይደክሙ ከልማቱ ተጠቃሚ 
መሆን ቢችሉም የአካባቢው ማህበረሰብ በተለይም 
የሴቶቹ ኑሮ ግን ከእጅ ወደ አፍ ከመሆን አላለፈም። 

በሴቷ ላይ ያለው ጫና ደግሞ የከፋ ነው። በአካባቢው 
የሚኖሩ ሴቶች የኑሮ ውጣ ውረድ አድካሚ ነው። ዛሬም 
ቢሆን አልተለወጠም።  ተፈጥሮ ለአካባቢው በሰጠው 
ፀጋ እንኳን ተጠቃሚ አይደለችም። ቡናው ሲደርስ ጫካ 
ሄዳ ለቅማ በምትሰበስበው ቡና የማዘዝ መብት የላትም። 
ቡናውን ሸጦ የተገኘውን ገቢ ወደ ኪሱ የሚከተው 
አባወራው ነው። አባወራ ባይኖራትም የሚጠቀመው 
ወንድ ልጇ ነው። ለዘይት፣ ለጨውና ለሌሎች ነገሮች 
የምታሟላው መልሳ እርሱን ገንዘብ በመጠየቅ ነው። 

ማልዶ ከመኝታ መነሳት፤ አምሽቶ ወደ መኝታ መሄድ 
የሴቷ የእለት ተእለት ተግባር ነው። ማልዳ ለቤተሰቡ 
ቁርስ ማዘጋጀት፣ ውሃ መቅዳት፣ ለማገዶ እንጨት 
መልቀም የየአለት ተግባሯ ነው። በእርሻ ጊዜ ደግሞ 
በእርሻ ሥራ ላይ ለተሰማሩት የቤተሰብ አባላት ምግብ 
አዘጋጅታ ይዛ ማሳው ድረስ መሄድ ይጠበቅባታል። ወደ 
ቤት መመለስ የለም። በዚያው እርሻው ላይ የሚታገዝ 
ሥራ ካለ አብራ ትሠራለች። 

አሁን ላይ በአድካሚው 

የኑሮ ውጣ ውረድ ውስጥ 

ከሚገኙት የአካባቢዋ 

የማህበረሰብ ክፍሎች ተሽላ 

ለመገኘት የሚያስችላትን 

መንገድ ይዛለች

ፎ
ቶ

- ለ
ም

ለም
 መ

ን
ግ

ሥ
ቱ

የሕይወት ገጽታ
ማህበራዊ  

አዲስ ዘመን   እሁድ ጥቅምት 11 ቀን 2016 ዓ.ም

ከ6ኛ ገጽ የዞረ

በጉልጓሎ፣ በአረምና ሰብል ሲደርስ በመሰብሰቡ 
ላይም ትሳተፋለች። የደጁንም ከማጀቱ ሥራ ጋር ጎን 
ለጎን ታስኬዳለች። በእርግዝና ወቅት እንኳን እረፍት 
የሚባለው ለገጠሯ ሴት ቅንጦት ነው። ልጆች በማሳደግም 
ተጨማሪ ኃላፊነት ትቀበላለች።

ወይዘሮ ሲቲና በተለይ በቅድመ ወሊድና በድህረ 
ወሊድ ያለውን ሁኔታ ስታጫውተን፤ የገጠሯ ሴት 
ድካምና ልፋት እልህ አስጨራሽ ነው። በአካባቢያቸው 
የኑሮ ጫናውን የበለጠ ያከበደው፤ የኤሌክትሪክ ኃይልና 
የውሃ አገልግሎት አለመኖር ነው። እህል አስፈጭቶ 
ለመጠቀም በኤሌክትሪክ ኃይል አለመኖር ምክንያት 
ከአካባቢያቸው የአንድና የሁለት ሰአት መንገድ በእግር 
መጓዝ ይኖርባቸዋል። መንገድ ባለመኖሩ የትራንስፖርት 
አገልግሎት የለም። ረጅም መንገድ ተጉዘው ደግሞ እህል 
ለማስፈጨት ረዥም ወረፋን ለመጠበቅ ይገደዳሉ። 
ወረፋ ሲጠብቁ ስለሚመሽ ወደ ወፍጮ ቤት አለመሄድን 
ይመርጣሉ። በዚህ ምክንያት በእጃቸው ፈጭተው 
ለመጠቀም ተገደዋል። በእጅ መፍጨቱን ጨምሮ 
ተደራራቢ የሆነው የጉልበት ሥራ ለከፋ የጤና ችግርም 
እየዳረጋቸው ነው። 

እነዚህን ሴቶች በንጽጽር የእንጀራ ጠርዝ 
ከሚቆርጣቸው ከለሰለሱ እጆች ጋር ማቅረብ አዳጋች 
ነው። በዚህ አድካሚ ሁኔታ ውስጥ ደግሞ በውሃ ቀጠነ 
ልደብድብሽ እያለ የሚነሳ አባወራም አይጠፋም። 
ከንዝንዝና ንትርክ ጋር የኑሮ ትግል ማድረግ ነገሩን የከፋ 
እንደሚያደርገው መገመት አያዳግትም። አካባቢው ላይ 
ወንዱ ከሁለት በላይ ሴት የማግባት ልምድ አለው። 
እንዲህ ያለው ተሞክሮ ያለው እምነታቸውን መሠረት 
ባደረጉ በአካባቢው ማህበረሰብ ክፍል ነው።

ወይዘሮ ሲቲና እንዲህ ባለው ማህበረሰብ ውስጥ 
ያደገች በመሆኑ ችግሩን ጠንቅቃ ታውቀዋለች። 
በልጅነቷም ከአካባቢዋ ርቃ ውሃ በመቅዳት፣ የማገዶ 
እንጨት በመልቀም፣ በቤት ውስጥም ሥራ በማገዝ፣ 
በእርሻውም ቢሆን በአረምና ጉልጓሎ ቤተሰቦችዋን 
በማገዝ የልጅነት ጊዜዋን አሳልፋለች። 

አሁን ላይ በአድካሚው የኑሮ ውጣ ውረድ ውስጥ 
ከሚገኙት የአካባቢዋ የማህበረሰብ ክፍሎች ተሽላ 
ለመገኘት የሚያስችላትን መንገድ ይዛለች። በአጋጣሚ 
ሆኖ የትምህርት እድል በማግኘቷ እስከ 10ኛ ክፍል 
ድረስ ተምራለች። መማሯ ደግሞ በዛ በገጠር ሕይወቷን 
እየገፋች ቢሆንም፤ አማራጮችን እንድታይ አስችሏታል። 
ኑሮን ለማሸነፍ ተጨማሪ ገቢ በሚያስገኙላት ነገሮች ላይ 
ለመንቀሳቀስ ጥረት ታደርጋለች።

በመማሯ አሁን የምትገኝበትን ሰደንኖኖ ቡና 
አምራች ማህበር ከማቋቋም እስከ መምራት ደርሳለች። 
በትምህርቷ ገፍታ ቢሆን ደግሞ በተሻለ ደረጃ ላይ ትገኝ 
እንደነበርም በቁጭት ትናገራለች። እርስዋ እንዳለችው፤ 
ከ10ኛ ክፍል በኋላ ትምህርቷን ለመቀጠል አካባቢዋ 
ላይ አማራጭ አልነበራትም። 10ኛ ክፍል ድረስ ለመማር 
የቻለችው በየቀኑ ረጅም ኪሎ ሜትር በእግሯ ተጉዛ ነው። 
ከትምህርት ቤት መልስ ደግሞ በቤት ውስጥ ቤተሰብን 
በሥራ ማገዝ ግዴታዋ  ነበር። ቤተሰቦችዋ እንድትማር 
ቢፈቅዱላትም ትምህርቷ ላይ ትኩረት አድታደርግና 
የጥናት ጊዜ እንደሚያስፈልጋት ግንዛቤው ስለሌላቸው 
በዚህ  በኩል  አላገዟትም።  ምሽት  ላይ እንዳታጠና 
ደግሞ መብራት የለም። 10ኛ ክፍል የደረሰችው በዚህ 
አስቸጋሪ ሁኔታ ውስጥ አልፋ ነው።

በትምህርት መግፋት ባለመቻሏ ትዳር መመሥረትን 
እንደሁለተኛ አማራጭ በመያዝ ባል አገባች። በገጠሩ 
በአብዛኛው የተለመደው የትዳር አጋር የሚመርጡት 
ቤተሰቦች ናቸው። ወይዘሮ ሲቲና ግን ትዳር የያዘችው 
በዚህ መንገድ አልነበረም። በአጋጣሚ ከተዋወቀችው 
ሰው ጋር ፍቅር መሥርታ ስለነበር፤ ጎጆ የመሠረቱት 
ሁለቱ ተስማምተው ነው። እዚህ ላይም እርስዋ እድለኛ 
ሆና እንጂ የአብዛኞቹ የባለትዳሮች ታሪክ በቤተሰብ 
ምርጫ ላይ የተመሠረተ እንደሆነ አጫውታናለች።

ወይዘሮ ሲቲና የሁለት ልጆች እናት ናት። ፍላጎትዋ 
ልጆችዋ ከእርስዋ በተሻለ እንዲኖሩ ማድረግ ነው። 
በትምህርታቸው ጠንካራ ሆነው ሀገርን የሚለውጡ 

እንዲሆኑ የምትችለውን ሁሉ እንደምታደርግላቸው 
ነግራናለች።  የትዳር አጋሯ እንደርስዋ ባይማርም 
በአስተሳሰብ የሚግባቡና የሚደግፋት እንደሆነ 
ገልጻልናለች። አሁን ላይ ኑሯቸውን እየመሩ ያሉት እርሱ 
የግብርናውን ሥራ በማጠናከር፣ እርስዋ ደግሞ አማራጭ 
በሆኑ የገቢ ማስገኛዎች ላይ በመንቀሳቀስ ነው። 

ወይዘሮ ሲቲና እንዳጫወተችን አሁን ላይ የገቢ 
አማራጭ አድርጋ የያዘችው የቡና ልማቱን ነው። 
ከተቋቋመ ስምንተኛ ዓመቱን የያዘው ‹‹ሰደንኖኖ ቡና 
አምራች›› ማህበር ውስጥ እርስዋን ጨምሮ 208 ሴቶች 
በአባልነት ይገኛሉ። ማህበር መሥርተው ወደ ሥራ 
እንደገቡም በአካባቢያቸው ለሚገኘው የገበሬዎች 
የህብረት ሥራ ማህበር (ዩኒየን) ምርታቸውን በማቅረብ 
ገቢ ያገኛሉ። ከዩኒየኑም ብድር በመውሰድ ሥራቸውን 
በማሳደግ የበለጠ ተጠቃሚ ለመሆን ጥረት አድርገዋል። 
ይሁን እንጂ ያሰቡትን ያህል መጓዝ አልቻሉም። ያገኙት 
የገንዘብ ብድር መጠን አነስተኛ መሆንና አማራጭ ገበያ 
ለማግኘትም አለመቻላቸውን እንደምክንያት ታነሳለች።

 እንዲህ ባለው ሁኔታ ውስጥ ሆነው ያሉባቸውን 
የንግድ ክህሎት ክፍተት የሚሞላላቸው ድርጅት 
አግኝተው ሥልጠና እንደሰጣቸውም ገልጻለች። 
‹‹ድርጅቱ የአካባቢያችን ችግር በተለይም የሴቷን የኑሮ 
ሁኔታ በደንብ ተገንዝቧል›› ብላ የገለጸችው የጀርመን 
ዓለም አቀፍ የልማት ድርጅት (ጂ አይ ዜድ) በሰጣቸው 
ሥልጠና ግንዛቤዋ ከፍ እንዳለም ታስረዳለች።

እርስዋ እንዳለችው፤ የአካባቢያቸው የአየር ፀባይ 
ዘጠኝ ወር በሙሉ የዝናብ ወቅት ነው። በዚህ የተነሳም 
ቡና ከፍተኛ ጥንቃቄ ይፈልጋል። ጥራት ያለው ቡና 
ለማምረት የተለያዩ ነገሮች እንደሚያስፈልጉ ግንዛቤ 
አግኝታለች። ጥራቱን ለመጠበቅ እንደ ሸራና ላስቲክ 
የመሳሰሉ ግብዓቶች እንደሚያስፈልጉና ለእዚህ ደግሞ 
ገንዘብ ወሳኝ እንደሆነ ትናገራለች። አሁን ትልቅ ማነቆ 
የሆነባቸው ብድር ማግኘት ነው። መንግሥትም ሆነ ሌላ 
የሚያግዛቸው አካል ቢኖር ሌሎች ሀገሮች ካስመዘገቡት 
ውጤት በላይ ስኬታማ መሆን እንደሚቻል እምነቷ 
ነው።

ወይዘሮ ሲቲና በኑሮ ለመለወጥ ውስጧ የተፈጠረው 

መነቃቃት በማህበር ውስጥ ብቻ ተወስና እንደማትቀር 
የሚያመላክት ነው። ከዚህ በኋላ ፍላጎትዋ በግሏም 
በቡና ልማቱ ላይ ጠንክራ የመውጣት ዓላማ አላት። 
እርስዋ እንዳለችው እቅዷ ከልማቱ እና ጥሬ ቡናን ለገበያ 
ከማቅረብ ባለፈ እሴት ጨምራ ለገበያ የማቅረብ ዕቅድ 
አላት። እድገቱና ለውጡ የሚመጣው በዚህ መንገድ 
ሲንቀሳቀሱ እንደሆነ በመረዳትዋ ቁርጠኛ ሆናለች። 
በሌሎች እንቅስቃሴ መንፈሳዊ ቅናትም ስላደረባት 
በዘርፉ እድገት ለማስመዝገብ ወደኋላ እንደማትል 
ከስሜቷ ለመረዳት ችለናል።

የዕለቱ መርሃ ግብር ዋና ዓላምም እንዲህ እንደ 
ወይዘሮ ሲቲና ያሉ ጠንካሮች ጎልተው እንዲወጡና 
ለስኬት እንዲበቁ ነው። መርሃግብሩ የተመቻቸላቸው 
ጥንካሪያቸውን ሊያስቀጥል የሚችል አቅም እንዲያገኙ 
የሌሎችን ተሞክሮ እንዲቀስሙ የሚያስችል መድረክ 
ነው። በንግድና በተለያየ መንገድ ሀገራትን በማገናኘት 
ዘርፉ ላይ የሚገኙ ሴቶች ጎልተው በመውጣት የራሳቸውን 
ኑሮ ከመለወጥ ባለፈ በቡናው ልማት እስከ ገበያ ባለው 
ላይ ስመጥር እንዲሆኑ ማስቻል ነው። ከኢትዮጵያ 
ተጨባጭ ሁኔታ አንፃር ደግሞ ሴቶች ጠንክረው ቡና 
ገዥዎችን ወደ ሀገራቸው ማምጣት እንዲችሉ ማድረግ 
እንደሆነ ከመርሃግብሩ መረዳት ችለናል።

በመርሃ ግብሩ ላይ ከቀረበው መረጃ መረዳት 
እንደቻልነው ከቡና ልማት እስከ ቅምሻ ባለው ሂደት 
ውስጥ የሴቶች ተሳትፎ እስከ 70 በመቶ ያለውን ድርሻ 
ይይዛል። ይሁን እንጂ በሚሰሩት ልክ ተጠቃሚ ሳይሆኑ 
ዘመናት ተቆጥሯል። ይሄንን በአዲስ አስተሳሰብ መለወጥ 
ግድ ይላል። በንግግር ብቻ ሳይሆን በተግባር መታየትም 
ይኖርበታል። በተለይም ከሀገራችን ተጨባጭ ሁኔታ 
አንፃር የመንግሥት ድጋፍ በተለይም ፖሊሲ በመቅረጽና 
ስትራቴጂ በማውጣት ረገድ ትኩረት ሊሰጠው ይገባል። 
የተለያዩ ባለድርሻ አካላትንም በማሳተፍ ሰፊ ተግባር 
ይጠበቃል። 

ክፍተቶችን ለመሙላትና የተለያዩ ድጋፎችን 
በማድረግ ሥራዎች ቢሠሩም በቂ እንዳልሆነ ይነገራል። 
አሁን ላይ ርብርብ ያስፈልጋል እየተባለ ያለው ለዚህም 
ነው። በጥቂት የእንቅስቃሴ ሥራ እንደነ ወይዘሮ ሲቲና 
ያሉ በልማቱ ላይ የሚገኙትን ቁርጠኛ ማድረግ ከተቻለ፤ 
ጠንከር ያለ ሥራ ቢሠራ ብዙዎችን ማፍራት ይቻላል።

በመርሃግብሩ ላይ በነበረን ቆይታ ሌላው 
ያስተዋልነው፤ የማህፀን ጫፍ ካንሰር በመከላከል ላይ 
የሚሠራ ድርጅት ከአዳራሹ ውጭ እራሱን እያስተዋወቀ 
ነበር። በቦታው ለተገኘው ታዳሚ ግንዛቤ የመፍጠሩን 
ሥራ ከመሥራት ባለፈ በዘርፉ ላይ የሚገኙ አካላት 
ትብብር ከፍ እንዲል መልዕክት ሲያስተላልፍም ነበር።

በእርግጥ ልማቱ በጤናማ ማህበረሰብ ካልተከናወነ 
የኩባንያዎች ህልውና ጥያቄ ውስጥ ይገባል። የድርጅቱ 
እንቅስቃሴ ልማቱ በሚከናወንበት ቦታ ብዙ ምቹ 
ነገር መኖር እዳለበትም የሚያስረዳ ነው። ከድርጅቱ 
አስተባባሪዎች እንደተረዳነው፤ ድርጅቱ ለመቋቋሙ 
መሠረት የሆነው ከልማቱ እስከ ግብይቱ ባለው ሂደት 
ላይ የሚገኙ ኩባንያዎች በማህፀን ጫፍ ካንሰር በብዙ 
ስቃይ ውስጥ የሚገኙና ለሞትም የተዳረጉ በልማቱ 
ላይ የሚገኙ ሴቶችን  በማየቱ ነበር። ይሄ ተነሳሽነት 
በአፍሪካም እንዲሰፋ በማድረግ መጠነ ሰፊ እንቅስቃሴ 
ለማድረግ ተነሳሽነቱን ወስዷል።

ድርጅቱ ሥራውን ወደ ኢትዮጵያም በማስፋት 
በአሁኑ ጊዜ በጉራጌ፣ ጌዲኦ፣ ሲዳማ፣ ጉጂና በተለያዩ 
የሀገሪቱ አካባቢዎች በቡና ልማቱ ላይ ያሉ ሴቶች 
ለማህፀን ጫፍ ካንሰር በሽታ እንዳይጋለጡ ግንዛቤ 
በመፍጠር፣ ተጋላጭ ሲሆኑም አስፈላጊውን እገዛ 
እንዲያገኙ ለመርዳት እየሠራ ይገኛል።

እንዲህ በተጠናከረ የጤና አገልግሎት እንደነወይዘሮ 
ሲቲና ያሉ ጠንካራ የልማት አርበኞች ከዓላማቸው 
እንዳይስተጓጎሉ በጤናቸውም ጭምር መታገዝ 
እንዳለባቸው በቆይታችን ተገንዝበናል። በተለይም ብዙ 
አገልግሎቶች ተደራሽ ባልሆነባቸው ወይዘሮ ሲቲና 
እንደሚኖሩበት አካባቢ እንዲህ ያለውን በጎ ተግባር 
መከወን አስፈላጊነቱ አያጠያይቅም።  

በአካባቢው የሚኖሩ 
ሴቶች የኑሮ ውጣ ውረድ 

አድካሚ ነው። ዛሬም ቢሆን 
አልተለወጠም።  ተፈጥሮ 

ለአካባቢው በሰጠው 
ፀጋ እንኳን ተጠቃሚ 
አይደለችም። ቡናው 

ሲደርስ ጫካ ሄዳ ለቅማ 
በምትሰበስበው ቡና የማዘዝ 

መብት የላትም

ከአስቸጋሪ ኑሮ....



    አዲስ ዘመን   እሁድ ጥቅምት 11 ቀን 2016 ዓ.ም

ባህልና ቱሪዝም 
ኢኮኖሚ

ገጽ 8 

በአዳራሹ የተገኙ ታዳሚዎች በዞኑ የቱሪስት 
መስህቦች ላይ በኢትዮጵያ ቱሪዝም ኢንስቲትዩትና 
በወራቤ ዩኒቨርሲቲ የቀረቡ የውይይት መነሻ ጽሁፎችን 
አዳምጠው ጥያቄዎችን፣ ማብራሪያዎችንና አስተያየቶችን 
በማንሳት መምከራቸውን ቀጥለዋል። እምቅ ሀብቱ 
ብዙ መሆኑ፣ ግን እንዳልለማ ይጠቀሳል፤ ለእዚህ ችግር 
መፍትሄ ይሆናል የተባለውም አቅጣጫ ይጠቀሳል።

በአዲሱ የማእከላዊ ኢትየጵያ ክልል ስልጤ ዞን ወራቤ 
ከተማ አስተዳደር በስልጤ ባህል ማዕከል አዳራሽ በቅርቡ 
የተካሄደው ይህ መድረክ የዓለም የቱሪዝም ቀን በዓለም 
ለ44ኛ ጊዜ በኢትዮጵያ ደግሞ ለ36ኛ ጊዜ የተከበረበት 
ነው። መድረኩ በዞኑ የቱሪስት መስህቦች ላይ ለመምከር 
መልካም አጋጣሚ የፈጠረም ተብሏል።  

ዞኑ የበርካታ የተፈጥሮና ሰው ሰራሽ የቱሪስት መስህቦች 
ባለቤት ስለመሆኑ አስቀድሞም የሚያውቁ ቢኖሩም፣ 
ጥናታዊ ጽሁፎቹ ደግሞ በሚገባ አመላክተዋቸዋል። ዞኑ 
በርካታ ለቱሪስት መስህብነት ሊውሉ የሚችሉ ጸጋዎች 
እንዳሉት በመጥቀስ፣ የቱሪስት መስህቦቹን አውጥቶ 
በማሳየት፣ በማስተዋወቅ፣ በማልማትና ለገበያ በማቅረብ 
በኩል ግን ምንም እንዳልተሠራ  ነው ሁሉም ያረጋገጡት። 

‹‹የስልጤ ዞን የቱሪዝም መስህቦች እምቅ ሀብቶችና 
የቱሪዝም እድገት ተግዳሮቶች›› በሚል ርእሰ  የውይይት 
መነሻ ጽሁፍ  ያቀረቡት የወራቤ ዩኒቨርሲቲው ጥናት 
አቅራቢ መምህር አንዋር አየነው፣  የቱሪዝም ድርጅት 
ኢትዮጵያን በሁለት የቱሪዝም መስመሮች እንደሚከፍል 
ይጠቅሳሉ። አንዱ የሰሜኑ ታሪካዊው መስመር፣ 
ሁለተኛው ደግሞ የደቡቡ የተፈጥሮ ቱሪዝም መስመር 
መሆኑን ይገልጻሉ። 

 ድርጅቱ የስልጤ ዞን የቱሪዝም መስመርን በቱሪዝም 
መስመሩ አለማካተቱንም አመልክተው፣ በዚህ የተነሳም 
ቱሪስቶች ወደ ደቡብ ሲመጡ የጥያ ትክል ድንጋይን 
ጎብኝተው በስልጤ ዞን አልፈው ቀጥታ ወደ አርባ 
ምንጭ እንደሚሄዱም ነው ያመለከቱት። ለእዚህ አንዱ 
ምክንያት የዞኑ የቱሪስት መስህቦች በደንብ አለመጠናት 
እና አለመተዋወቅ መሆኑንም መምህር አንዋር አየነው 
ገልጸዋል።  

መስህቦቹን የሚያስተዋውቁ፣ የሚያመላከቱ፣ ለገበያ 
ማቅረብ የሚያስችሉ በቀላሉ ሊሠሩ የሚችሉ ሥራዎች 
ሳይቀሩ አልተሠሩም ሲሉ አስተያየታቸውን የሰጡ 
ተሳታፊዎችም ተደምጠዋል። መስህቦቹ ያሉባቸውን 
ስፍራዎች የሚያመላክቱ መረጃዎች፣ መጠቆሚያዎች፣ 
መንገዶች፣ ለጎብኚዎች መሠረታዊ አገልግሎት የሚሰጡ 
አካላት እንደሌሉ ነው እነዚህ ተሳታፊዎች ያመለከቱት። 
በዚህ ሳቢያም ዞኑም ህዝቡም ሀገርም አልፎም ተርፎም 
ቀጣናውም ተጠቃሚ ሊሆኑ እንዳልቻሉም መምህር 
አንዋር አየነው ተናግረዋል። 

ዞኑ ከቱሪስት መዳረሻነት ይልቅ የቱሪስት መተላለፊያ 
ሆኗል የሚል አስተያየትም ተሰጥቷል። ዞኑ የደቡብ 
የቱሪስት ኮሪደር /መተላለፊያ/ መሆኑ፣ ለአዲስ አበባ 
በቅርብ ርቀት ላይ መገኘቱ ከቱሪዝም እምቅ ሀብቶቹ 
ተጠቃሚ እንዲሆን ሊያስችለው ሲገባ ነገሮች ከዚህ 
በተቃራኒው  ሆነው መገኘታቸው በእጅጉ ሊያሳስብ 
እንደሚገባም ተጠቁሟል።  

የሚዲያና ፕሮሞሽን ባለሙያው አቶ መሀመድ ካሳ 
‹‹አሁን መቆጨቱ ቀርቶ እንስራ›› ሲሉ አስተያየታቸውን 
ሰጥተዋል። ‹‹ለእዚህም ግብረ ሃይል /ታስክ ፎርስ/ 
ይቋቋም፤ አርክቴክቶች  ይምጡ፤  ወደ መስህብ ቦታዎች 
የሚያስገቡ መንገዶች፣ ካርታዎችና መስመሮች ይሠሩ፣ 
መስመሮቹ ይተሳሰሩ›› ሲሉ አስገንዝበዋል። 

እሳቸው ዞኑን  በውሎ ገባ ለማስጎብኘት ቱሪስት 
ይዘው በአካባቢው ተገኝተው እንደነበር አስታውሰው፣ 
ወደ ሀጂ አሊዬ ወይም አልከሶ መስጊድ የሚወስደው 
መንገድ ግን ልክ አይደለም በማለት ችግሩን ለማሳየት 
ሞክረዋል፤ ‹‹ወደ ሀረ ሼጣን›› የሚል ላይን ቀስት የለም፤ 
ከሀረ ሼጣን ቀጥሎ የምልክት ሰሌዳዎች  የሉም ሲሉ 
አመልክተዋል። 

አቶ መሀመድ እንዳሉት፤ እነዚህን ሰሌዳዎች /
ቦርዶች/ ለማዘጋጀት በጣም ትንሽ ብር ቢጠይቅ ነው። 
ሰሌዳዎቹ ከተማው ላይ በተለይ ከሀላል ቱሪዝም አኳያ 
ምን አለ ለሚለው መልስ ሊሰጡ ይችላሉ። ይህ ቢሆን 
መስህቦቹን ወደ ሆሳእና እና ሶዶ የሚሄድም ሊጎበኛቸው 
ይችላል። እነዚህ በአስቸኳይ ሊተገበሩ ይገባል። 

‹‹ያሉንን አላህ የባረከልንን ማናቸውንም  አይነት 
የተፈጥሮና ሰው ሠራሽ ጸጋዎችን  በአግባቡ ተንከባክበን 
ለቱሪዝም ሀብት ብናውል እኛ ነዳጅና ሌሎች ነገሮች 
አያስፈልገንም›› ያሉት አስተያየት ሰጪው፣ በተለይ 
የሃይማኖታዊ ቱሪዝም ጥቅሙ ተዘርዝሮ እንደማያልቅ 
ጠቁመዋል።  ‹‹ሰው ልቡ ቅን ነው፤ መሬት ላይ፣ ድንጋይ 
ላይ፣ አልጋ ላይ ብታስተኙት በቅንነት ይመጣል ሲሉ 
ጠቅሰው፣ እባካችሁ ከዚህ ውይይት አንድ ፍሬ እናግኝ፤ 
እድለኞች ናችሁ ተጠቀሙበት፤ እንጠቀምበት›› ብለዋል።

ሌላው አስተያየት ሰጪም ተመሳሳይ ሃሳብ 
ሰንዝረዋል።  ሌሎች ሀገሮች ታሪክ ሳይኖራቸው ታሪክ 
ሠርተው ያስጎበኛሉ፤ ተራራ ሳይኖራቸው ተራራ 
ይሠራሉ፤ ቅርስ ሳይኖራቸው ከየትኛውም ቦታ ቅርስ 
አሰባስበው ያስጎበኛሉ ያሉት አስተያየት ሰጪው፣ እኛ 
ያለንን በቆሻሻ ሸፍነን ሁልጊዜ ምክንያት እየፈጠርን ነው 
ሲሉ አስገንዝበዋል። አንደ ሀገር ብቻ ሳይሆን እንደ ቀበሌ፣ 
እንደ አንድ ቅርስ ያለበት አካባቢ፣ ሠርቶ ልዩነት መፍጠር 
ይችላል የሚል እምነት እንዳላቸውም ተናግረዋል። 

ከአዲስ አበባ ቅርብ ርቀት ላይ ከ100 መቶ በላይ 
ባህላዊ ምግብ ያለው ብሄረሰብ፣ የሌሎች በርካታ 
መስህቦች ባለቤት የሆነ ዞን፣ ይህን ያህል ግዙፍ ሀብት 
ይዞ ጎብኚዎች አልፈውት አርባምንጭን ይጎበኛሉ ሲሉ 
አመልክተዋል። ይህን መሸጋገሪያ የተደረገ መስህብ የዞኑ 
አመራር በትኩረት ሊመለከተው እንደሚገባና  በዚህ 
ላይ በመሥራት ታሪክ መቀየር መቻል እንዳለበትም 
አስገንዝበዋል።  

‹‹ኢትዮጵያ የብዙ ብሄር ብሄረሰቦች ሀገር ናት፤ 
የቱሪዝም ሀብቷ ያልተነካ ተፈጥሯዊ ፣ ሃይማኖታዊ  እያልን 
የቱሪዝም ሀብቱን ለንግግር ማድመቂያ እያደረግነው 
ነው፤ እኛም ሳንጠቀም ልጆቻችንም ሳይጠቀሙ እኛም 
እናልፋለን›› ያሉት አስተያየት ሰጪው፣ ይህ ዞን በቱሪዝም 
ሀብቱ ላይ ታሪክ ከሠራ ለሌችም ትምህርት እንደሚሆን 
ጠቁመዋል። ለዚህም መዳረሻው ባለበት አካባቢ ካለው 
ማህበረሰብ ጀምሮ እያንዳንዱ አካል ሳይሰለች መሥራት 
እንዳለበትም አሳስበዋል። 

የዞኑ አስተዳደር፣ የሥራና ክህሎት ሚኒስቴር፣ 
የኢትዮጵያ ቱሪስት ማሠልጠኛ ኢንስቲትዩት፣ የወራቤ 
ዩኒቨርሲቲና ሌሎች ተቋማት የሥራ ሃላፊዎች፣ የመገናኛ 
ብዙሃንና የኮሙኒኬሽን ባለሙያዎች  ከመከሩበት ከእዚህ 
መድረክ፣ የዞኑ የቱሪስት መስህቦች አለመልማታቸውን፣ 
አለመተዋወቃቸውንና ለገበያ አለመዋላቸውን፣ በዚህም 
ከፍተኛ ቁጭት  መፍጠሩን መረዳት ተችሏል። በመድረኩ 
መስህቦቹን ለማልማት ለማስተዋወቅና ለገበያ ለማቅረብም 
ቃል ተገብቶበታል።

በበዓሉ አከባበር ላይ የተገኙት የሥራና ክህሎት 
ሚኒስትር ዴኤታው አቶ ንጉሡ ጥላሁን  ከአምስት ዓመት 
በፊት የወጡ መረጃዎችን ዋቢ አድርገው እንደተናገሩት፤ 
ቱሪዝም በየዓመቱ በአራት በመቶ እያደገ ይገኛል። 
በዓለም ከሚፈጠሩ አስር የሥራ እድሎች አንዱ በቱሪዝም 
ዘርፍ የሚፈጠር ነው፤ ዘርፉ ለዓለም አጠቃላይ እድገትም 
10 በመቶ አስተዋጽኦ እያበረከተ ነው። 

ኢትዮጵያ ምንም አንኳ በተፈጥሮ ፣ ሰው ሠራሽ፣ 
ባህላዊ መስህቦቿ በዓለም ብትታወቅም፣ በርካታ 
መስህቦችን በዩኔስኮ ብታስመዘግብም ፣ በዘርፉ ከአፍሪካ 
ቀዳሚ ስፍራ ላይ ብትሆንም፣ ከዚህ ሁሉ ጸጋዋ ግን 
የሚገባትን ያህል ጥቅም እያገኘች አይደለችም ሲሉም 
ሚኒስትር ዴኤታው አስገንዝበዋል። 

‹‹ከመስህቦቹ ተጠቃሚ ለመሆን ዛሬ መስራት 
መጀመራችን ትክክለኛ ወቅት ነው›› ያሉት ሚኒስትር 
ዴኤታው፣ በእዚህ ጉዳይ ላይ እየተነጋገርን ያለነው የዓለም 
የቱሪዝም ቀን እየተከበረ ባለበት እንዲሁም የስልጤ ዞንን 
የቱሪስት መስህቦች ለማልማት፣ ለማስተዋወቅና በመሸጥ 
ተጠቃሚ ለመሆን ወሳኝ ሚና ያላቸውና በቱሪዝም 
ማሠልጠኛ ኢንስቲትዩት የተሠሩ የጥናት ሰነዶች ለርክክብ 
ዝግጁ በተደረጉበት ወቅት ነው ሲሉ ገልጸዋል። 

የስልጤ ዞን አያሌ የቱሪስት መዳረሻዎች እንዳሉት 
በመድረኩ ከቀረቡ ዝግጅቶች መረዳት መቻላቸውን 
ጠቅሰው፣ ከዞኑ የቱሪስት መስህቦች የሀጂ አሊዬ 
መስጊድ፣ የኢማም ሳቦታ ቤተመንግሥት፣ የአምስቱ 
ንግሥቶች መቀመጫ፣ የአይናጌ ዋሻ፣ ሀረ ሼጣን ሀይቅ፣ 
የተለያዩ ፍልውሃዎችና አጥኚዎቹ በዝርዝር ያጠኗቸውና 
በፎኖተ ካርታው /ሮድ ማፑ/ የሚካተቱት ጥናቶች 
አካባቢው በቱሪዝም እምቅ ሀብቶች የበለጸገ መሆኑን 
እንደሚያመለክቱ አብራርተዋል።

ዞኑ ለሥራ እድል ፈጠራ፣ ለኢኮኖሚ እድገት፣ 
የህብረተሰቡን ሕይወት ለመቀየር፣ አካባቢውን ከሌሎች 
አካባቢዎች ለማስተሳሰር፣ ባህሉን እንዲያስተዋውቅ ፣ 
አካባቢውም የሌሎችን ባህል እንዲያውቅ    በአጠቃላይ 
በሀገሪቱም፣ በቀጣናውም፣ በዓለምም ደረጃ እንዲታወቅ 
የሚያደርጉ እጹብ ድንቅ የቱሪስት መስህቦች እንዳሉት 
ጠቅሰዋል።  

መስህቦቹ  ለዞኑም ህዝብ፣  ለሀገርም ጠቀሜታ 
ሳይውሉ በመኖራቸው በሁሉም ዘንድ ቁጭት 
መፈጠሩንም ጠቅሰው፣ ቁጭቱን ወደ ተግባር በመቀየር 
ከዘርፉ ለመጠቀም መረባረብ እንደሚገባ አስገንዘበዋል። 
እነዚህን ሀብቶች ለመጠቀም በርካታ ተግዳሮቶች 
ሊያጋጥሙ እንደሚችሉም ነው አቶ ንጉሡ ያስታውቁት። 
‹‹እነዚህ ችግሮች ተባብረን ከሠራን፣ ከተጋገዝን የማይፈቱ፣ 
የማንሻገራቸው አይደሉም›› ሲሉ ገልጸዋል።  

የአካባቢው ጸጋ ችግሮቹን እንደሚያሳንሳቸው 
ያመለከቱት አቶ ንጉሡ፣ ጸጋዎቹ ችግሮቹን ተሻግሮ 
ለመሥራት ወኔና ስንቅ እንደሚሆኑም ተናግረዋል። 
የተጀመረውን የጥናትና ምርምር ሥራ ከኢትዮጵያ 
የቱሪዝም ማሠልጠኛ ኢንስቲትዩት፣ ወራቤ ካለው 
የቴክኒክና ሙያ ተቋምና ከወራቤ ዩኒቨርሲቲ ጋር በመሆን  
አጠናክረን እናስቀጥላለን ብለዋል።

ከችግሮቹ አንድ ሁለቱ በቱሪዝም ማሠልጠኛ 
ኢንስቲትዩት ጥናት መፈታታቸውን ጠቅሰው፣ 
ኢንስቲትዩቱ የቱሪስት ካርታ መሥራቱንና የስልጤ 
ማህበረሰብ ባህላዊ ምግቦች አዘገጃጀትን መሰነዱን 
ጠቅሰዋል። በዚህ ተግባርም አንድ ርምጃ ወደፊት 
መራመድ መቻሉንም ነው ያስታወቁት። ‹‹አሁን የተሰራው 
ሥራ አንድ ምእራፍ ወደፊት ያራምዳል፤ ለእዚህም 
እውቅና መስጠት ይገባል ብለዋል። 

የስልጤ ዞን ዋና አስተዳዳሪ አቶ አሊ ከድር እንዳሉት፤ 
የስልጤ ብሄረሰብ የራሱ ልዩ የሰላምና የመቻቻል 
ተምሳሌት የሆነ ባህላዊ የዳኝነት ሥርዓት፣ የማንነቱ 
መገለጫ የሆኑ የእደ ጥበብ ሥራዎች፣ ባህላዊ አልባሳት፣ 
የጸጉር አሠራር፣ ባህላዊና ሃይማኖታዊ የበዓል አከባበር፣ 
የራሱ የዘመን አቆጣጠርና የንግሥና ሥርዓት /ደረጋዊ/  
ያለው ማህበረሰብ ነው።

ዋና አስተዳዳሪው እንዳመለከቱት፤ እነዚህ ድንቅ 
መስህቦች ዞኑን ተመራጭ የቱሪዝም መዳረሻ ሊያደርጉት 
ይችላሉ። እነዚህን ሀብቶች በመጠበቅ፣ በማልማትና 
በማስተዋወቅ በኩል ባለፉት ዓመታት የቱሪዝም 
ትራንስፎርሜሽን ምክር ቤት በማቋቋም እና ያለውን እምቅ 
አቅምና ችግሮችን የመለየት ጥናት ተሠርቶ ወደ ትግበራ 
ተግብቷል። ይሁንና የቱሪስት መስህቦቹ ለገበያ እንዲውሉ 
በማድረግ በኩል አሁንም ችግሮች ይስተዋላሉ። 

ችግሮቹን ለመፍታት የዞኑ መንግሥት የጀመራቸውን 
ሥራዎች አጠናክሮ እንደሚቀጥል አቶ አሊ አስታውቀው፣ 
ያሉትን ሀብቶች በመጠበቅና በመንከባከብ ለትውልድ 
ለማስተላለፍ የሚያስችሉ ጥናቶችና ፕሮጀክቶች ተግባራዊ 
እንደሚደረጉም አመልክተዋል። ‹‹መስህቦቻችን በገበያ 
ውስጥ ተወዳዳሪ እንዲሆኑ፣ ስልቶችን ቀይሶ ለመተግበር 
የሚያስችሉ አሠራሮችን በመፍጠር ለዞኑና ለሀገሪቱ ምጣኔ 

ሀብታዊና ማህበራዊ ልማት ለማዋል ጥረት ይደረጋል 
ብለዋል። 

ዋና አስተዳዳሪው የግል ባለሀብቶችም የአገልግሎት 
ሰጪ ተቋማትን በብዛትና በጥራት በመገንባት በዘርፉ 
የሚታየውን ችግር በመቅረፉ በኩል የበኩላቸውን 
አስተዋጽኦ እንዲያበረክቱም ጥሪ አስተላልፈዋል። 
ለእዚህም የዞኑ መንግሥት አስፈላጊውን ድጋፍ ሁሉ 
እንደሚያደርግ  አረጋግጠዋል። 

‹‹እነዚህ ተግባሮች ከተከናወኑ ከአዲስ አበባ ቅርብ 
ርቀትና በደቡብ የቱሪዝም ኮርደር ላይ የሚገኙትን 
የስልጤ ዞን የቱሪስት ሀብቶችን በቀላሉ ለገበያ ማቅረብ 
እንደሚቻል እምነቴ የጸና ነው›› ሲሉም አቶ አሊ ከድር 
አስታውቀዋል።

እሳቸው እንዳስታወቁት፤ በዞኑ የቱሪዝም መዳረሻ 
ቦታዎችን በአጠቃላይ እንዲሁም የሀላል ቱሪዝም 
ቦታዎችን በተለይ በማስተዋወቅ የአካባቢውን 
ቱባ ባህሎችና ወጎች በማሳወቅ፣ በኢንዱስትሪው 
የህብረተሰቡን ንቃተ ህሊና በማሳደግና በማህበራዊና 
ኢኮኖሚያዊ ዘርፎች ማህበረሰቡ ተጠቃሚ እንዲሆን 
የሚያስችል ሥራ በተቀናጀና በተደራጀ አግባብ 
ይሠራል፤ ለእዚህም ሁሉም ባለድርሻ አካል የበኩሉን 
እንዲወጣ ዋና አስተዳዳሪው ጥሪ አቅርበዋል።  

ከዞኑ ቱሪዝም ማነቆዎች መካከል  የቱሪስት 
ጋይድና የቱር ፓኬጅ አለመዘጋጀት መሠረታዊ ችግሮች 
እንደነበሩ አስታውሰው፣ የቱሪዝም ማሠልጠኛ 
ኢንስቲትዩት ይህን ችግር  የሚፈታ ጥናት አካሂዶ  
የቱር ፓኬጅ ማዘጋጀቱን አስታውቀዋል። 

 ኢንስቲትዩቱ በስልጤ ብሄረሰብ የባህል ምግቦች 
አዘጋጃጀት ላይ ጥናት በማካሄድ ማንዋል በማዘጋጀት 
ምግቡ የእሴት ሰንሰለቱን ጠብቆ እንዴት እንደሚዘጋጅ 
ጭምር የሚያሳይ የጥናት ሰነድ ማዘጋጀቱንም እንዲሁ 
አስታውቀዋል። ዋና አስተዳዳሪው  ኢንስቲትዩቱ 
ላከናወናቸው ተግባሮች  ምስጋናቸውን አቅርበዋል። 

የዞኑን ትላልቅ የቱሪስት መስህብ ጸጋዎች 
በማልማት፣ በማስተዋወቅ መሸጥ አካባቢውን 
ብሎም ሀገርን ለመቀየር ትልቅ አስተዋጽኦ እንዳለው 
አስታውቀው ፣ ሁላችንም እጅ ለእጅ ተያይዘን 
በአካባቢያችን ያሉ ጸጋዎችን ለመሸጥ እየተጋግዝን 
በተቀናጀ መንገድ እንሥራ ሲሉም ጠይቀዋል። በዚህም 
የስልጤን ማህበረሰብ ከፍ እናድርግ ፤ የስልጤ 
ማህበረሰብ ከፍ ሲል ኢትዮጵያም ከፍ ትላለች፤ 
ድምር ውጤቱ ኢትዮጵያን ከፍ ማድረግ ነውና 
ሁላችንም በዚህ ሥራ ላይ እንረባረብ የሚል መልእክት 
አስተላልፈዋል።  

በመድረኩ  የኢትዮጵያ ቱሪዝም ማሠልጠኛ 
ኢንስቲትዩት ያዘጋጃቸውን የስልጤ ብሄረሰብ የባህል 
ምግቦች አዘጋጃጀትን እንዲሁም የቱሪስት ካርታ /
ማፕ/ ሰነዶች ርክክብ ከዞኑ አስተዳደር ጋር ተደርጓል። 
የቱሪስት መዳረሻ ጉብኝት በሀረ ሼጣን ሀይቅ የተካሄደ 
ሲሆን፣ የብሄረሰቡን ምግቦች የሚያስተዋውቅ 
ዝግጅትም ቀርቧል።

ጉዞ ከቱሪስት መተላለፊያነት - ወደ መዳረሻነት
ኃይሉ ሣህለድንግል

የዞኑ አስተዳደር የቱሪዝም ማሰልጠኛ ኢንስቲትዩት ያዘጋጃቸውን ሰነዶች በተረከበበት ወቅት

ሳምንቱን በታሪክ 
ስፖርት እና መዝናኛ

አዲስ ዘመን   እሁድ ጥቅምት 11 ቀን 2016 ዓ.ም

አንዳንድ የኪነ ጥበብ ሥራዎች የሀገር ታሪክ 
ይሆናሉ፤ ሀገርን ያስተዋውቃሉ። ከእነዚህ የኪነ 
ጥበብ ሰዎች ውስጥ ባለቅኔ፣ ሰዓሊ፣ ገጣሚ.. የሆነው 
ገብረክርስቶስ ደስታ እና የቤተ ክህነት ሊቅ፣ ደራሲ፣ 
አርበኛ፣ መምህር፣ ዲፕሎማት … የነበሩት የክብር 
ዶክተር ሀዲስ አለማየሁ የዚህ ሳምንት ክስተቶች 
ናቸው። የሁለቱን ከያኒዎች ታሪክ ከማየታችን በፊት 
ሌሎች የዚህ ሳምንት ክስተቶችን እናስታውስ። 

ስመ ጥሩው አርበኛ እና የጥንታዊት ኢትዮጵያ 
ጀግኖች አርበኞች ማኅበር ሊቀ መንበር የነበሩት 
ደጃዝማች ኪዳኔ ወልደመድኅን ያረፉት ከ44 ዓመታት 
በፊት በዚህ ሳምንት ጥቅምት 9 ቀን 1972 ዓ.ም ነበር።

ሻምበል ማሞ ወልዴ በሜክሲኮ ኦሊምፒክ፣ 
በማራቶን ሩጫ የወርቅ ሜዳሊያ ያሸነፈው ከ55 ዓመታት 
በፊት በዚህ ሳምንት ጥቅምት 10 ቀን 1961 ዓ.ም ነበር። 
ከህመሙ ጋር እየታገለ በውድድሩ ላይ የተሰለፈው አበበ 
ቢቂላ 17 ኪሎ ሜትር እንደሮጠ ውድድሩን አቋረጠ። 
አበበ ማሞን ጠርቶ ‹‹እኔ ሩጫውን አልጨርስም፤ 
ላቋርጥ ነው። ማሞ አደራህን እንድታሸንፍ፣ ወርቁ ከኛ 
ማለፍ የለበትም። አደራ!›› ብሎ ነግሮት ነበር። ማሞም 
አሸንፎ አበበንም ኢትዮጵያንም አኩርቷል።  

የመጀመሪያው ኢትዮጵያዊ ዘመናዊ ሐኪም 
የሚባሉትና በብሪታኒያ የኢትዮጵያ ዋና መልዕክተኛ 
የነበሩት አዛዥ፣ ሐኪም ወርቅነህ እሸቴ (Dr. Charles 
Martin) ያረፉት ከ71 ዓመታት በፊት በዚህ ሳምንት 
ጥቅምት 11 ቀን 1945 ዓ.ም ነበር።  

ሻምበል አበበ ቢቂላ በቶኪዮ ኦሊምፒክ፣ በማራቶን 
ሩጫ የወርቅ ሜዳሊያ ያሸነፈው ከ59 ዓመታት በፊት 
በዚህ ሳምንት ጥቅምት 11 ቀን 1957 ዓ.ም ነበር።

ገብረክርስቶስ ደስታ
ባለቅኔ፣ ሠዓሊ፣ ገጣሚ እና ሁለገብ የጥበብ 

ባለሙያ የነበረው ገብረክርስቶስ የተወለደው ጥቅምት 
5 ቀን 1924 ዓ.ም ሐረር ከተማ ውስጥ ነው። አባቱ 
አለቃ ደስታ ነገዎ የቤተ ክህነት ትምህርት የተማሩ የራስ 
መኮንን ወልደ ሚካኤል (የቀዳማዊ አፄ ኃይለሥላሴ 
አባት) ባለሟል ነበሩ። ከዚህ በተጨማሪም በብራና 
የእጅ ጽሁፎቻቸውና በባህላዊው ሥዕሎቻቸው የተደነቁ 
ሰው እንደነበሩ ይነገራል። የአባቱ የሥዕል ሥራዎች 
ተፅዕኖ ሳያሳድሩበት እንዳልቀረም ይገመታል። በእርግጥ 
በአንድ ወቅት ባደረገው አጭር ቃለ መጠይቅ ስለ አባቱ 
እንዲህ ብሎ ተናግሮ ነበር።

 ‹‹ … አባቴ ቅዱሳን መጽሐፍትን በእጁ ይጽፍ 
ነበር። በዘመኑ ዘመናዊ የህትመት መሣሪያ በሀገራችን 
የነበረ ቢሆንም በኖረው ባህል መሠረት በእጅ የተዘጋጁ 
መጽሐፍቱ ተመራጭ ነበሩ። ለመጽሐፍቱ ዝግጅት 
የሚያስፈልገውን መጻፊያም ሆነ ቀለሙን ያዘጋጅ 

የነበረው እራሱ ሲሆን በቅዱሳን መጽሐፍቱ ውስጥ 
የሚካተቱ ምስሎችን ይሠራ ነበር። በልጅነት ጊዜዬ 
የአባቴን ሥራዎች እያየሁ እደነቅ ነበር። በየቀኑ ሥዕል 
እንድሠራም ያበረታታኝ ነበር።›› 

ገብረክርስቶስ የአንደኛ ደረጃ ትምህርቱን በሐረር 
ካጠናቀቀ በኋላ ለሁለተኛ ደረጃ ትምህርቱ ወደ አዲስ 
አበባ አቀና። ወደ ቀዳማዊ አጼ ኃይለሥላሴ ትምህርት 
ቤት ገብቶ ከነመንግሥቱ ለማ ጋር መማር ጀመረ። 
ከትምህርት ቤቱ ርዕሰ መምህር ጋር በመጋጨቱ 
ትምህርቱን አቋረጠ። አጋጣሚው ግን ከውጭ አገር 

ሠዓሊያንና የሥነ ጥበብ ታሪክ ጋር እንዲተዋወቅ ረዳው። 
ከንባቡም ጎን ሥዕሉን እንደልብ መሳል የቻለውም በዚህ 
ወቅት ነበር። ያቋረጠውን ትምህርት ጀኔራል ዊንጌት 
ትምህርት ቤት ገብቶ ቀጠለ። በሦስተኛው ዓመት ላይ 
የተማሪዎች በዓል ተከብሮ በተከፈተው የተማሪዎች 
የስዕል ኤግዚቢሽን ላይ ገብረክርስቶስ አዲስ የአሳሳል 
ስልት (እውነታዊ፣ ስውር ቀመስ እና ዓይነ ግቡ አልባ) 
ይዞ ብቅ አለ።

ገብረክርስቶስ ከፍተኛ የስዕል ፍላጎት ቢኖረውም 
በወቅቱ በሀገሪቱ የተደራጀ የስዕል ጥበብ ትምህርት 

ቤት እንዲሁም፣ ስዕልን እንደሙያ ለማጥናት የሚገፋፋ 
ሁኔታ ስላልነበርና የሀገሪቱ የኢኮኖሚ መሠረት ግብርና 
በመሆኑ የእርሻ ትምህርት ለማጥናት ወስኖ አዲስ አበባ 
ዩኒቨርሲቲ ገባ። ይሁን እንጂ ትምህርቱን ስላልወደደው 
የኮሌጅ ትምህርቱን አቋርጦ ወጣ። በተለያዩ ድርጅቶች 
ሥራ ቢጀምርም የሕይወት ጥሪው ስዕልና ግጥም 
ናቸውና ተረጋግቶ መሥራት አልቻለም። በመጨረሻም 
ሌላውን ሥራ ሁሉ ትቶ በስዕል ሥራው ላይ ላይ ብቻ 
ተጠመደ። ሥዕሎቹንም ለኤግዚቢሽን አቅርቦ ውጤት 
አገኘባቸው።

በ1949 ዓ.ም ለከፍተኛ ትምህርት ወደ ጀርመን 
ተልኮ በኮሎኝ የሥዕል አካዳሚ ስዕልና ግራፊክስ 
ተምሯል። ትምህርቱን በከፍተኛ ውጤት በማጠናቀቁ 
የስዕል መስሪያ ስቱዲዮ ተበርክቶለታል። በዚህ ስቱዲዮ 
ውስጥም 90 የተለያዩ ስዕሎችን በማዘጋጀት የአንድ 
ሰው የስዕል አውደ ርዕይ ለማቅረብ ችሏል። 

በትርኢቱ አድናቆት ከማትረፉም በላይ፣ በጀርመን 
የመጀመሪያው ኢትዮጵያዊና የመጀመሪያው ድንቅ 
አፍሪካዊ ሠዓሊ የሚል ማዕረግ አስገኝቶለታል። ይኸው 
ክብርና ዝና ከጀርመን ዓለም አቀፍ አርቲስቶች ዘንድ 
ሞገስ አስገኝቶለት በስታድትሆል አዳራሽና በጉድስበርግ 
የ90 ስዕሎቹን ትርኢት የማሳየት ተጨማሪ ክብር አገኘ። 

ትምህርቱን አጠናቆና በተለያዩ አካባቢዎች ከታዋቂ 
ዓለም አቀፍ ሰዓሊያን ጋር በመሆን የስዕል ኤግዚቢሽን 
አሳይቶ ወደ ሀገሩ እንደተመለሰ ስለወደፊት ዓላማው 
ተጠይቆ   ‹‹ … አስተማሪ መሆን ነው የምፈልገው። 
ሰዓሊዎች ስእል መሥራት ብቻ አይበቃቸውም፤ የስዕልን 
ምስጢርና ውበት ማስተማር አለባቸው። ለተማሪዎች 
ስለጠቅላላ የስዕል ዓይነትና በተለይ ስለዘመናዊ ስዕል 
የሚገልፅ ጠቃሚ መጽሐፍ ለማዘጋጀት ሃሳብ አለኝ …›› 
ብሎ ነበር። ከዚያም በወቅቱ በትምህርትና ስነ ጥበብ 
ሚኒስቴር ስር ይገኝ በነበረው የስነ ጥበብ ትምህርት ቤት 
በመምህርነት ተቀጠረ። እንደተመኘውም በ12 ዓመታት 
የመምህርነት ዘመኑ በርካታ ሰዓሊያንን ማፍራት ችሏል። 
‹‹ሞዴል አርቲስትና መምህር›› ስለነበርም በ1963 እና 
1964 ዓ.ም ከወቅቱ የትምህርትና የስነ ጥበብ ሚኒስቴር 
እንዲሁም ከአዲስ አበባ ትምህርት ቤቶች ጽሕፈት ቤት 
‹‹የዓመቱ ምርጥ መምህር›› ተብሎ ተሸልሟል።  

ገብረክርስቶስ ደስታ ሰዓሊ ብቻ ሳይሆን ገጣሚ 
መሆኑም ይታወቃል። ግጥሞቹ የራሳቸው የግጥም ባህሪ 
ያላቸው በመሆናቸው የስነ ጽሑፍ ሰዎችን አክራክረዋል። 
ቅኔዎቹ በየመድረኮች ቀርበዋል። በተለይም ‹‹ሀገሬ›› 
የሚለው ግጥሞ በብዙዎች ዘንድ ይታወቃል። 

በኪነ ጥበብ ሥራዎቹ ሀገሩን ያስተዋወቀውና 
ለሀገሩ ክብርና ፍቅር የነበረው ሠዓሊውና ገጣሚው 
ገብረክርስቶስ ደስታ መጋቢት 21 ቀን 1973 ዓ.ም በስደት 
በነበረበት አሜሪካ  ውስጥ አርፎ ሥርዓተ ቀብሩም 
እዚያው ተፈፅሟል።

ሁለቱ ከያኒዎች
ዋለልኝ አየለ

ሠዓሊና ገጣሚ ገብረክርስቶስ ደስታ

ደራሲ ሀዲስ አለማየሁ 

የዚህ ሳምንት ክስተት የሆኑት ሀዲስ አለማየሁ፤ 
የቤተ ክህነት ሊቅ፣ ደራሲ፣ አርበኛ፣ መምህር፣ 
ዲፕሎማት እና የብዙ ሙያዎች ባለቤት ናቸው። 
ይሁን እንጂ ሀዲስ አለማየሁ በብዙዎች ልብ ውስጥ 
የሚታወቁት በደራሲነታቸው ነው። ከደራሲነታቸውም 
በፍቅር እስከ መቃብር መጽሐፋቸው ነው። ይህ 
መጽሐፋቸው ከእርሳቸው በላይ ይታወቃል ማለት 
ይቻላል። ለመሆኑ የዚህ መጽሐፍ ፈጣሪ የሆኑት ሀዲስ 
አለማየሁ ማን ናቸው?

ደራሲ የክብር ዶክተር ሀዲስ አለማየሁ ከአባታቸው 
ከቄስ አለማየሁ ሰለሞን እና ከእናታቸው ከወይዘሮ ደስታ 
ዓለሙ በደብረ ማርቆስ አውራጃ፣ በጎዛመን ወረዳ፣ 
በእንዶዳም ኪዳነ ምህረት ቀበሌ፤ ከ114 ዓመታት በፊት 
በዚህ ሳምንት ጥቅምት 7 ቀን 1902 ዓ.ም ተወለዱ። 

ሀዲስ ገና በጨቅላ ዕድሜያቸው በቤተ ክርስቲያን 
የሚሰጠውን ትምህርት በቤተሰባቸው አጠገብና 
በአባታቸው የትውልድ አካባቢ ደብረ ኤልያስ ሄደው 
የግዕዝ ትምሕርት ቤት ቅኔ ተቀኝተዋል። የቤተክርስቲያን 
ሥርዓታትንና መንፈሳዊ ትምህርትን በጎጃም ገዳማት 
በደብረ ኤልያስ፣ በደብረ ወርቅና በዲማ ጊዮርጊስ 
ከቀሰሙ በኋላ ወደ  አዲስ አበባ በመሄድ በስዊድን 
ሚሽነሪ ትምህርት ቤት በኋላም በራስ ተፈሪ መኮንን 

ትምህርት ቤት ትምህርታቸውን ተከታተሉ። ለትንሽ 
ጊዜ በአስተማሪነት ሥራ ተሰማርተው እንዳገለገሉ 
በኢትዮጵያ የፋሽስት ጣሊያን ወረራ ተከሰተ።

የኢጣልያ ወረራ ሲከሰት ከልዑል ራስ እምሩ 
ኃይለሥላሴ ጦር ጋር በምዕራብ ኢትዮጵያ በአርበኝነት 
ሲዋጉ ቆይተው በመያዛቸው ጣሊያን ከልዑል ራስ 
እምሩ ጋር በግዞት ለሰባት ዓመታት በፖንዞ ደሴትና 
በሊፓሪ ደሴት ታስረው ቆይተዋል።

ከዚያም የተባባሪ ኃያላት ወታደሮች በ1935 ዓ.ም 
ሲያስመልጧቸው በተመለሱበት ጊዜ በትምህርታቸው 
እንደገና በኦክስፎርድ ከገፉ በኋላ በተለያዩ የመንግሥት 
ተቋማት በተለይም በትምህርት ሚኒስቴር ለረጅም 
ጊዜ አገልግለዋል። ሀዲስ ያገለገሉባቸው የመንግሥት 
ተቋማት የሚከተሉት ናቸው። 

 በ1936 ዓ.ም የውጭ ጉዳይ ሚኒስቴር ሠራተኛ::
ከ1937 ዓ.ም እስከ 1938 ዓ.ም የኢትዮጵያ ቆንሲል 

በኢየሩሳሌም::
በ1938 ዓ.ም በዓለም አቀፍ ቴሌኮምኒኬሽን ኮንፈረንስ 

አትላንቲክ ከተማ፣ ኒው ጄርዚ ወኪል::
ከ1938 ዓ.ም እስከ 1942 ዓ.ም በተባበሩት 

መንግሥታት ቢሮ ኒው ዮርክ ሠራተኛ::
ከ1942 ዓ.ም እስከ 1948 ዓ.ም የውጭ ጉዳይ 

ሚኒስቴር ምክትል ዳይሬክተር እና ዋና 

ዳይሬክተር::
ከ1948 ዓ.ም እስከ 1952 ዓ.ም የተባበሩት 

መንግሥታት ድርጅት የኢትዮጵያ አምባሳደር
1952 ዓ.ም የትምህርት ሚኒስትር::
ከ1952 ዓ.ም እስከ 1957 ዓ.ም የኢትዮጵያ አምባሳደር 

ወደ እንግሊዝና ሆላንድ::
 ከ1957 ዓ.ም እስከ 1958 ዓ.ም የልማት ሚኒስትር

ከ1960 ዓ.ም እስከ 1966 ዓ.ም ሴናቶር::
ደራሲ ሀዲስ አለማየሁ በርካታ የሥነ ጽሑፍ 

ሥራዎችን አበርክተዋል። ከእነዚህም ውስጥ ታላቅ 
አድናቆትንና እውቅናን ያተረፈው ሥራቸው በ1958 
ዓ.ም የታተመው ፍቅር እስከ መቃብር ነው። ፍቅር 
እስከ መቃብር በሁለት የተለያዩ መደቦች ውስጥ የሚገኙ 
የሁለት ሰዎች የፍቅር ታሪክ ላይ ሲያተኩር፤ በጊዜው 
የነበረውን ወግና ልማድ ይገልጻል። በፖለቲካ ይዘቱ 
ደግሞ የፊውዳሉን ሥርዓት ይገልጻል። 

ከፍቅር እስከ መቃብር በተጨማሪ ከጻፏቸው 
መጻሕፍት፤ በ1970 ዓ.ም ወንጀለኛው ዳኛ ይጠቀሳል። 
በ1980 ዓ.ም ደግሞ ስለ ማህበራዊ ጉዳዮችና ስለ ጣሊያን 
ውርስ የሚዳስሰውን ‹‹የልም እዣት›› የተሰኙትን ልብ 
ወለድ ታሪኮች ለንባብ አቅርበዋል። ከእነዚህ መጻሕፍት 
ባሻገር፤ የአበሻና የወደ ኋላ ጋብቻ (ተውኔት)፣ ተረት 
ተረት የመሰረት፣ ትዝታ… የተሰኙት ጽሑፎችና የሌሎች 
በርካታ ሥራዎች ባለቤት ናቸው።

ሀዲስ አለማየሁ በሥነ ጽሑፍ መድረኮች ሁሉ 
ስማቸው ይነሳል። በፍቅር እስከ መቃብር ላይ ብዙ 
ጥናቶች ተሠርተዋል። በአጠቃላይ ለኢትዮጵያ ሥነ 
ጽሑፍ ከፍተኛ አስተዋፅኦ አበርክተዋል። 

ሀዲስ አለማየሁ በኢትዮጵያ የሥነ ጽሑፍ ዕድገት 
ከፍተኛ አስተዋጽኦ በማበርከታቸውም ከአዲስ አበባ 
ዩኒቨርሲቲ የዶክትሬት ማዕረግ ተሰጥቷቸዋል። ደራሲ 
ሀዲስ አለማየሁ ኅዳር 26 ቀን 1996 ዓ.ም በ94 
ዓመታቸው ከዚህ ዓለም በሞት ተለይተዋል። እነሆ 
በሥራዎቻቸው ሲታወሱ ይኖራሉ። 

ሀዲስ አለማየሁ

የዝነኞች ገጽ   
ስፖርት እና መዝናኛ

                      አዲስ ዘመን  እሁድ ጥቅምት 11 ቀን 2016 ዓ.ም

ቤዛ እሸቱ

ፎ
ቶ

 - 
በሪ

ሁ
ን

 ታ
ደ

ለ

ጥቅምት 7 ቀን 1960 ዓ.ም በአዲስ አበባ አብነት በኪራይ 
ቤት ውስጥ መኖሪያቸውን ላደረጉት የሁለት ወንድ ልጆች 
እናትና አባት ቤተሰቦች ተጨማሪ ወንድ ልጅ በማግኘታቸው 
መንደሩን ሳይቀር እልል ያስባለ ነው። ያኔ ሁሉም ቢደሰትም 
ኢትዮጵያ ብዙም በማትታወቅበት የክላሲካል ፒያኖ በአንዴ 
ብዙ ርምጃዎችን ወደፊት የሚያራምዳት እጀ ወርቅ ፒያኒስት 
እንደሚሆን የተነበየ ግን አልነበረም። በሀገራችን ክላሲካል 
ሙዚቃ ዓለም በደረሰበት ልክ አድማጭ ስላላገኘ ከእኛ ይልቅ 
የምዕራባውያኑ ኮከብ የሆነው ክላሲካል ፒያኒስት ግርማ 
ይፍራሸዋ።

በተወለደበት አብነት ብዙ አልቆየም፤ ቤተሰቦቹ 
መኖሪያቸውን ወደ የካ ሚካኤል ስለቀየሩ አብዛኛው የልጅነት 
ትዝታው ከየካ ሚካኤል ሰፈርና በኋላ መኖሪያቸው ከሆነው 
ኮተቤ ጋር ይያያዛል። የልጅነት አስተዳደጉ በህብረትና 
በኪነት የታጀበ ነበር። ከሰፈራቸው ሰፋ ያለ ቤት ተመርጦ 
መጋረጃ ጋርደው ትያትር ያሳዩ ነበር። በዚህ እንቅስቃሴ ላይ 
እያሉ ኪነት ተጀመረ። በአካባቢያቸው የነበረውን የኪነት 
እንቅስቃሴ ይበልጥ ዳበረ። ያኔ ታዲያ በአካባቢያቸው 
በነበረው በከፍተኛ 16 ኪነት  በመታቀፍ በህብረ ዝማሬውም 
ሆነ ክራር በመጫወት ያገለግል ጀመር። በዚህ ሒደት ላይ 
እያለ እውቁ የግጥምና ዜማ ደራሲ ሙሉ ገበየሁ በኪነታቸው 
ይገኛል። የኪነቱን እንቅስቃሴ የታዘበው ባለሙያው ታዳጊ 
ግርማን አንተ ያሬድ ገብተህ ሙዚቃን ብትማር ጥሩ ነው 
የሚል ጥቆማ ሰጠው።

ከልጅነቱ ጀምሮ መማር የፈለገው ሙዚቃንና ሙዚቃን 
ብቻ ነበር። ለዚህም ከስድስተኛ ክፍል ጀምሮ ወደ ያሬድ 
ተመላልሷል። ቤተሰቦቹ ብዙም ባይጫኑቱም የተሻለ ሥራ 
ያስገኛል ብለው የሚያስቡትን ትምህርት ቢማር ምርጫቸው 
ነበር። ለዚህም አባቱ  ሃሳቡን ሊያስቀይረው ይችላል ብለው 
ላሰቡት አጎቱ፣ አቶ ሞገስ ደስታ እንዲያናግረው አድርገው 
ነበር። ሆኖም አጎቱ በተቃራኒው ምክራቸው “በፍጹም 
እንዳታስቆመው ፍላጎቱ የት እንደሚደርስ አታውቅምና 
ተወው በመንገዱ ይሂድ” ሲሉ አባትየውን መከሩ።

ከበርካታ ዓመታት መመላለስ በኋላ ሙዚቃን ለመማር 
አስፈላጊውን የትምህርት ደረጃ በማሟላቱ ያሬድ የሙዚቃ 
ትምህርት ቤት ገባ። የሙዚቃ ትምህርት ቤቱ እንደተቀበለው 
ለተወሰነ ጊዜ ለሁሉም ተማሪዎች በጋራ የሚሰጠውን 
ኦረንቴሽን ጀመረ። ያኔ ታዲያ የመተዋወቂያ ትምህርቱ 
የሚሰጠው በፒያኖ ነበርና በፒያኖ ፍቅር ለመውደቅ አፍታም 
አልወሰደበትም። የስድስት ሳምንት ኮርሱ ሳይጠናቀቅ “እኔ 
እዚህ ትምህርት ቤት አልፌ ከገባሁ የምማረው ፒያኖ ነው፤ 
ያለዛ አልማርም፣ ብሎ ወሰነ። 

በያሬድ ፒያኖ ፈላጊው ብዙ ነው። ትምህርት ቤቱ 
በዓመት ቢበዛ አራት ወይ አምስት ተማሪዎችን ቢቀበል ነው። 
ለዚህም ይመስላል ፒያኖን ለመማር በርካታ መስፈርቶች 
የተቀመጡለት። ካሉት በርካታ መስፈርቶች መሃል በኦሬንቴሽን 
ኮርስ የተሻለ ውጤት ማስመዝገብ፣ ቁመና እና ጣት ዋናዎቹ 
ናቸው። ግርማ በኦረንቴሽን ኮርሱ አጥጋቢ ነጥብ ስላመጣና 
አስፈላጊው ተክለ ቁመና ስላለው  እንደልቡ መሻት ፒያኖን 
ለመማር ታደለ። ክራርንም የፒያኖውን ያህል ባይገፋበትም 
በባህል መሣሪያ ዘርፍ ተምሯታል። 

ግርማ ያሬድን በተቀላቀለበት ዓመት ፒያኖን በዋናነት 
ለመማር የተመረጡት አራት ልጆች ፒያኖን በሜጀርነት 
መማር ጀመሩ። የሚለማመዱበት ፒያኖ የሚመደብላቸው 
ከተማሪዎች ጋር በጋራ በመሆኑ ግርማ በቂ የመለማመጃ 
ጊዜ ለማግኘት በማሰብ ማልዶ በትምህርት ቤቱ ቅጥር ጊቢ 
በመገኘት የመጀመሪያው የትምህርት ክፍለ ጊዜ እስኪጀመር 
በቂ ልምምድ ያደርጋል።

የትምህርት ክፍለጊዜ ሳይጀመር ማልዶ ትምህርት ቤቱ 
ቅጥር ጊቢ መገኘቱ፤ ከፒያኖው ጋር የተሻለ ጊዜ እንዲያጠፋ 
አግዞታል። የትምህርት ክፍለ ጊዜው ሲያልቅና ተማሪዎች 
ወደየማደሪያቸው ሲሄዱ፤ እሱ እዛው ፒያኖውን እያናገረ 
ይቆያል። አንድ ቀን ግን በተለየ ሁኔታ ፒያኖውን እየተለማመደ 
አድሯል። የያኔውን ታታሪነቱን የሚያውቁት ግርማ የሚገባው 
ቦታ ላይ የደረሰው በሥራው መሆኑን ይመሰክራሉ። 
የሚያጠግብ እንጀራ ከምጣዱ ያስታውቃልና ለመመረቅ 
ስድስት ወር እየቀረው በስኮላር ትምህርቱን ለመቀጠል ወደ 
ቡልጋሪያ እንደሚያቀና ተነገረው። ሆኖም ለመጓዝ ሂደቱ 
ከታሰበው  በላይ ጊዜ ስለወሰደ ተመርቆ ቀጣዩን አንድ ዓመት 
ያሬድ አስተምሮ ወደ ቡልጋሪያ አቀና። 

በኢትዮጵያ ቆይታው ከተማሪዎች መሃል ልቆ 
የሚታየው፤ ከተማሪነት አልፎ የፒያኖ መምህር የሆነው 
ግርማ ቡልጋሪያ ካሉት ተማሪዎች አንጻር ብዙ እንደሚቀረው 

ለመረዳት ጊዜ አልፈጀበትም። ሌሎች ተማሪዎችን ሲያይ 
“ጨርሰውት የለ፣ ምን ሊያደርጉ ዩኒቨርሲቲ ይመጣሉ” 
ብሎ ግራ ተጋብቶም ነበር። በሕይወቱ የራሱ ፒያኖ ኖሮት 
ሳያውቅ በፒያኖ ማስትሬቱን ሊማር ቡልጋሪያ ቢደርስም፤ እዛ 
ከሚገኙት ተማሪዎች ጋር ሰፊ ልዩነት እንዳለው ለመረዳት ጊዜ 
አልፈጀበትም። ሆኖም እነሱ የመጡት ከሌላ ሀገርና ሁኔታ 
ስለሆነ እራሱን ብቻ ማየት እንደሚገባው ለራሱ ነግሮ ጉዞውን 
ጀመረ።

በቡልጋሪያ ቆይታው የመጀመሪያው ዓመት የሀገሩን ቋንቋ 
የመማሪያ ጊዜው ነበር። ሆኖም የሙዚቃ ትምህርት ለመጀመር 
በቀጣይ ዓመት በአካዳሚው የሚሰጠውን የመግቢያ ፈተና 
ለማለፍ መዘጋጀት አለበት። በግሉ እንዳይዘጋጅ ፒያኖ 
የለውም። ለዚህም  ስኮላር ባገኘበት የትምህርት ተቋም 
ልምምድ እንዲፈቀድለት በማሰብ በተቋሙ ትምህርቱን 
ከተከታተለ ኢትዮጵያዊ ጋር ወደ አካዳሚው ያመራል። በዚህ 
አጋጣሚ ነው “ሕይወቴን የቀየረልኝ” ከሚለው መምህር ጋር 
የተገናኘው። 

ከግርማ ጋር አብሮ የሄደው የሀገሩ ልጅ ከአካዳሚው 
በቫዮሊን የተመረቀ በመሆኑ በፒያኖ አንጋፋ ከሆኑት ፕሮፌሰር 
ጋር ሲገናኙ ፕሮፌሰሩ “ምን እግር ጣለህ?” ሲሉ ይጠይቃሉ።  
ቫዮሊኒስቱም “ይሄ ልጅ ከኢትዮጵያ ፒያኖ ለመማር ከመጣ 
ሁለት ወሩ ነው። ለመግቢያ ፈተናው ለመዘጋጀት ልምምድ 
የሚያደርግበት ሁኔታና፣ ከተቻለ አስተማሪ ቢያገኝ ብለን ነው 
ይሉታል።” ያኔ ታዲያ ፕሮፌሰሩ “ቃል አልገባም፤ ግን ሦስት 
ሳምንት ልስጠውና በዚህ ጊዜ ውስጥ ተዘጋጅቶ ልየው” አሉ። 

በቀጣዩ ሦስት ሳምንታት ግርማ ቋንቋ በሚማሩበት 
ተቋም ላይብረሪ ውስጥ የሚገኘው ፒያኖ ጋር ጥብቅ 
ወዳጅነት መሠረተ። የትምህርት ክፍሉን ለመቀላቀል 
ከነበረው ጉጉት የተነሳም ምንም እንኳን በላይብረሪ ውስጥ 
የሚያጠኑ ተማሪዎች ቢኖሩም ከሕይወት ጥሪው ጋር 
ከመገናኘት አይበልጡምና ያለሃሳብ ፒያኖውን ይለማመዳል። 
የቀጠሮአቸው ጊዜ እንደደረሰ ከፕሮፌሰሩ ጋር ተገናኙ። 
ፕሮፌሰሩን ለማሳመን ያቅሙን ውብ አድርጎ ተጫወተ። 
ሲጫወት በጥሞና የተከታተሉት ፕሮፌሰር “ስታንዳርድህ ዝቅ 
ያለ ነው። እዚህ ትምህርት ቤት ካሉ ሌሎች ተማሪዎች ጋር 
አትገናኝም። ግን ተሰጥኦ አለህ፤ ስለዚህ ልረዳህ እፈልጋለሁ” 
አሉት። በሳምንት ሁለት ቀን በመደበኛነት ከሚያስተምሯቸው 
ተማሪዎች ጋር ተቀላቅሎ ሲማር ቆይቶ ዓመቱ መጨረሻ ላይ 
የመግቢያ ፈተናውን ተፈተነ።

አብሮአቸው የሚማራቸው የቡልጋሪያ ዜጎች ሁሉ 
ተመቻችቶላቸው በመኖሪያቸው የሚማሩ ናቸው። ከሀገሪቷ 
ዜጎች ውጭ ከእሱ ጋር ይማሩ የነበሩ ጃፓናዊና ግሪካዊ የውጭ 
ዜጎች ነበሩ። ታዲያ እነሱ ቤት ተከራይተውና ፒያኖ ገዝተው 
እንደልብ እየተለማመዱ ሲማሩ ግርማ ግን ዶርም እያደረና 
ልምምዱም በትምህርት ቤት ብቻ ተገድቦ ነበር። እነሱን ሲያይ 
ነሸጥ አርጎት በቡልጋሪያ ወደሚገኘው የኢትዮጵያ ኤምባሲ 
በማምራት የፒያኖ ይገዛልኝ ጥያቄ አቅርቦ ነበር። ምንም 
እንኳን መልሱ ባይሰምርም።

የራሱ ፒያኖ ኖሮት እንደልቡ መሻት ከፒያኖው ጋር 
አብዛኛውን ጊዜ እያጠፋ ለመማር ያሰበው እቅድ ባይሰምርም 
በሰላም ትምህርቱን እየተከታተለ ነበር። በዚህ ሁኔታ ላይ 
እያለ በመላው ዓለም የኮሚኒዝም ሥርዓት ወደቀ። ያኔ የነሱ 
ትምህርትም ስኮላርሽፕነቱ ቀርቶ ክፍያ ተጠበቀባቸው። 
የቡልጋሪያ መንግሥት “ሶሻሊዝም ነው ያመጣችሁ፤ 
አንከፍልም” አለ። ያኔ ግርማም ወደ ጣልያን ተሰደደ። ሮም 
እንደደረሰ እድሉ ሲሰምር የኢትዮጵያና የኤርትራ ስደተኞችን 
ከምትቀበል የኔዘርላንድ መነኩሴ ጋር ተገናኘ። 

መነኩሴዋ ሁሉንም ምን እንደሚፈልጉ ትጠይቃለች፤ 
ግርማንም ፍላጎቱ ወደ ተሻለ ሀገር መሰደድ መሆኑን ጠየቀች። 
“አይ አቅም ስላነሰኝ እንጂ ፍላጎቴ ወደ ቡልጋሪያ ተመልሼ 
ትምህርቴን መቀጠል ነው” አለ። እስከዛው በሚል ክርስቲያን 
ብራዘር የሚባሉ የአይሪሽ ካቶሊኮች ጋር አገናኘችው። 
ይሄኛው ማረፊያው የተሻለ፤ ምግቡ የተመቸ የሚባልና 
ፍላጎቱን የሚያሟላ ነው። በዚያ ላይ የግርማ ወዳጅ የሆነው 
ፒያኖ አለ። 

ድጋሚ “ምንድነው ፍላጎትህ? ብለው ጠየቁት። አሁንም 
ፍላጎቱ አልተቀየረም። የሱ ብቸኛ ፍላጎት ወደ ቡልጋሪያ 
ተመልሶ ትምህርቱን መጨረስ ነበር። የተሻሉ የሚባሉ ሀገራት 
መሄድ ሲችል ቡልጋሪያን ያጠበቀበት ምክንያት ፕሮፌሰሩ 
ነው። ግርማ እውነትም ፕሮፌሰሩ እንዳለው በወቅቱ ተሰጥኦ 
ቢኖረውም ብቃቱ ገና ነበር። በዚያ ሁኔታ እያለ ሌላ ሀገር 
ቢሄድና ከአዲስ መምህር ጋር ቢገናኝ ደረጃህ ገና ነው በማለት 
እንደሚተወው ገብቶታል። የቡልጋሪያው ፕሮፌሰር ግን 
ተሰጥኦው ስለታየው መታገስና ማብቃትን መርጧል። እናም 
ግርማም ይሄንን እድል ማጣት አልፈለገም።

ስፖንሰር በመሆን ብራቸውን ከማውጣታቸው በፊት 

እውነትም ተሰጥኦ መኖሩን ማረጋገጥ ፈለጉ። ለዚህም የፒያኖ 
ፕሮፌሰር አምጥተው ግርማ ሲጫወት እንዲሰማው አደረጉ። 
ፕሮፌሰሩም “ይሄ ልጅ ታለንት አለውና እባካችሁ እርዱት” 
ሲል ተማጸናቸው። ያኔ ብቃቱን ስላረጋገጡ ከስድስት ወር 
የጣልያን የስደት ኑሮ በኋላ በእነሱ ስፖንሰርነት ወደ ቡልጋሪያ 
ተመለሰ። ያኔ በሚላክለት ብር ቤት ተከራይቶ ካለው ላይ 
ሌሎች ኢትዮጵያውያንንም እየረዳ፤ ያረጀም ቢሆን ፒያኖ 
ገዝቶ በተመቻቸ ሁኔታ ትምህርቱን ቀጠለ። 

ቀሪውን ሦስት ዓመታት በጥሩ ውጤት እንዳጠናቀቀ  
ስፖንሰሮቹን ለማመስገን ወደ ጣልያን አቀና። እነሱም 
ታዲያ ሮም ውስጥ ኮንሰርት አዘጋጅተውና ታዳሚ ጋብዘው 
ጠበቁት። ይህ ብቻ ሳይበቃ አዲስ ፒያኖ ገዝተው ወደ 
ኢትዮጵያ ላኩለት። ከቡልጋሪያ አስፈላጊዎቹን እቃዎች ይዞ 
ወደ ኢትዮጵያ ሲመለስ ፒያኖው ቀድሞ ኢትዮጵያ ደርሶ ነበር። 
ወደ ኢትዮጵያ እንደተመለሰ በያሬድ ሙዚቃ ትምህርት ቤት 
ማስተማር ቢጀምርም፤ የመማር የማወቅ ፍላጎቱ ትኩስ ነበርና 
አጫጭር ኮርሶችን በእንግሊዝ፣ በጀርመን የስፔሻላይዜሽን 
ፕሮግራሞችን ሲያገኝ ወጣ ገባ ማለቱ ከተቋሙ መርሀ ግብር 
ጋር አልገጥም ስላለው ሥራውን ለቀቀ።

አልበም ለመቅዳት በሀገራችን ለክላሲካል ሙዚቃ የተመቸ 
ሁኔታ ስለሌለ ጀርመን፣ ቡልጋሪያና አሜሪካ በተለያዩ ጊዜያት 
የወጡት ሰባት የክላሲካል አልበሞቹ የተቀረፁባቸው ሀገራት 
ናቸው። በ 14 የአፍሪካ ሀገራት ለብቻው ክላሲካል ፒያኖ 
ያቀረበበት ቱር በጥሩ ሁኔታ መጠናቀቁን ተከትሎ ከአልያንስ 
ኢትዮ ፍራንሲስ ለምን ከአንድ ኢትዮጵያዊ ድምጻዊ ጋር በጋራ 
አትሰሩም የሚል ሃሳብ ተነሳ። የኢትዮጵያን ሙዚቃ ለፒያኖና 
ለድምጽ በሚሆን መልኩ በማቀናበር ከድምጻዊ ጸደንያ 
ገብረማርቆስ ጋር ሠሩ።

የጀርመንና ፈረንሳይ ኤሊዜ ትሪቲ (የባህል ስምምነት) 
40 ዓመታቸውን በሚያከብሩበት ወቅት ለበዓል አከባበሩ 
የሚሆን ፕሮጀክት ካለህ የሚል ሃሳብ መጣ። ያኔ ግርማን 
ጨምሮ የአራት ሰዎች ጥምረት መለያ ቀለሜ የተሰኘውን 
አልበም ፈጠረ። ግርማ በፒያኖ ጨዋታ እንዲሁም 
በማቀናበርና በማስተባበር ዋና ድርሻ የወሰደበት፣ ድምጻዊ 
ሚካኤል በላይነህ በድምጽ የተሳተፈበት፣ ፈረንሳዊ ቫዮሊን 
ተጫዋችና ጀርመናዊ ቼሎ ተጫዋች የተሳተፉበትና ተወዳጁ 
መለያ ቀለሜ አልበም ተሠራ።

ግርማ “በአካል ባላውቃቸውም ፕሮፌሰር አሸናፊ ከበደ 
በየሄድኩበት ሀገር በምሠራው ኮንሰርት ሁሉ አስባቸዋለሁ” 
ይላል። ሥራቸው በብዙ ኢትዮጵያውያን ትዝታ ውስጥ 
እንደሰፈረ በማንሳት ፈጣሪ ቢፈቅድና ቢሳካላት ኢትዮጵያ 
ውስጥ በስማቸው የሙዚቃ ማእከል ቢከፈት የሚል ሃሳብ 
እንዳለውና ይሄ ሃሳቡ እንዲሳካ እየጣረ መሆኑንም ያነሳል።

ከሠራቸው ሥራዎች ጠንካራው መንፈሴ (ማይ ስትሮንግ 
ዊል) የምወደው ሥራዬ ነው ይላል። እዛ ውስጥ የተካተቱ 
ሥራዎች የሱ ታሪክ ላይ የተመሠረቱ መሆናቸውን ይጠቅሳል።

ከወይዘሮ ቤተልሄም ወጋየሁ ጋር በትዳር ከተጣመረ 
20 ዓመት አስቆጥሯል። ትዳር ከመመሥረቱ በፊት በርካታ 
ጊዜውን ፒያኖው ላይ ያጠፋ ስለነበር የሙዚቃ ሕይወቴ 
እንዴት ሊሆን ነው ብሎ ተጨንቆ ነበር። ግን ትዳሩን 
ተከትሎ በርካታ በረከቶች ማግኘቱን ይናገራል። ትምህርቱም 
የለኝም የሚለው  የኮምፖዝሽን ሥራም ከትዳር በኋላ የመጣ 
መሆኑን በማንሳት፣ ከትዳር በኋላ በብዙ የተባረከ መሆኑን 
ይመሰክራል። በአብ ግርማ፣ ብሩክ ግርማ እንዲሁም ቤዛ 
ግርማ የተባሉ ልጆች ከትዳሩ የተገኙ የአብራኩ ክፋይ ናቸው። 

ግርማ ሀገራችንን በዓለም መድረክ በሥራው 
ከማስተዋወቅ ባሻገርም በሥራው የሚገኘውን ገቢ ለሀገሩ 
የተበረከተ ኮንሰርት ከዓመት በፊት አዘጋጅቶ ነበር። 
“ኢትዮጵያ የኛ እናት” የተሰኘውና በርካታ የኢትዮጵያ 
አርቲስቶች የተሳተፉበት ትልቅ ኮንሰርት በብሔራዊ ትያትር 
አዘጋጅቶ ነበር። የኮንሰርቱ መግቢያ ሙሉ በሙሉ ለተቸገሩ 
ወገኖቹ እንዲውል አድርጓል። ሥራው “የኢትዮጵያዊነት 
ማንነትን በኣለም ላይ ለማሳየት ያደረኩት ጥረት ነው” ይላል። 

በቀጣይነት በመደበኛነት ልጆችን ማስተማርና ከተቻለም 
ሙዚቃን የሚያስተምርበት  ትምህርት ቤት ማቋቋም 
ይፈልጋል። ዓለም ላይ ከቬንዙዌላ ተጀምሮ 65 ሀገራት 
የተተገበረ ፕሮግራም አለ። ኑሮዋቸውን ጎዳና ያደረጉና 
ለሱስ የተጋለጡ ህጻናትንና ታዳጊዎችን  ሰብስበው የሙዚቃ 
ፕሮጀክት ውስጥ በማስገባት የልጆቹ ሕይወት ላይ ለውጥ 
መታየቱና ከፊሎቹ ፕሮፌሽናል ሙዚቀኛ ሲሆኑ ሌሎቹም 
ሕይወታቸውን መቀየር መቻሉን ይናገራል። ያንን ተሞክሮ 
ወደ ኢትዮጵያ አምጥቶ መተግበር ይፈልጋል። አዲስ አበባ 
እንደአፍሪካ መዲናነቷ የዓለም የሙዚቃ መድረክ የማድረግ 
ፍላጎት አለው። ለዚህም ፌስቲቫል በማዘጋጀት ዓለም አቀፍ 
ሙዚቀኞችን ኢትዮጵያ ውስጥ በማምጣት ለኢትዮጵያ 
የቱሪዝም እድል የሚፈጥርና በሀገራችን ለሚገኝ ተሰጥኦ እድል 
የሚከፍት መድረክ መፍጠር ይፈልጋል።

ከጣልያን ጋር ጥብቅ ቁርኝት ያለው ግርማ በጣልያን 
ፕሬዚዳንት የሚሰጠውን “ስታር ኦፍ ኢታሊያ” የተሰኘ 
ሜዳልያ አዲስ አበባ በሚገኘው የጣልያን ኤምባሲ በተዘጋጀ 
ትልቅ ዝግጅት ተሸልሟል። ሽልማቱ የፈጠረበትን ስሜት 
ሲያስረዳም “ጣልያኖች ስደተኛ ሆኜ በሀገራቸው ከመቀበል 
አልፎ፤ በኢትዮጵያም ኮንሰርት ስጀምር አንስቶ የጣልያን ባህል 
ማእከል በብዙ መልኩ ተባብረውኛል፤ ለምስጋና ሽልማት 
መስጠት የሚኖርብኝ እኔ ብሆንም አክብረው ስለሸለሙኝ 
ተደስቻለሁ” ይላል። 

ቡልጋሪያዎችም የባህል አምባሳደራችን ሆነህ ስለሙዚቃ 
ትምህርታችን ሕያው ምስክር ሆነህ ስማችንን አስጠራህ 
ብለው ለሱ ያላቸው ክብር የተለየ ነው። ለዚህም የቡልጋሪያ 
ባህል ሚኒስቴርና በቡልጋሪያ የተማረበት አካዳሚ በጋራ 
በመሆን ሜዳሊያ ተሸልሟል። ቢዘገይም በሀገራችንም 
የባህልና ስፖርት ሚኒስቴር አንጋፋ የኪነጥበብ ተሸላሚዎች 
በሚል እውቅና ከተሰጣቸው መሃል አንዱ ነው። 

እኛ በሚገባው ልክ ያልተረዳነው ግርማ በሌላ ሀገር 
በሥራህ ይገባሀል ተብሎ በሽልማት የተበረከተለትን የ 180ሺህ 
ዶላር ፒያኖ ማስቀመጫ ቦታ አጥቶ ተቸግሯል። ያኔ በፒያኖው 
ተጠቅሜ ሌሎችን  አስተምሬ ተተኪዎችን አፈራለሁ ብሎ 
ቢያስብም ፒያኖውን ማስቀመጫ ቦታ ማጣቱ ተስፋ 
አስቆርጦት ነበር። ያንን ጊዜ መለስ ብሎ ሲያስብ “እባካችሁ 
ቦታ ስጡኝ፤ ላስተምር ችሎታዬን ላካፍል” ሲል ቦታ በማጣቱ 
ተሰምቶት ኑሮውን ከሀገር ውጭ ለማድረግ አስቦ ነበር። 

ተስጥኦዬን የሚረዱ ሰዎች ያሉበት አካባቢ ሄጄ መኖር 
አለብኝ የሚል ውሳኔ ላይ ደርሶም ነበር። በዚህ ውሳኔው ጸንቶ 
እንዳለ ወሬው የብሔራዊ ቤተመፃህፍትና ቤተመዛግብት 
ኤጀንሲ ዳይሬክተር ጆሮ በመድረሱ ጠርተው አናግረው ለምን 
እዚህ አትሞክርም ይሉታል። በኤጀንሲው ፒያኖው ቦታ 
ከማግኘቱ በተጨማሪ ልጆችንም ለማስተማር ተፈራርመዋል። 
አሁን ሌሎችም አማራጮች እየመጡ ስለሆነ ሀገሬ ለካ 
ታየኛለች የሚል ስሜት ተሰምቶት፤ እሱም የሀገሩን ውለታ 
ልጆቿን በሙዚቃ በማብቃት ለመመለስ እየተዘጋጀ ነው።

የጥበብ ጥሪውን በጊዜ የተረዳው እጀ ወርቅ

ክላሲካል ፒያኒስት ግርማ ይፍራሸዋ

ዓለም አቀፍ
አዲስ ዘመን   እሁድ ጥቅምት 11 ቀን 2016 ዓ.ም

የወፍ ጉንፋን (በርድ ፍሉ) በሽታ ስርጭትን 
ለመከላከል ሲባል በደቡባዊ ሞዛምቢክ ከ45 ሺህ 
በላይ ዶሮዎች ታርደው ተቃጥለው እንዲቀበሩ 
ተደርጓል። ይህ የተደረገው ከደቡበ አፍሪካ 
የተነሳው የወፍ ጉንፋን የሚያደርሰውን ጉዳት 
ለመከላከል ነው ተብሏል። ዶሮዎቹም ወደ 
ሞዛምቢክ የገቡት ከአጎራባች ደቡብ አፍሪካ 
መሆኑ ተገልጿል።

ወረርሽኙ ሞራሙቤኔ በተባለ የሞዛምቢክ 
ግዛት መስፋፋቱ ተገልጿል። ወደ ሌሎች የሀገሪቱ 
አካባቢዎች ሊዛመት ይችላል የሚል ስጋት ስላለ 
ወረርሽኙን ለመቆጣጠር ጥረት እየተደረገ ይገኛል። 
የወፍ ጉንፋን ወይም በርድ ፍሉ በተለይም የዱር 
አእዋፍ የሚያጠቃ ሕመም ነው። በንክኪ፣ 

በተበከለ ምግብና ውሃም ዶሮዎች በማቆያ ሳሉ 
በቀላሉ ሊሰራጭ ይችላል ተብሏል።

ይህ ወረርሽኝ መነሳቱ የእንቁላልና ዶሮ እጥረት 
አስከትሏል። ዋጋውም በሞዛምቢክ ንሯል። ከ350 
የሞዛምቢክ ሜቲካል ወደ 600 ነው በአንድ ጊዜ 
ነው የዶሮ ዋጋ የጨመረው። እንቁላል ደግሞ 
ከ100 ሜቲካል 150 ገብቷል። 45ሺው ዶሮዎች 
እንዲወገዱ የተወሰነው በበሽታው ከተያዙ ዶሮዎች 
ጋር ንክኪ ስለነበራቸው እንደሆነ የሞዛምቢክ 
የእንስሳት ጥበቃ አስታውቋል።

ደቡብ አፍሪካ ገጥመዋት ከሚያውቁ 
ወረርሽኞች የከፋ የሆነውን ይህንን ወረርሽኝ 
ለመቆጣጠር እየሞከረች ነው። በአጠቃላይ ሰባት 
ሚሊዮን እንቁላል የሚጥሉ ዶሮዎች እንዲገደሉ 
ዶሮ አርቢዎችን አስገድዳለች። ይህም ከሀገሪቱ 

በሞዛምቢክ ወረርሽኝ ለመከላከል ከ45 ሺህ
በላይ ዶሮዎች ተቃጠሉ

በጋዜጣው ሪፖርተር

የዓለማችን ቁጥር አንድ ባለጸጋ የሆኑት አሜሪካዊው 
ኢሉን መስክ በአንድ ቀን 16 ቢሊዮን ዶላር መክሰራቸው 
ተገልጿል። ባለጸጋው ኪሳራው የደረሰባቸው የኤሌክትሪክ 
ተሽከርካሪን በማምረት የሚታወቀው ቴስላ ኩባንያ 
የአክሲዮን ዋጋ በመቀነሱ ምክንያት እንደሆነ ተገልጿል።

የቴስላ ኩባንያ አንድ አክሲዮን ዋጋ ወደ 220 ዶላር 
ዝቅ ብሏል የተባለ ሲሆን አጠቃላይ የአክሲዮን ዋጋው 
ደግሞ በ 9 ነጥብ 3 በመቶ ቀንሷል ተብሏል። የድርጅቱ 

ቢሊየነሩ  ኢሉን መስክ በአንድ ቀን
16 ቢሊዮን ዶላር ከሰረ

ዶሮዎች መካከል ከ20 እስከ30 በመቶ የሚደርስ 

መሆኑ ተመልክቷል።

የሞዛምቢክ ብሔራዊ እንስሳት ጥበቃ 

ባለሙያው አሜሪኮ ዳ ኮንሴችዮ እንዳሉት 

ዶሮና የዶሮ ተዋጽኦ ከደቡብ አፍሪካ እንዳይገባ 

አግደዋል። ወረርሽኙ በተነሳበት የሞዛምቢክ 

ግዛት ዶሮና እንቁላል ስርጭትም መቆሙን ቢቢሲ 

ዘግቧል።

አክሲዮን ዋጋ ዝቅ ያለው ባለፉት ዘጠኝ ወራት ውስጥ 
ያስመዘገበው ትርፍ ቀንሷል የሚል ሪፖርት መውጣቱን 
ተከትሎ እንደሆነ ሮይተርስ ዘግቧል።

ቢሊየነሩ ኢሉን መስክ አዋጪና ነዳጅ ቆጣቢ 
መኪናዎችም በምድር ላይ መፈጠር አለባቸው ብሎ 
ተነሳ፡፡ ቴስላን ፈጠረ፡፡ የኤሎን መስክ ሀብት ታዲያ 
በአብዛኛው በቴስላ የአክሲዮን ድርሻ ባልተጠበቀና የጤና 
በማይመስል ሁኔታ እያደገ ቢመጣም አሁን ደግሞ ኪሳራ 
እያመጣበት  ነው፡፡ ቢሊየነሩ ኪሳራው የደረሰባቸው 
የቴስላ ኩባንያቸው የአክሲዮን ዋጋ ዝቅ በማለቱ ነው 

ተብሏል፡፡ በአንድ ቀን 16 ቢሊዮን ዶላር የከሰረው ኢሉን 
መስክ አጠቃላይ የሀብት መጠኑ ወደ 192 ቢሊዮን ዶላር 
ዝቅ ቢልም አሁንም ቁጥር አንድ የዓለማችን ባለጸጋነት 
ደረጃን እንደያዘ ነው ተብሏል።

ፈረንሳዊው የፋሽን ኢንዱስትሪ ሰው በርናርድ 
አርኖልት በ191 ቢሊዮን ዶላር ሁለተኛው የዓለማችን 
ባለጸጋ ናቸው። ኢሉን መስክ በበርናርድ አርኖልት 
ደረጃቸውን ተነጥቀው የነበሩ ቢሆንም መልሰው 
ደረጃውን መቆጣጠር ችለዋል። የዓለም ባለጸግነት ደረጃን 

እስከ አስረኛ ድረስ ካሉት ሀብታም ሰዎች መካከል ስድስቱ 

በቴክኖሎጂ ዘርፍ የተሰማሩ ግለሰቦች መሆናቸውን አል 

ዐይን ዘገባ ያመለክታል።

በጋዜጣው ሪፖርተር

 ዩናይትድ ቢቪሬጅ አ.ማ በሀገር ውስጥ እና በውጭ ሀገር ኢንቨስተሮች ተመስርቶ በ2011 ወደ ሥራ 
የገባ ቢራ የሚያመርት ድርጅት ሲሆን በኢትዮጵያ ውስጥ ተከታታይ ዕድገት ካስመዘገቡ ጥቂት የቢራ 
አምራቾች ውስጥ አንዱ ነው፡፡
ዩናይትድ ቢቨሬጅስ አ.ማ በግንቦት ወር 2011 ዓ.ም የመጀመሪያው የሆነውን  “አንበሳ”  ቢራን ይዞ 
ወደ ኢትዮጵያ ገበያ ገብቷል፣ ከዚህም በመቀጠል በቅርቡ ዩናይትድ ቢቨሬጅስ አ.ማ የደንበኞቹን 
ፍላጎት ለማሟላትና አማራጮችን በማስፋት አዲስ እና ሁለተኛው የሆነውን “ ዋሊን” ቢራ 
ለኢትዮጵያውያን  የቢራ ተጠቃሚ አስተዋውቋል፡፡ እንዲሁም የውስጥ አደረጃጀቱን በማሻሻልና 
የተለየ ልምድ በመጨመር ተወዳዳሪነቱን ከፍ ወደአለ ደረጃ ለማድረስ እየሠራ ይገኛል፡፡ እያደገ 
የመጣውን ገበያውንና  የደንበኛውን ፍላጎት ለማሟላት ዩናይትድ ቢቨሬጅስ አ.ማ በተለያዩ የሀገሪቱ 
አካባቢዎች ምርቶቹን የሚያከፋፍል ወኪል አወዳድሮ በጋራ መሥራት ይፈልጋል፡፡ ስለሆነም ከታች 
የተዘረዘሩትን መስፈርቶች የምታሟሉ አመልካቾች ከታች በተጠቀሰው ቦታ እና ቀን ማመልከቻችሁን 
እንድታስገቡ ይጋብዛል፡፡

የሚያስፈልጉት መስፈርቶች እና ቅድመ ሁኔታዎች
1.	 የማመልከቻ ደብዳቤ፡- አመልካቾች የተሰማሩበትን የሥራ ዘርፍ እና ምርቶቻችንን ማከፋፈል 

የሚፈልጉበትን ክልል ከተማ/ወረዳ መገለጽ ይኖርበታል፡፡
2.	 የማከፋፈያ ጭነት መኪና፡- ሦስት የማከፋፈያ መኪና እንዲያቀርቡ እና መኪና ላይ ምርታችን 

ገበያ ውስጥ በሚከፋፈልበት ጊዜ ቢራውን ለመሸፈን የሚረዳ ደረጃውን የጠበቀ ኮንቴነር 
እንዲያዘጋጁ ይጠበቃል፡፡

3.	 መጋዘን፡- ደረጃውን የጠበቀ፣ በደንብ የተቀባ እና መጋዘን ያረፈበት ቦታ 3 ካሬ ሜትር ቦታ 
ያለው ወይም ሊከራይ የሚችል መሆን ይኖርበታል፡፡

4.	 ሕጋዊ ሰነድ፡- አመልካች ለሥራው አስፈላጊ የሆኑትን የካሽ ሬጅስተር ማሽን እና የታደሰ የንግድ 
ፍቃድ/የተጨማሪ እሴት ታክስ የምዝገባ ምስክር ወረቀት ፣ የግብር ከፋይ ምዝገባ ምስክር 
ወረቀት ፣ የንግድ ምዝገባ ምስክር ወረቀት እንዲሁም የንግድ ሥራ ፍቃድ ምስክር ወረቀት 
ማቅረብ ይኖርበታል፡፡

5.	 የሰው ኃይል፡- የሽያጭ ሠራተኛ ፣ ሹፌር፣ ረዳት፣ ገንዘብ ሰብሳቢ/ካሸር ማዘጋጀት ይኖርበታል።

Email Address Sales.info@ubethiopia.com
Phone Number+251116177286.
United Beverages share company reserves the right to accept 
or reject any of the applications based on agreed criteria. The 
company has the right to cancel the distribution application 
at any time.

6.	 የሥራ ማስኬጃ ካፒታል፡- አመልካቾች ለሥራ ማስኬጃ የሚሆን መነሻ ከ10 ሚሊዮን ያላነሰ 
ካፒታል  ሊኖረው ይገባል፡፡

7.	 የባንክ እስቴትመንት፡- የአመልካች የፋይናንስ አቅም ለመረዳት እንዲያስችል የስድስት ወር 
የባንክ እስቴትመንት ማቅረብ ይኖርበታል፡፡

8.	 የጭነት መኪና፡- አመልካች ምርት ከፋብሪካ ማንሳት የሚያስችል 400 ኩንታል የመጫን አቅም 
ያለው መኪና ቢኖረው ይመረጣል፡፡

9. የሥራ ልምድ፡- በፍጥነት ተንቀሳቃሽ የሆኑ የደንበኛ ምርቶችን የማከፋፈል ልምድ ያለው ቢሆን 
ይበረታታል፡፡

10.	ኢሜል አድራሻ፡- አመልካች ኢሜል አድራሻ ሊኖረው ይገባል፡፡
11.	 የማቅረቢያ ጊዜ፡- ከላይ የተገለጹትን መስፈርቶችን የምታሟሉ አመልካቾች ማመልከቻችሁን 

በታሸገ ፖስታ በቦሌ ክፍለ ከተማ ናሚቢያ ጎዳና  ወረዳ 03 የቤት ቁጥር 2041/ አዲስ አበባ 
በሚገኘው ዋና መ/ቤት ማስታወቂያው በወጣ በ30 ቀን ውስጥ ማቅረብ ይኖርባቸዋል፡፡

12.	 መስፈርት፡- ከላይ የተጠቀሱትን ቅድመ ሁኔታዎች የሚያሟሉ አመልካቾች ብቻ ለቀጣይ ሂደት 
የሚያልፉ ይሆናል፡፡

ዩናይትድ ቢቬሬጅ አክሲዮን ማህበር ማናቸውም ማመልከቻዎችን በተቀመጡት መስፈርቶች 
መሠረት ለመቀበል ወይም ላለመቀበል መብቱ የተጠበቀ ነው፡፡ እንዲሁም ድርጅቱ 
በማንኛውም ጊዜ ማመልከቻውን የማቋረጥ መብቱ የተጠበቀ ይሆናል፡፡
የሥራ ሰዓት ከሰኞ እስከ ዓርብ ከጠዋቱ 2፡30 እስከ ምሽቱ 11፡30 ሰዓት ድረስ
ቅዳሜ ከጠዋቱ 2፡30 እስከ ቀኑ 6፡30 ሰዓት ድረስ 

የወኪል አከፋፋይ ሥራ ማስታወቂያ

 ዩናይትድ ቢቪሬጅ አ.ማ



አዲስ ዘመን   እሁድ  ጥቅምት 11  ቀን 2016 ዓ.ም 

ዕለተ ሰንበት 

ለልጆች

ገጽ 35

ስፖርት

ሠላም ልጆች እንዴት ናችሁ? ሳምንቱ ለእናንተ እንዴት 
ነበር? ትምህርታችሁን በሚገባ በማጥናት፤ ያልገባችሁን 
በመጠየቅ እንዳሳለፋችሁት ምንም ጥርጥር የለኝም። ልጆች 
ሀገራችን ኢትዮጵያ በታሪክ፣ በቅርስ፣ በባህል፣ በተፈጥሮ፣ 
በእደ ጥበብ እና በመሳሰሉት ነገሮች የታደለች ሀገር መሆናን 
ታውቃላችሁ አይደል? ‹‹በሚገባ።›› አላችሁ ጎበዞች። 
ስንቶቻችሁስ ናችሁ ስለሀገራችሁ ለማወቅ ፈልጋችሁ 
ቤተሰባችሁን እና መምህራኖቻችሁን የጠየቃችሁ? 
ስለዚህም ልጆች መልሳችሁን ወይም ኢትዮጵያን ማወቅ 
ከፈለጋችሁ ፤ የኢትዮጵያን የቱሪስት መስህቦችን በአንድ 
ሥፍራ የምታገኙበትን ቦታ እንጠቁማችኋለን።

ልጆች የሉሲ (ድንቅነሽ)፣ የሰላም እና አርዲ ቅሪተ 
አካል፣ የሶፍ ዑመር ዋሻ፣ የሀረር በር፣ በጎንደር አቢያተ 
መንግሥታት የፋሲል ግንብ፣ የአክሱም ሐውልቶች እና 
በሌሎች የሀገራችን ክፍል የሚገኙ የታሪክ፣ የተፈጥሮ፣ 
የባህል ሀብቶችን እንዲሁም የእደ ጥበብ ውጤቶችን 
ለመጎብኘት ከፈለጋችሁ የቱሪዝም ሚኒስቴር በአዲስ አበባ 
አራት ኪሎ በሚገኘው የሳይንስ ሙዚየም በተዘጋጀው 
‹‹የቱሪዝም እና ሆስፒታሊቲ ዐውደ ርዕይ›› ሄዳችሁ 
ብትጎበኙ ስለ ሀገራችሁ ብዙ ታውቃላችሁ።

እንዲሁም በዐውደ ርዕዩ በተለያዩ የሀገራችን 
አካባቢዎች የሚገኙ የቱሪዝም ምርት አቅራቢዎች 
ምርቶቻቸውን እያስጎበኙ ሲሆን፤ በኢትዮጵያ ታይተው 
የማይጠገቡ የባህል፣ የታሪክ ፣ የተፈጥሮ እና ሌሎች 
ሰው ሰራሽ መስህብ ሀብቶች ሀገር ባለቤት መሆኗን 
በሁለም የእድሜ ክልል ያሉ ሁሉ እንዲያውቁት ተደርጎ 
ተዘጋጅቷል።

በዐውደ ርዕዩ ስለ ክልሎች ዝርዝር መረጃዎችን፣ ስለ 

ፓርኮች እና የኢትዮጵያውያን የእጅ ሥራ ውጤቶች በአይነት 
የተገኙበት ሲሆን ፤ ከዐውደ ርዕዩ የሀገርን ነባር እወቀት 
እንዲረዱት ያስችላል። በርካታ ቁጥር ያላቸው የውጭ 
ሀገር ጎብኚዎችን ጨምሮ የተለያዩ ግለሰቦች እና ተቋማትም 
እየጎበኙትም ይገኛሉ።

እኛም ለእናንተ ለልጆች ወደ ተዘጋጀው ስፍራ አምርተን 
የተመለከትናቸውን ነገሮች እናጋራችሁ። ቦታው ‹‹የልጆች 
ስፍራ›› የሚል መጠሪያ ስያሜ ተሰጥቶታል። ስፍራው 
በቱሪስት መስህቦች፣ በተለያዩ እንስሳት እና ቀለማት 
ያሸበረቀ ነው። በኢትዮጵያ የቱሪዝም መስህቦች በተቀረጹ 
ካርታ፣ ዳርት እና መሰል ጨዋታዎችን በማዘጋጀት፤ ልጆች 
እየተጫወቱ ስለ ሀገራቸው እንዲያውቁ ስፍራው በጥሩ 
ሁኔታ መዘጋጀቱን ተመለክተናል። በስፍራው ህጻናት የእድሜ 

ክልላቸውን ያማከል ገለጻ ይደረግላቸዋል። በተለይም ንግግር 
(ተግባቦት) የሚችሉ ከሆነ ኢትዮጵያ ውስጥ ስላሉ ነገሮች 
እነርሱ ሊገነዘቡት በሚችሉ መልኩ በማስረዳት ከአውደ 
ርዕዩ አንዳች ነገር እንዲቀስሙ ለማድረግ  ዓላማ ያደረገ 
ነው።

‹የልጆች ሥፍራ› ተቆጣጣሪ አቶ ኃይለኢየሱስ ደበሽ 
እንደገለጹት፤ ልጆች እንዲጫወቱ ከተዘጋጁት መካከል 
ገበጣ አንዱ ሲሆን፤ ልጆች ገበጣ እንዲጫወቱ፣ ለማያውቁት 
ደግሞ እንዲለማመዱ እና እንዲያውቁት ይደረጋል። ሌላው 
ጨዋታ ደግሞ ጂንጋ ይባላል። ጨዋታውም በኢትዮጵያ 
የቱሪስት መስህቦች በተቀረጹ እና አነስተኛ መጠን 
ያላቸውን ጣውላዎችን ወደላይ ደርድረው እንዲጫወቱ 
በማድረግ ልጆች ታሪካቸውን እንዲያውቁ ይደረጋል። 

ጨዋታዎቹ ለልጆች ብቻ ሳይሆን ለአዋቂዎች ጭምር 
እንዲሆን በመዘጋጀታቸው ወላጆች ከልጆቻቸው ጋር 
በጋራ እንዲጫወቱ እና ስለሀገራቸው በስፋት እንዲያውቁ 
ያስችላል። 

ወላጆች ከልጆቻቸው ጋር ከመጫወት በሻገር ስለ 
ገበጣ፣ ስለ ቱሪስት መስህቦች ሲነጋገሩ ማየታቸውን 
ያደነቁት ኃይለኢየሱስ፤ በዚህም ወላጆች ከልጆቻቸው ጋር 
የሚያደርጉትን ንግግር እንደ ጥሩ ልምድ መገንዘባቸውን 
ያስረዳሉ። ከዚህ በተጨማሪም የተለያዩ ትምህርት 
ቤቶች በመምህራኖቻቸው አስተባባሪነት አውደ ርዕዩን 
እንዲጎብኙ በማድረግ ስለ ኢትዮጵያ እንዲያውቁ 
ሁኔታዎች መመቻቸቱንም አድንቀዋል። 

አቶ ኃይለኢየሱስ እንደሚሉት፤ ልጆች ከአዋቂዎች 
የሚማሩበት መንገድ የተለየ ነው። እነርሱን በተለየ መንገድ 
መረዳት እና እገዛ ማድረግ ይገባል። በርካታ የከተማ ልጆች 
የሚጫወቱት በስክሪን (በቴሌቪዥን፣ ሞባይል፣ ታብሌት፣ 
ኮምፒውተር…) ወይም ዲጂታል ጨዋታዎችን ነው። ይህ 
ጨዋታ የጎንዮሽ ጉዳት ያለው መሆኑን በመረዳት በእጅ 
በሚነካኩ፣ ትምህርቶችን በሚሰጡ እና የጎንዮሽ ጉዳታቸው 
አናሳ ናቸው የሚባሉ ጨዋታዎች ማጫወት ይገባል።

ህፃናት ተማሪዎች ስለአገራቸው ታሪክ፣ ተፈጥሮ፣ ባህል 
በአጠቃላይ ስለቱሪዝም መስህብ ስፍራዎች ጥልቅ እውቀት 
እንዲኖራቸው ለማስቻል በሳይንስ ሙዚየም በተዘጋጀው 
የቱሪዝምና ሆስፒታሊቲ አውደ ርዕይ ተገኝተው እንዲጎበኙ 
የተደረገ ሲሆን፤ ‹‹እርስዎም የነገ ሀገር ተረካቢ ህፃናትን 
ይዘው ይምጡና ያስጎብኟቸው፤ ስለሀገራቸው ትምህርት 
ቀስመው ይመለሳሉ›› ሲል የቱሪዝም ሚኒስቴር  መልዕክቱን 
አስተላልፏል። ዐውደ ርዕዩ ከመስከረም 29 ቀን 2016 ዓ.ም 
ጀምሮ የተከፈተ ሲሆን እስከ ጥቅምት 28 ቀን 2016 ዓ.ም 
ለጎብኚዎች ክፍት ይሆናል። 

ትንሿ ኢትዮጵያ - በሳይንስ ሙዚየም
እየሩስ ተስፋዬ

ዐውደ ርዕዩ ልጆች የሀገርን ነባር እውቀት እንዲረዱ ያስችላል

ከወደ አፍሪካና ደቡብ አሜሪካ የተገኙ በርካታ 
ከዋክብት የኋላ ታሪክ ዛሬ ላይ ጊዜ አልፎ ሲወሳ በጥሩ 
ደራሲ እንደተፃፈ ልብ አንጠልጣይ ልብ ወለድ ሊመስል 
ይችላል። እንዲህ አይነት ታሪክ ያሳለፉ ከዋክብት ዛሬ 
ላይ የዝናና የሀብት ማማ ላይ ሆነው ያለፈ ታሪካቸውን 
ሲያጋሩ ግን እንደነሱ አይነት የሕይወት ውጣ ውረድ 
ውስጥ ለሚገኙ የድሃ ሀገራት ታዳጊ እግር ኳስ ተጫዋቾች 
በገንዘብ የማይገኝ ብርታትና ተስፋ ነው።

ዛሬ ታሪኩን ከብዙ በጥቂቱ መዘን ልንመለከተው 
የወደድነው ወጣት የዓለማችን ኮከብ ለታላቅ ስኬት ሲበቃ 
ያላየው ውጣ ውረድ ያላሳለፈው ችግር የለም። ከስደተኞች 
ካምፕ እስከ አስከፊ የእርስበርስ ጦርነትና ስር የሰደደ 
ድህነት በአጭር ሕይወት ጉዞው ተፈራርቀውበታል። 
በገጠሙት ተስፋ አስቆራጭ የሕይወት ፈተናዎች ግን 
ተስፋ አልቆረጠም፣ የገጠሙት እንቅፋቶች ፈገግታውን 
ከፊቱ ላይ አላጠፉትም፣ ሁሉንም ተሻግሮ ለቤተሰቡ 
የገባውን ቃል በአጭር እድሜው ፈፅሞ ከሰቆቃ ሕይወት 
ታድጓል። 

ታላቁ የዓለማችን ክለብ ሪያል ማድሪድ በቅርቡ 
አዲስ ውል ሲያስፈርመው ኮንትራት ማፍረሻውን ታይቶ 
ተሰምቶ በማይታወቅ ሪከርድ አንድ ቢሊዮን ፓውንድ ዋጋ 
የለጠፈበት የኤድዋርዶ ካማቪንጋ ያለፈ የሕይወት ውጣ 
ውረዱ አስገራሚም አስተማሪም ነው። ይህ የብዙዎች 
ቀልብ ያረፈበት ወጣት በከዋክብቶቹ ካምፕ ቤርናቦ 
የተገኘው ከስደተኞች ካምፕ ተነስቶ ነው።

ካማቪንጋ የተወለደው በአንጎላ ሚኮንሄ በተባለ 
አነስተኛ ማህበረሰብ የስደተኞች ካምፕ ውስጥ ነው። 
ቤተሰቦቹ ወደ ስደተኛ ካምፕ የመጡት በዴሞክራቲክ 
ሪፐብሊክ ኮንጎ የተፈጠረውን የእርስበርስ ጦርነት 
ሸሽተው ነበር። የመጪው ዘመን ተስፋ የተጣለበት ኮከብ 

በዚህ የስደተኞች ካምፕ ነው የተወለደው። ይህ ጨቅላ 
ወደዚህች ዓለም ሲቀላቀል ብቻውን አልነበረም። የኋላ ኋላ 
ለቤተሰቡም ማለፊያ የሆነ የራሱን ገድ ይዞ ነበር የተወለደው። 
ይህም ለዓመታት በስደተኛ ካምፕ መኖሪያቸውን ያደረጉ 
ቤተሰቦቹ 2003 ላይ በፈረንሳይ ሬኔስ ሃምሳ ኪሎ ሜትር 
ርቀት ላይ በሚገኝ ስፍራ መኖሪያቸውን የሚያደርጉበት 
የተሻለ ሕይወት እንዲያገኙ አድርጓል። የዛሬው የዓለማችን 
ኮከብ የካማቪንጋም የልጅነት ሕይወትም ከዚህች መንደር 
ይጀምራል። 

ዛሬ የእግር ኳሱ ዓለም ውድ ተጫዋች የሚያደርገው 
ሪከርድ የሰበረ ውል ማፍረሻ ዋጋ የተለጠፈበት ኮከብ በትንሿ 
መንደር ሲያድግ ከስድስት እህትና ወንድሞቹ መካከል 
ለቤተሰቡ ሶስተኛ ልጅ ሆኖ ነው። ይህም ለስደተኛው 
ቤተሰብ ቀላል ፈተና አልነበረም። በልጅነቱ ረባሽ የሚባል 
አይነት ታዳጊ የነበረው ካማቪንጋ ብዙ ጊዜውን ቤት ውስጥ 
ነበር የሚያሳልፈው። በዚህም ፊት ለፊቱ ያገኘውን የቤት እቃ 
በማተራመስና በመስበር ሲያስቸግር በተለይም እናቱ የጁዶ 
ስፖርት ቢያዘወትር ብለው መላ ዘየዱ። የእናት ፍላጎት ታዳጊ 
ልጃቸው ከፍ እያለ ሲሄድም በጁዶ ስፖርት እንዲገፋበት 
ነበር ፍላጎታቸው። ይሁን እንጂ ታዳጊው ካማቪንጋ ከጁዶው 
ይልቅ የኋላ ዘመኑ የሕይወቱ ጥሪ በሆነው እግር ኳስ ተማርኮ 
ያገኘውን ኳስ በእግሩ ማንከባለል ነበር የሚቀናው። ይህን 
ያስተዋሉት አባቱ ካሌስቲኖ አቅራቢያቸው ወደ ሚገኘው 
ድራፕ ፊዩገርስ ወደ ተባለ ዘመናዊ እግር ኳስ ክለብ ገና 
በሰባት ዓመቱ ይዘውት ነጎዱ። 

የክለቡ አሰልጣኞችም ትንሹ ካማቪንጋ ልዩ የእግር ኳስ 
ተሰጥኦ እንዳለው ለማወቅ ጊዜ አልፈጀባቸውም። በእድሜ 
ከሚበልጡት ጋር እያጫወቱት ይበልጥ አቅሙን አውጥቶ 
እንዲጠቀም አገዙት፣ እሱም በዚህ መደሰት ቀጠለ። ከሰባት 
ዓመቱ ጀምሮ ዓይኑን ተክሎ በትኩረት ይከታተለው የነበረው 
የፈረንሳዩ ክለብ ሬኔስ በታዳጊው ልጅ አስደናቂ የእግር ኳስ 
ክህሎት መማረኩን ቀጥሏል። አሁን ታዳጊው ካማቪንጋ 

የአስራ አንድ ዓመት ተስፈኛ ሆኗል። ሬኔስም በአንድ 
ክረምት የረፍት ቀን ይህን ታዳጊ ወደ ታዳጊ ቡድኑ ጋብዞ 
የእግር ኳስ ችሎታውን በቅርቡ ሊመለከት እድል ሰጠው። 
በዚያ አጋጣሚ ከታሰበው በላይ ድንቅ ብቃቱን ያሳየው 
ታዳጊ የአካባቢውን ትልቅ ክለብ የታዳጊ ቡድን ለመቀላቀል 
በር ተከፈተለት። በድህነት ከእጅ ወደ አፍ ኑሮ ለሚገፋው 
ስደተኛ ቤተሰብ ከዚህ በላይ የሚያስፈነጥዝ ብስራት የለም።

አንዳንድ የሕይወት ፈተናዎች ግን በአንዳንድ ሰዎች 
ላይ ይበረታሉ፣ ይደጋገማሉ። አንዱን አለፍኩ ሲሉ ሌላ 
ይመጣል። ካማቪንጋና ቤተሰቦችም ተስፋ ባደረጉበት 
ልጃቸው ደስታ ማግስት እንዲህ አይነት ነገር ነበር 
የገጠማቸው። ታዳጊው ልጅ በእግር ኳስ ትልቅ ተስፋ 
እየታየበት ሲመጣ በ11 ዓመት እድሜው በእሱና በቤተሰቡ 
ላይ አሳዛኝ ክስተት በራቸውን አንኳክቶ መጣ።  ካማቪንጋ 
ለሬኔስ ታዳጊ ቡድን ለመፈረም ሁሉንም አስፈላጊ ሂደቶች 
ለመጨረስ ተቃርቦ በነበረበት ወቅት ትምህርት ቤት እያለ 
መኖሪያ ቤታቸው በእሳት ወደመ። ስደተኛውና ምስኪኑ 
ቤተሰብ በእሳት አደጋው አንድም ነገር ማትረፍ ሳይችል 
ባዶ እጁን ቀረ። ዓይናቸው እያየ ከስደተኞች የካምፕ  
ኑሮ የገላገላቸው መኖሪያ ቤት የእሳት ሲሳይ ሲሆን ቆሞ 
መመልከት እጣ ፋንታቸው ሆነ። ከእጅ ወዳፍ በሆነ ኑሮ 
የቆጠቡት ርዝራዥ ባለመኖሩ ቤተሰቡ አደጋ ላይ ወድቆ 
አስጨነቃቸው። 

"ሁሉንም ነገር አጡ፣ በእሳት የጋየው የቤት ፍርስራሽ 
በእንባ ባህር ታጠበ" ይላል ካማቪንጋን ገና ከጅምሩ ኳስ 
ሲያሰለጥነው የነበረው ኒኮላስ ማርቲንስ የተባለ ሰው 
ቤተሰቡን ተስፋ ስላስቆረጠው የእሳት አደጋ ሲያስታውስ። 
በአሳዛኙ ክስተት የካማቪንጋ ቤተሰቦች መሠረታዊ 
ፍላጎታቸውን የሚሞሉበት ነገር ከረድኤት ድርጅቶች 
ማግኘታቸው ግን ለጊዜውም ቢሆን እፎይታ ሆናቸው። 

ካማቪንጋ ያ የሰቆቃ መቼም አይዘነጋውም። "ያን 
የእሳት አደጋ ልክ እንደ ትናንት አስታውሰዋለሁ፣ ትምህርት 

ቤት ሆኜ የእሳት አደጋ ሠራተኞች እየተጣደፉ ሲሄዱ 
በመስኮት እመለከት ነበር፣ የእለቱ ትምህርት ሲጠናቀቅ 
መምህራን መጥተው እኔና እህቴን ስለተፈጠረው 
ነገር አረዱን፣ አባታችንም መጥቶ ወሰደን፣ ቤታችን 
ስንደርስ ሁሉም ነገር በእሳት እንዳልነበር ሆኖ ጠበቀን" 
ይላል። ካማቪንጋ ተስፋ አስቆራጩን ክስተት በዓይኑ 
ከተመለከተ በኋላ አባቱ የነገረውን ቃል ግን የወደፊት 
እጣፋንታውን አቅጣጫ የለወጠ ትልቅ የሕይወት ስንቅ 
እንደነበር አይረሳውም። "አትጨነቅ የዓለማችን ምርጥ 
ተጫዋች ስለምትሆን ቤታችንን መልሰህ ትገነባዋለህ" 
በማለት አባት ሰማይ የተደፋበት ያህል የተጨነቀውን 
ወጣት በተስፋ ሞሉት። በዚህ የአባት ምክር ታታሪ 
እንደሆነና እንደጠነከረ ካማቪንጋ ይናገራል። "የቤተሰቤ 
ተስፋ ነበርኩ፣ ይህም የተሻለ ደረጃ ለመድረስ አነሳሳኝ፣ 
ሁሉም በእኔ ደስተኛ ነበር ይበልጥ ደስተኛ ለማድረግም 
ተነሳሁ" የሚለው ካማቪንጋ ዛሬ ላይ ያሰበውን ገና 
በጊዜ ማሳካት ችሏል። እድሜው ሃያ ሳይሞላ የዓለማችን 
ከዋክብቶች የዘወትር ህልም የሆነውን የሃያሉን ክለብ 
የሪያል ማድሪድ ማለያ ከስደተኞች ካፕ ተነስቶ 
ለመልበስና በታላቁ ሳንቲያጎ ቤርናቦ ለመታየት በቅቷል። 

ከስደተኞች ካምፕ እስከ ታላቁ ቤርናቦ
ቦጋለ አበበ

